
ᑐᓂᔭᑦ ᐅᕗᖓ 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᒪᐃᑦᑐᒧᑦ 
 

ᑐᓴᕋᑦᓴᑦ: X ᐃᓱᒪᓕᐅᕈᑎᑦᓴᑦ: 

 

ᐱᔾᔪᑕᐅᔪᖅ:  ᑐᓴᕐᑎᑦᓯᒍᑏᑦ ᐱᖃᖃᑕᐅᔪᑦ ᑲᒪᖃᑕᐅᓂᖏᓐᓄᑦ − ᑎᑎᕋᕐᑕᑦ ᐆᒪᔪᓕᕆᔨᕐᔪᐊᓂ ᒪᓕᒐᑦ 

ᑲᒪᒍᓯᐅᔪᓄᑦ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᐱᔭᕇᕐᓯᒪᓕᕐᒪᑕ 

ᑐᑭᓯᓇᑦᓯᐊᕐᑐᓂᒃ ᓄᑖᙳᕆᐊᕐᑕᓂᒃ ᑕᒡᕙᓂ ᒪᓕᒐᑦ ᑲᒪᒍᓯᐅᔪᓄᑦ.  ᑖᒃᑯᐊ ᓄᑖᙳᕆᐊᕐᓯᒪᔪᑦ ᐋᕿᓱᕐᓯᒪᔪᑦ 

ᐱᐅᓯᒋᐊᕐᑐᒍ ᑐᑭᓯᓇᕐᓂᖓ, ᐊᓚᒃᑲᐅᒪᓂᖓ, ᐊᒻᒪᓗ ᑲᒪᒍᓯᐅᔪᓂ ᓈᒻᒪᓪᓗᑎᒃ ᖃᓄᖅ ᑲᑎᒪᔩᑦ ᑲᒪᕙᒻᒪᖔᑕ 

ᐃᑉᐱᒋᔭᒥᓂᒃ ᐊᑖᒍᑦ ᓄᓇᕗᑦᒥᐊᖏᖃᑎᒌᒍᑏᑦ.  ᓄᑖᙳᕆᐊᕐᓯᒪᔪᑦ ᐱᑕᖃᕐᑐᑦ ᑐᑭᓯᓇᕐᓂᕐᓴᓂᒃ 

ᑐᑭᒪᐊᕈᑎᓂᒃ ᑭᒃᑯᑦ ᑐᓂᓯᒍᓐᓇᕐᒪᖔᑕ ᐱᒐᓱᐊᕈᑎᓂᒃ, ᖃᓄᖅ ᓇᓗᓇᙱᒍᑏᑦ (ᐃᓚᐅᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᑦ) ᑲᒪᒋᔭᐅᕙᒻᒪᖔᑕ, ᐊᒻᒪᓗ ᖃᖓᒃᑯᑦ ᐊᒻᒪᓗ ᖃᓄᖅ ᑭᒃᑯᓕᒫᓂᒃ ᓈᓚᑦᑎᑦᓯᓃᑦ 

ᑲᒪᒋᔭᐅᕙᒻᒪᖔᑕ.  ᓴᙱᓕᕆᐊᕐᑎᑦᓯᒻᒥᔪᑦ ᐱᓕᕆᐊᖏᓐᓂᒃ ᑎᒃᑯᐊᕐᑕᐅᒪᔪᑦ ᐃᓄᐃᑦ ᑎᒥᖁᑎᖏᑦ 

ᐱᒐᓱᐊᕐᓗᑎᒃ ᐊᒻᒪᓗ ᑐᑭᓯᓇᕆᐊᕐᑐᑦ ᓂᕆᐅᒋᔭᑦ ᑐᓴᕐᕕᖃᕋᓱᐊᕐᓂᕐᒥᒃ ᐅᕝᕙᓘᓐᓃᑦ ᑲᒪᖃᑎᖃᕐᓂᕐᒥᒃ 

ᐊᑦᑐᕐᑕᓂᒃ ᑲᒪᖃᑕᓂᒃ ᓯᕗᓂᐊᒍᑦ ᐱᒐᓱᐊᕈᑏᑦ ᑐᓂᔭᐅᓂᖏᑕ. 

ᐊᑐᓗᐊᕐᑐᑦ ᖃᓄᐃᓕᖓᓂᖏᑦ ᑎᑎᕋᕐᓯᒪᔪᑦ ᒪᓕᒐᑦ ᑲᒪᒍᓯᐅᔪᓄᑦ ᐱᑕᖃᕐᑐᑦ, ᑭᓯᐊᓂ ᒥᑭᓗᐊᕋᑎᒃ, ᐅᑯᓇᓂ: 

• ᑐᑭᓯᓇᕐᑐᑦ ᑐᑭᖏᑦ ᑲᑎᒪᓃᑦ ᖃᓄᐃᑦᑑᓂᖏᑕ (ᓲᕐᓗ, ᑭᒃᑯᓕᒫᓂᒃ ᓈᓚᑦᑎᑦᓯᓃᑦ, ᓇᓪᓕᐅᓯᒪᔪᒥᒃ 

ᑲᑎᒪᓃᑦ, ᑖᒃᑯᑑᓗᑎᒃ ᑲᙳᓇᕐᑐᒃᑯᑦ ᑲᑎᒪᓃᑦ, ᖃᕋᓴᐅᔭᒃᑯᑦ ᐊᒻᒪᓗ ᑎᑎᖃᑎᒍᑦ ᓈᓚᑎᑦᓯᓃᑦ). 

• ᐋᕿᓯᐊᕐᓯᒪᔪᑦ ᐱᒐᓱᐊᕈᑏᑦ ᐊᒻᒪᓗ ᐃᓱᒪᓕᐅᕈᒻᒥᒃ−ᐋᕿᑦᓱᐃᓂᕐᒧᑦ ᑲᒪᒍᓯᐅᔪᑦ ᐅᕘᓇ ᑎᑎᕋᕐᓯᒪᓂᖓ 

5 ᐊᒻᒪᓗ ᑎᑎᕋᕐᓯᒪᓂᖓ 15 ᑐᓂᔭᑦ. 

• ᑐᑭᓯᓇᕐᑐᒥᒃ ᑐᓴᕐᕕᖃᕋᓱᐊᕐᓂᖅ ᐊᒻᒪᓗ ᐱᖃᖃᑕᐅᔪᑦ ᑲᒪᖃᑕᐅᓂᖏᓐᓂ ᓂᕆᐅᒋᔭᑦ, 

ᓇᓗᓇᙱᒍᑏᑦ ᐱᐅᓯᖏᑦ (ᐃᓚᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ), ᐊᒻᒪᓗ 

ᐃᓱᒪᓕᕈᒻᒥᒃ−ᐋᕿᑦᓱᐃᓂᕐᒥ ᒪᓕᒐᑦ. 

• ᓴᙱᓂᕐᓴᖅ ᑐᑭᓯᓇᕐᓂᖏᑦ ᑲᒪᖃᑕᑦ ᓇᒦᓐᓂᖏᓐᓂᒃ, ᑲᒪᒍᓯᐅᔪᑦ ᓈᒻᒪᓐᓂᖏᑦ, ᐊᒻᒪᓗ ᐱᖃᑕᐅᓂᖅ 

ᓈᓚᑦᑎᑦᓯᓂᕐᓂ. 

• ᐱᐅᓯᒋᐊᕐᑐᖑ ᐊᑐᐃᓐᓇᖃᕐᓂᖅ ᐅᕘᓇ ᐱᐅᓯᒋᐊᕐᑐᒍ ᐊᑐᕐᓂᖅ ᑭᒃᑯᑐᐃᓐᓇᕐᓄᑦ ᑎᑎᕋᕐᕕᒃᒥ ᐊᒻᒪᓗ 

ᑐᑭᓕᐅᕈᑏᑦ ᐱᑕᖃᕆᐊᖃᕐᓂᖏᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. 

ᑲᑎᒪᔩᑦ ᒫᓐᓇᕈᓗᒃ ᐊᖏᓚᐅᕐᑐᑦ ᐊᒻᒪᓗ ᒫᓐᓇ ᑐᓂᓯᓕᕐᑐᑦ ᐅᑯᓂᖓ ᑎᑎᕋᕐᓯᒪᔪᑦ ᒪᓕᒐᑦ ᑲᒪᒍᓯᐅᔪᓄᑦ 

ᐱᖃᖃᑕᐅᔪᑦ ᑲᒪᖃᑕᐅᓂᖏᓐᓂᒃ.  ᑲᒪᖃᑕᐅᓂᖅ ᐱᑕᖃᕐᓂᐊᕐᑐᖅ ᑐᕌᕐᑕᓂᒃ ᑲᑎᒪᓂᕐᓂᒃ ᐃᓘᓐᓇᖏᓐᓂ 

ᓄᓇᕗᑦᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂ (ᐊᖑᓇᓱᒃᑐᓕᕆᔩᑦ) ᐅᕙᓂ ᐊᕕᑦᑐᕐᓯᒪᔪᓂ 

ᐆᒪᔪᓕᕆᔨᑦ ᑎᒥᖏᑦ (ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ) ᐊᒡᕌᒍᓕᒫᕐᓯᐅᒻᒥᒃ ᑲᑎᒪᕕᔾᔪᐊᕐᓂᖏᓐᓂ ᐅᑭᐊᑦᓵᖓᓂ 

2025, ᐱᑕᖃᕐᐸᑦ ᐱᕕᑦᓴᐅᔪᓂᒃ ᐊᖏᓂᕐᓴᒥᒃ ᐅᖃᓕᒪᐅᓯᐅᑎᓪᓗᒋᑦ.  ᐆᒪᔪᓕᕆᔨᕐᔪᐊᑦ ᐊᑐᐃᓐᓇᐅᒻᒥᔪᑦ 

ᐃᓘᓐᓇᖏᓐᓄᑦ ᖃᐅᔨᒪᒍᒪᔪᓄᑦ ᑐᓂᓯᓂᕐᒥᒃ ᑎᑎᕋᕐᓯᒪᔪᓂᒃ ᐃᓱᒪᖏᓐᓂᒃ ᐱᓪᓗᒋᑦ ᑎᑎᕋᕐᓯᒪᔪᑦ ᒪᓕᒐᑦ 

ᑲᒪᒍᓯᐅᔪᓄᑦ, ᑕᐃᒪᐃᒍᒪᒍᑎᒃ, ᑎᑭᓚᐅᙱᓐᓂᖓᓂ ᑏᓯᒻᐱᕆ 12, 2025. 

ᐊᐅᓚᑦᓯᖃᑕᐅᔪᑦ ᑲᒪᖃᑕᑦ ᐊᒻᒪᓗ ᐱᖃᖃᑕᐅᔪᑦ ᐃᑲᔪᕈᑎᖏᑦ ᐃᑲᔪᕐᓂᐊᕐᑐᑦ ᐃᑉᐱᒋᓗᒍ ᐅᑯᐊ ᑎᑎᕋᕐᓯᒪᔪᑦ 

ᒪᓕᒐᑦ ᑲᒪᒍᓯᐅᔪᓄᑦ ᐊᓚᒃᑲᐃᒻᒪᖔᑕ ᐱᑕᖃᕆᐊᓕᓐᓂᒃ ᐊᒻᒪᓗ ᓂᕆᐅᒋᔭᓂᒃ ᐃᓄᓐᓄᑦ ᐱᓪᓗᒍ ᐆᒪᔪᕐᓂᒃ 

ᐊᐅᓚᑦᓯᓂᖅ. 

ᐆᒪᔪᓕᕆᔨᕐᔪᐊᑦ ᑐᙵᓱᒃᑲᐃᒻᒥᔪᑦ ᐊᒻᒪᓗ ᑲᒪᓂᐊᕐᑐᑦ ᐊᓚᒃᑲᕐᑐᖃᕐᐸᑦ ᑐᑦᓯᕋᐅᑎᓂᒃ ᐅᖄᓚᐅᑎᒃᑯᑦ 

ᑲᑎᒪᓂᕐᒥᒃ ᐅᕝᕙᓘᓐᓃᑦ ᐅᐸᓪᓗᓂ ᑲᑎᒪᓂᕐᓄᑦ ᐅᖃᓕᒪᐅᓯᕆᓗᒋᑦ ᑎᑎᕋᕐᓯᒪᔪᑦ ᒪᓕᒐᑦ ᑲᒪᒍᓯᐅᔪᓄᑦ.  

ᐊᐅᓚᑦᓯᖃᑕᑦ ᐊᒻᒪᓗ ᐱᖃᖃᑕᐅᔪᑦ ᑐᓴᕐᑎᑦᓯᒍᓐᓇᕐᑐᑦ ᐆᒪᔪᓕᕆᔨᕐᔪᐊᓂᒃ ᓇᒻᒥᓂᖅ ᐋᕿᓱᕐᓗᒍ 

ᑲᒪᖃᑕᐅᓂᖅ ᑲᑎᒪᓂᕐᓂ. 

ᐊᑏ ᑐᓂᓯᒋᑦᓯ ᐃᓘᓐᓇᖏᓐᓂᒃ ᑎᑎᕋᕐᓯᒪᔪᓂᒃ ᐃᓱᒪᒋᔭᓂᒃ ᑎᑭᙱᓐᓂᖓᓂ ᑏᓯᒻᐱᕆ 12, 2025, ᐊᖁᑎᒋᓗᒍ 

ᑎᑎᖃᓂᐊᕐᕕᒃ, ᓱᑲᑦᑐᒃᑰᕈᑦ, ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑎᑎᖃᑦ ᐅᕗᖓ: 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

310-1106 ᐃᖃᓗᒃᑑᑦᑎᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ 

X0A 3H0 

ᐅᖃᓚᐅᑦ: (867) 975-7300 

ᓱᑲᑦᑐᒃᑯᕈᑦ: (888) 421-9832 

ᖃᕋᓴᐅᔭᒃᑯᑦ ᑐᕌᕈᑖ: tsataa@nwmb.com 



 
ᐊᔪᙱᒍᑎᖃᕐᕕᖏᑦ ᐆᒪᔪᓕᕆᔨᕐᔪᐊᑦ 2 
ᐊᐅᓚᓂᖏᑦ ᐆᒪᔪᓕᕆᔨᕐᔪᐊᑦ 2 
ᐃᓚᖓ I: ᑭᓱᑐᐃᓐᓇᐃᑦ 4 

ᓴᙱᓂᖏᑦ ᐋᕿᑦᓱᐃᓂᕐᒧᑦ ᒪᓕᒐᕐᓂᒃ ᑲᒪᒍᓯᖏᓐᓄᑦ 4 
ᑕᐃᔭᐅᓂᖏᑦ 4 
ᑐᑭᖏᑦ 4 
ᐊᑐᕐᑎᑕᐅᓂᖏᑦ ᐅᑯᐊ ᒪᓕᒐᑦ 7 
ᐃᓚᖓ II: ᖃᓄᐃᑦᑑᓂᖏᑦ ᐆᒪᔪᓕᕆᔨᕐᔪᐊᑦ ᑲᑎᒪᓂᖏᑕ 8 

ᑲᑎᒪᓃᑦ 8 
ᓇᓪᓕᐅᓯᒪᔪᒥ ᑲᑎᒪᓃᑦ (RM) 8 
ᑲᙳᓇᕐᑐᒃᑯᑦ ᑲᑎᒪᓃᑦ (IC) 9 
ᑖᒃᑯᑑᓗᑎᒃ ᑲᙳᓇᕐᑐᒃᑯᑦ ᑲᑎᒪᓃᑦ (INT) 9 
ᐊᓯᖏᑦ ᑲᑎᒪᓃᑦ (OM) 9 

ᑭᒃᑯᓕᒫᓂᒃ ᓈᓚᑦᑎᒃᓯᓃᑦ 9 
ᐋᕿᓱᕐᓯᒪᔪᑦ ᓈᓚᑦᑎᑦᓯᓃᑦ 12 
ᐊᓯᖏᑦ ᑲᑎᒪᓃᑦ 12 
ᐃᓚᖓ III: ᐃᓂᓕᐅᕈᑏᑦ ᐆᒪᔪᓕᕆᔨᕐᔪᐊᑦ ᑲᑎᒪᓂᖏᓐᓂᒃ 13 

ᐃᓚᖓ IV: ᐱᒋᐊᕐᓂᖏᑦ ᑲᑎᒪᖃᑕᐅᓂᖏᑕ ᐆᒪᔪᓕᕆᔨᕐᔪᐊᑦ 13 

ᐱᒐᓱᐊᕈᑦ ᐅᖃᐅᔾᔨᒋᐊᕈᒻᒥᒃ ᐊᒻᒪᓗ ᑐᓂᔭᑦ ᑐᓴᕋᑦᓴᑦ 16 
ᑐᓴᕐᑎᑦᓯᒍᑏᑦ ᐊᒻᒪᓗ ᑲᑎᒪᔾᔪᑎᑦᓴᑦ 16 
ᓈᓚᑦᑎᑦᓯᓂᕐᒧᑦ ᑐᓂᔭᑦ 17 

ᑎᑎᕋᕐᓯᒪᔪᑦ ᑐᓂᔭᑦ 17 
ᐅᖃᐅᓯᒃᑯᑦ ᑐᓂᔭᑦ 17 

ᐱᔭᕇᕐᓂᖓ ᓈᓚᑦᑎᑦᓯᓂᐅᑉ 18 
ᓈᓚᑦᑎᑦᓯᓂᕐᒥ ᑎᑎᕋᕐᑕᐅᒪᔪᑦ 18 

ᐃᓚᖓ VI: ᐃᓱᒪᓕᐅᕈᑏᑦ 19 

ᒪᓕᒐᑦ ᐃᓱᒪᓕᐅᕈᒻᒥᒃ−ᐋᕿᑦᓱᐃᓂᕐᒧᑦ 19 
ᐅᖁᒪᐃᑎᑦᓯᒍᑏᑦ ᓇᓗᓇᙱᒍᑎᓂᒃ 20 
ᒪᐅᖓᑐᐃᓐᓈᕆᐊᖃᖏᑦᑐᑦ ᐃᓱᒪᓕᐅᕈᒻᒥᒃ−ᐋᕿᑦᓱᐃᓗᓂ 20 
ᒥᓂᔅᑕᐅᑉ ᐊᖏᕈᑎᖓ, ᐊᓯᔾᔩᒋᐊᕈᑎᖓ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖏᓂᒃ 20 
ᐃᑦᓯᕙᐅᑕᖅ 21 
ᐱᒋᐊᕐᑎᑦᓯᒍᑏᑦ ᐅᕝᕙᓘᓐᓃᑦ ᓈᒻᒪᓴᙱᒍᑏᑦ 21 
ᑲᒪᒍᓯᐅᔪᓂ ᑐᑭᒧᐊᕈᑏᑦ 22 
ᓄᖃᕈᑏᑦ 22 
ᐊᑭᖓ ᐅᐸᓐᓂᐅᑉ ᐊᒻᒪᓗ ᑲᒪᖃᑕᐅᓂᐅᑉ 22 
ᓇᓕᖏᑦ ᐊᔾᔨᒌᒥᒃ ᐊᑐᕐᑕᐅᒍᓐᓇᕐᑐᑦ ᐊᒻᒪᓗ ᐅᐸᑦᑕᐅᒍᓐᓇᕐᑐᑦ 22 
ᐃᓕᐅᖃᐃᕕᒃ 23 
ᑲᒪᖃᑕᐅᔪᑦ ᑐᓴᕐᕕᐅᒐᓱᐊᕐᓂᖏᑦ ᐊᒻᒪᓗ ᒪᖃᑕᐅᓂᖏᑦ ᑲᑎᒪᓂᕐᓂ 23 
ᒪᐅᖓᑐᐃᓐᓈᕆᐊᖃᙱᑦᑐᑦ ᑐᓴᕋᑦᓴᑦ 24 
 

  



 

2025 ᐆᒪᔪᓕᕆᔨᕐᔪᐊᑦ ᒪᓕᒐᖏᑦ ᐊᒻᒪᓗ ᑲᒪᒍᓯᖏᑦ  ᒪᑉᐱᒐᖅ 2 ᐅᑯᓇᙵᑦ 24 

 

ᐱᒋᐊᕈᑏᑦ: 

ᐊᔪᙱᒍᑎᖃᕐᕕᖏᑦ ᐆᒪᔪᓕᕆᔨᕐᔪᐊᑦ 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (“ᐆᒪᔪᓕᕆᔨᕐᔪᐊᑦ” ᐅᕝᕙᓘᓐᓃᑦ “ᑲᑎᒪᔩᑦ”)  ᐊᕿᑦᑕᐅᓚᐅᕐᑐᑦ 

ᐊᑖᒍᑦ ᐃᓚᖓ 5.2.1 ᐅᑯᐊ ᐊᖏᖃᑎᖐᒍᑏᑦ ᐅᑯᓄᖓ ᐃᓄᐃᑦ ᒫᓂ ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᓂ ᐊᒻᒪᓗ 

ᐊᖓᔪᖄᕐᔪᐊᖅ ᑯᐃᓐ ᐱᔾᔪᔾᔭᐅᓪᓗᓂ ᑲᓇᑕᒧᑦ (“ᓄᓇᕗᑦᒥ ᐊᖏᖃᑎᒌᒍᑏᑦ”) ᐃᒪᐃᑦᑑᓪᓗᑎᒃ 

ᑎᒥᙳᕐᑎᑕᐅᓯᒪᔪᑦ ᓴᙱᓂᖃᕐᑎᑕᑦ ᐋᕿᑦᓱᐃᓂᕐᒥᒃ  ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᓂᒃ ᐊᑦᑐᐃᔪᓂᒃ 

ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᓂ. 

 

ᐃᒪᐃᑦᑑᓪᓗᑎᒃ ᑲᒪᔨᐅᓗᐊᕐᑐᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐃᓗᐊᓂ ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᓂ, 

ᑲᒪᒋᔭᖏᑦ ᐆᒪᔪᓕᕆᔨᕐᔪᐊᑦ ᑐᑭᒧᐊᕈᑎᓖᑦ ᑐᙵᕕᐅᔪᓂᒃ ᐊᒻᒪᓗ ᐊᑐᐊᒐᕐᓂᒃ ᓇᓗᓇᐃᔭᕐᑕᓂᒃ ᐆᒪᔪᕐᓂᒃ 

ᐊᐅᓚᑦᓯᓂᕐᒧᑦ ᐋᕿᑦᓯᒪᔪᓂᒃ ᐃᓗᐊᓂ ᑎᑎᕋᕐᓯᒪᓂᖓ 5 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ, ᑕᐃᒫᒃ ᐃᓚᖃᕐᒪᑕ 

ᖃᓄᑐᐃᓐᓇᖅ ᒪᓕᒐᕐᓂᒃ ᐊᐅᓚᑦᓯᒍᑎᓂᒃ ᑲᒪᒍᓯᐅᔪᑦ ᓈᒻᒪᓪᓗᑎᒃ. 

 

ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐋᕿᑦᓯᒪᔪᑦ: 

• ᐊᐅᓚᑕᖅ ᐅᕘᓇ ᑐᙵᕕᐅᔪᑦ ᐱᓗᐊᑦᑕᐃᓕᓂᕐᒥᒃ ᓇᓗᓇᐃᔭᕐᑕᑦ ᐃᓗᐊᓂ ᓄᓇᕗᑦᒥ 

ᐊᖏᖃᑎᒌᒍᑏᑦ; 

• ᖃᓄᓕᒫᖅ ᓇᓗᓇᐃᕐᓯᔪᑦ ᐊᒻᒪᓗ ᐊᓚᒃᑲᐃᔪᑦ ᐊᖏᓂᕐᐹᓂᒃ ᑲᒪᒋᔭᖏᓐᓂᒃ ᐃᓄᐃᑦ ᐆᒪᔪᕐᓂᒃ 

ᐊᖑᓇᓱᓐᓂᕐᒧᑦ; 

• ᐊᑐᕐᑕᑦ ᐊᒻᒪᓗ ᖃᐅᔨᒪᔭᐅᒃᑲᐃᔪᑦ ᐊᑯᓂᐅᔪᒥᒃ ᑮᓇᐅᔭᑎᒍᑦ, ᐃᓅᓯᕐᒧᑦ ᐊᒻᒪᓗ ᐃᓕᖁᓯᕐᒧᑦ 

ᐱᑕᖃᖁᔭᖏᓐᓂᒃ ᐃᓄᐃᑦ; 

• ᐃᓚᒋᓕᐅᔾᔨᓯᒪᔪᑦ ᐊᐅᓚᑦᓯᓂᑉᕐᒥᒃ ᐃᓘᓐᓇᖏᓐᓂᒃ ᐆᒪᔪᕐᓂᒃ ᐊᔪᕐᓇᕝᙱᑐᐊᕐᐸᑦ; ᐊᒻᒪᓗ 

• ᐊᑐᐃᓐᓇᐅᔪᑦ ᑭᒃᑯᑐᐃᓐᓇᐃᑦ ᐱᖃᑕᐅᓂᖏᓐᓂᒃ, ᐊᒻᒪᓗ ᖃᐅᔨᒪᔭᐅᑎᑦᓯᓂᕐᒥᒃ ᑭᒃᑯᑐᐃᓐᓇᐃᑦ 

ᓱᓕᔪᕐᓴᕈᑎᖏᓐᓂᒃ, ᐱᓗᐊᕐᑐᒥ ᒧᑯᓄᖓ ᐃᓄᓐᓄᑦ. 

 

ᐊᐅᓚᓂᖏᑦ ᐆᒪᔪᓕᕆᔨᕐᔪᐊᑦ 

ᐃᓕᓴᕆᓗᒋᑦ ᐃᒫᒃ ᒐᕙᒪᓐᑯᑦ ᑎᒍᒥᐊᕐᒪᑕ ᑭᖑᓪᓕᕐᐹᖑᓪᓗᑎᒃ ᐃᑉᐱᒋᔭᖃᕐᓂᒥᒃ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ, 

ᐃᓚᖓ 5.2.23 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ ᐃᓕᓴᕐᓯᔪᑦᐃᒫᒃ ᐆᒪᔪᓕᕆᔨᕐᔪᐊᑦ ᐊᐅᓚᓂᐊᕐᐳᑦ 

ᑲᒪᔨᐅᓗᐊᕐᓗᑎᒃ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ, ᐊᒻᒪᓗ ᐊᐅᓚᑦᓯᔨᐅᓗᐊᕐᓗᑎᒃ ᐊᑐᐃᓐᓇᖃᕐᓂᕐᒥᒃ  ᐆᒪᔪᕐᓂᒃ, 

ᐃᓗᐊᓂ ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᑕ. 

 

ᐆᒪᔪᓕᕆᔨᕐᔪᐊᑦ: 

• ᑲᒪᒋᐊᓖᑦ ᑐᑭᓯᐅᒪᓗᑎᒃ ᐊᒻᒪᓗ ᐊᑑᑎᓕᒻᒥᒃ ᑲᒪᓗᑎᒃ ᐆᒪᔪᕐᓂᒃ ᖃᐅᔨᓴᕐᓂᕐᒥᒃ ᐊᒻᒪᓗ 

ᑐᑭᒧᐊᕐᑎᑦᓯᓂᕐᒥᒃ ᐊ ᑕᒍᑦ ᐃᓚᖓ 5.2.37 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ; 

• ᐱᑕᖃᒃᑲᐃᔪᑦ ᐅᖃᐅᔾᔨᒋᐊᕈᑎᓂᒃ  ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᑕᕆᐅᑦ ᓇᓕᖏᓐᓂ ᖃᓂᒋᔭᖓᓂ 

ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᑕ ᐊᑖᒍᑦ ᑎᑎᕋᕐᓯᒪᓂᖓ 15 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ; 

• ᐃᓱᒪᕐᓲᑎᒥᓂ, ᑲᒪᒍᓐᓇᕐᑐᑦ ᐊᓯᖏᓐᓂᒃ ᐊᐅᓚᓂᐅᔪᓂᒃ ᓇᓗᓇᐃᔭᕐᑕᓂᒃ ᐅᕙᓂ ᐃᓚᖓ 5.2.34 

ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ, ᐃᓚᐅᓗᑎᒃ ᐊᐅᓚᑦᓯᓂᖅ ᐊᒻᒪᓗ ᓴᐳᒻᒥᓂᖅ  ᐆᒪᔪᕐᓂᒃ ᐊᒻᒪᓗ 

ᐆᒪᔪᐃᑦ ᓇᔪᒐᖏᓐᓂᒃ ᐃᓗᐊᓂ ᓄᓇᕗᑦᒥ ᓄᓇᑖᖑᓯᒪᔪᑉ ᓇᓛᑕ. 

ᐆᒪᔪᓕᕆᔨᕐᔪᐊᑦ ᐊᔪᙱᑦᑐᑦ ᑲᒪᓂᕐᒥᒃ ᓈᓚᑦᑎᑦᓯᓂᕐᓂᒃ, ᑲᒪᒋᓗᒋᑦ ᓇᓗᓇᙱᒍᑏᑦ ᑲᒪᖃᑕᓂᒃ, ᐊᒻᒪᓗ  

ᐊᕿᓗᑎᒃ  ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᓂᒃ ᐊᑕᔪᓂᒃ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐋᕿᑦᓯᒪᔪᓂᒃ, 



 

2025 ᐆᒪᔪᓕᕆᔨᕐᔪᐊᑦ ᒪᓕᒐᖏᑦ ᐊᒻᒪᓗ ᑲᒪᒍᓯᖏᑦ  ᒪᑉᐱᒐᖅ 3 ᐅᑯᓇᙵᑦ 24 

 

ᐃᓚᐅᓪᓗᑎᒃ ᐋᕿᑦᓱᐃᓂᖅ, ᓄᑖᙳᐃᒋᐊᕐᓂᖅ ᐅᕝᕙᓘᓐᓃᑦ ᐲᕐᓯᓂᖅ ᑲᑎᑦᑐᒋ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ 

(“ᐊᖑᓇᓱᒃᑕᐅᒍᓐᓇᕐᑐᑦ”) ᐊᒻᒪ ᓗ ᐊᖑᓇᓱᓐᓂᕐᒧᑦ ᒪᓕᒐᕐᓂᒃ (“NQL”) ᐊᑖᒍᑦ ᐃᓚᖓ 6 ᐅᕙᓂ 

ᑎᑎᕋᕐᓯᒪᓂᖓ 5 ᐅᕙᓂ ᓄᓇᕗᑦᒥ ᐊᖏᖃᑎᒌᒍᑏᑦ. 
 

ᑲᒪᓗᑎᒃ ᑲᒪᒋᔭᒥᓂᒃ, ᐆᒪᔪᓕᕆᔨᕐᔪᐊᑦ  ᑲᒪᕙᑦᑐᑦ ᐅᑯᓂᖓ: 

• ᑐᙵᕕᐅᔪᑦ ᐱᓗᐊᑦᑕᐃᓕᕐᓂᒧᑦ ᐅᕙᓂ ᐃᓚᖓ 5.1.5 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ, 

ᑐᑭᖃᕐᑎᑕᖅ ᐃᓱᒪᒋᓪᓗᒋᑦ ᑐᙵᕕᐅᔪᑦ ᐊᒻᒪᓗ ᑐᕌᒐᐅᔪᑦ ᐅᕙᓂ ᑎᑎᕋᕐᓯᒪᓂᖓ 5; 

• ᑲᒪᒍᓯᔪᑦ ᓈᒻᒪᓐᓂᖏᑦ; 

• ᑕᒪᒃᑮᑦ ᖃᓪᓗᓈᑦ ᖃᐅᔨᒪᕐᑎᒻᒪᕇᑦ ᑐᓴᕋᑦᓴᖁᑎᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ; ᐊᒻᒪᓗ 

• ᓈᒻᒪᓂᕐᐸᑦ ᐊᑐᐃᓐᓇᐃᑦ ᐊᑕᔪᑦ ᑐᓴᕋᑦᓴᑦ. 

 

ᐆᒪᔪᓕᕆᔨᕐᔪᐊᑦ  ᑲᒪᕙᑦᑐᑦ ᐱᓕᕆᐊᒥᓂᒃ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ, ᑐᓵᔨᖃᕐᑐᑎᒃ ᐊᒻᒪᓗ 

ᑐᑭᓕᐅᕆᔨᖃᕐᑐᑎᒃ ᓈᒻᒪᑦᑐᓂᒃ. 

 
 



 

ᒪᓕᒐᑦ ᑲᒪᒍᓯᖏᓐᓄᑦ 

(ᐱᖓᓲᔪᕐᑐᖓ ᑎᑎᕋᕐᑕᐅᓂᖏᑕ, ᒪᐃ 14, 2025) 

ᐃᓚᖓ I: ᑭᓱᑐᐃᓐᓇᐃᑦ 

 

ᓴᙱᓂᖏᑦ ᐋᕿᑦᓱᐃᓂᕐᒧᑦ ᒪᓕᒐᕐᓂᒃ ᑲᒪᒍᓯᖏᓐᓄᑦ 

 

1. ᐊᑖᓂ ᓴᙱᓂᐅᑉ ᑐᓂᔭᐅᒪᔪᖅ ᑕᒡᕗᖓ ᐃᓚᖓᒍᑦ 5.2.23 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ, 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (“ᐆᒪᔪᓕᕆᔨᕐᔪᐊᑦ”) ᑕᐃᒪ ᐊᑐᓕᕐᐳᑦ ᑖᒃᑯᓂᖓ ᒪᓕᒐᕐᓂᒃ 

ᑲᒪᒍᓯᖏᓐᓄᑦ, ᑕᐅᕐᓯᐅᑎᓂᐊᕐᑐᑦ ᐅᑯᓄᖓ ᐆᒪᔪᓕᕆᔨᕐᔪᐊᑦ ᐊᐅᓚᑦᓯᒍᓐᓇᕐᓂᖏᓐᓄᑦ ᐅᖃᓕᒫᒐᑦ 

(2012) ᐊᒻᒪᓗ ᐊᓯᖏᓐᓄᑦ ᐆᒪᔪᓕᕆᔨᕐᔪᐊᑦ ᒪᓕᒐᖏᓐᓄᑦ ᑲᒪᒍᓯᐅᔪᓄᑦ ᐊᑐᕐᑐᓄᑦ. 

 

2. ᐅᑯᐊ ᒪᓕᒐᑦ ᐊᑐᐃᓐᓇᐅᑎᑕᐅᓂᐊᕐᑐᑦ ᐃᓄᒃᑎᑐᑦ  ᐊᒻᒪᓗ  ᖃᓪᓗᓈᑎᑐᑦ. 

 

ᑕᐃᔭᐅᓂᖏᑦ 
 

3. ᐅᑯᐊ ᒪᓕᒐᑦ ᑕᐃᔭᐅᒍᓐᓇᕐᑐᑦ ᐃ ᒪᒃ “ᐆᒪᔪᓕᕆᔨᕐᔪᐊᑦ ᒪᓕᒐᖏᑦ ᑲᒪᒍᓯᐅᔪᓄᑦ (2025)” ᐅᕝᕙᓘᓐᓃᑦ 

“ᒪᓕᒐᑦ". 
 

ᑐᑭᖏᑦ 
 

4. ᐅᑯᓇᓂ ᒪᓕᒐᕐᓂ: 
 

"ᒪᓕᒐᓕᕆᔨ" ᑐᑭᓕᒃ ᑲᑎᒪᔩᑦ ᒪᓕᒐᓕᕆᔨᖓᑦ ᐅᕝᕙᓘᓐᓃᑦ ᐱᖓᔪᒋᔭᖅ−ᑲᒪᖃᑕᖅ ᒪᓕᓪᓗᒍ ᖃᐅᔨᒪᓂᖓ. 
 

“ᑲᑎᒪᔾᔪᑎᑦᓴᑦ” ᑎᑎᕋᕐᓯᒪᔪᑦ ᐱᒐᓱᐊᕈᑏᑦ ᐊᒻᒪᓗ ᑲᑎᒪᓂᕐᒧᑦ ᑐᓂᔭᑦ ᐊᖏᕐᑕᑦ ᑲᒪᒋᔭᐅᒍᓐᓇᕆᐊᖏᑦ 

ᐆᒪᔪᓕᕆᔨᕐᔪᐊᓄᑦ ᑲᑎᒪᓂᖏᓐᓂ. 
  

“ᐱᒐᓱᐊᕈᑦ” ᑐᑭᓕᒃ ᑐᓂᔭᑦ ᐆᒪᔪᓕᕆᔨᕐᔪᐊᓄᑦ ᑐᑦᓯᕋᐅᑏᑦ ᐃᓱᒪᓕᐅᕈᒻᒥᒃ ᒪᓕᓪᓗᒍ ᐃᓚᖓ 3, ᑎᑎᕋᕐᓯᒪᓂᖓ 

5 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑏᑦ ᒪᓕᓪᓗᒍ ᐃᓚᖓ 15.3.4 ᐅᑯᐊ ᓄᓇᕗᑦᒥ 

ᐊᖏᖃᑎᒌᒍᑏᑦ. 
 

"ᐱᒐᓱᐊᕐᑐᖅ" ᑐᑭᓕᒃ ᑲᒪᖃᑕᑦ ᑐᓂᓯᓗᑎᒃ ᐱᒐᓱᐊᕈᒻᒥᒃ. 
 

“ᑎᒃᑯᐊᕐᓯᔩᑦ ᐱᓕᕆᒡᕕᖓᑦ” ᑐᑭᓕᒃ ᓇᓗᓇᐃᕐᑕᐅᒪᔪᑦ ᐃᓄᐃᑦ ᑎᒥᖁᑎᖏᑦ ᐅᕝᕙᓘᓐᓃᑦ ᒐᕙᒪᓐᑯᓐᓂ 

ᐱᓕᕆᒡᕖᑦ ᐃᑉᐱᒋᔭᖃᕐᑐᑦ ᑎᒃᑯᐊᕐᓯᓂᕐᒥᒃ ᐃᓚᐅᔪᒥᒃ ᐆᒪᔪᓕᕆᔨᕐᔪᐊᓂ ᐊᑖᒍᑦ ᐃᓚᖓ 5.2.1 ᐅᑯᐊ ᓄᓇᕗᑦᒥ 

ᐊᖏᖃᑎᒌᒍᑏᑦ. 
 

"ᑲᑎᒪᔨ" ᑐᑭᓕᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᑯᐊᖑᔪᑦ ᑎᒃᑯᐊᕐᑕᐅᒪᔪᑦ ᐃᓚᐅᔪᑦ, ᐋᕿᑦᑕᑦ 

ᒪᓕᑦᑐᒍ ᑎᑎᖃᕐᓯᒪᓂᖓ 5.2.1 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ ᐊᒻᒪᓗ, ᐱᔾᔪᑎᒋᓪᓗᒋᑦ ᐅᑯᐊ ᒪᓕᒐᑦ, 

ᐃᓚᖃᕈᓐᓇᕐᑐᑦ ᑎᒃᑯᐊᕐᑕᐅᔪᓂᒃ ᐊᖓᔪᖃᐅᑏᑦ ᑲᑎᒪᔨᕋᓛᓂᒃ ᑲᑎᒪᔨᓂ ᑖᒃᑯᐊ ᑲᑎᒪᔩ% ᑎᓕᓯᒪᔭᖏᑦ 

ᐊᐅᓚᓂᐅᔪᓂ. 

 



 

2025 ᐆᒪᔪᓕᕆᔨᕐᔪᐊᑦ ᒪᓕᒐᖏᑦ ᐊᒻᒪᓗ ᑲᒪᒍᓯᖏᑦ  ᒪᑉᐱᒐᖅ 5 ᐅᑯᓇᙵᑦ 24 

 

“ᐃᑦᓯᕙᐅᑕᖅ” ᑐᑭᓕᒃ ᐃᑦᓯᕙᐅᑕᖅ ᑎᒃᑯᐊᕐᑕᐅᒪᔪᖅ ᐊᑖᒍᑦ ᐃᓚᖓ 5.2.1(d) ᐅᑯᐊ ᓄᓇᕗᑦᒥ 

ᐊᖏᖃᑎᒌᒍᑏᑦ. 
 

“ᐊᐅᓚᑦᓯᖃᑕᐅᔪᖅ” ᑐᑭᓕᒃ ᓄᓇᕗᑦᒥ ᐃᓄᐃᑦ ᑎᒥᖁᑎᖏᑦ ᐃᓚᐅᓪᓗᑎᒃ ᓄᓇᕗᑦ ᑐᙵᕕᒃ ᑎᒥᖓᑦ, (NTI), 

ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ (RWO), ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ (HTOs) ᐊᒪᓗ 

ᐊᕕᑦᑐᕐᓯᒪᒐᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ (RIAs), ᒐᕙᒪᓐᑐᖃᒃᑯᓐᓂ ᐊᒻᒪᓗ ᓄᓇᕗᑦᒥ ᒐᕙᒪᓐᑯᓐᓂ 

ᐱᓕᕆᒡᕕᐅᔪᑦ ᐊᐅᓚᑦᓯᒡᕕᓖᑦ ᐆᒪᔪᕐᓂᒃ, ᐊᒻᒪᓗ ᐆᒪᔪᓕᕆᔨᕐᔪᐊᑦ 
 

“ᑐᓴᕐᕕᖃᕋᓱᐊᕐᓂᖅ” ᑐᑭᓕᒃ ᒐᕙᒪᓐᑐᖃᒃᑯᑦ ᑐᓴᕐᕕᖃᕋᓱᐊᕆᐊᖃᕐᓂᖏᑦ ᓄᓇᖃᖄᕐᓂᑯᑦ ᐊᔪᙱᒍᑎᓂᒃ− 

ᑎᒍᒥᐊᕐᑐᑦ ᐃᓱᒪᒋᔭᖃᕈᑎᒃ ᐃᓱᒪᓕᐅᕈᑏᑦ ᐅᕝᕙᓘᓐᓃᑦ ᑲᒪᒋᔭᑦ ᐊᑦᑐᐃᒍᓐᓇᕐᑐᑦ ᓄᓇᖃᖄᕐᓂᑯᑦ 

ᐊᙱᒍᑎᖏᓐᓂᒃ; ᐊᒻᒪᓗ ᐱᓕᕆᒋᐊᖃᕐᓂᖅ ᓈᒻᒪᑦᑐᒥᒃ ᐃᓘᓐᓇᖏᓐᓂᒃ ᑲᒪᖃᑕᐅᔪᓂᒃ ᑐᓴᕐᑎᓪᓗᒋ ᐃᓘᓐᓇᑎᒃ 

ᐊᐅᓚᑦᓯᖃᑕᐅᔪᑦ ᑲᒪᖃᑕᑦ ᐊᒻᒪᓗ ᐊᑦᑐᕐᑕᑦ ᐱᖃᖃᑕᐅᔪᑦ ᒪᑯᐊ ᑲᒪᒋᔭᐅᓂᕐᒥᒃ ᐃᓱᒪᒋᔭᑦ 

ᐊᑦᑐᐃᓚᖓᑉᐸᑕ ᑖᒃᑯᖓ ᐊᔪᙱᒍᑎᖏᓐᓂᒃ ᐅᕝᕙᓘᓐᓃᑦ ᐊᐅᓚᑦᓯᒡᕕᖏᓐᓂᒃ. 
 

“ᐅᖃᓕᒪᐅᓯᖃᕐᓃᑦ” ᐱᑕᖃᕐᐸᑦᑐᑦ ᐅᑯᐊ ᑲᑎᒪᔩᑦ ᓄᖃᕋᐃᒻᒪᑕ ᑲᑎᒪᓂᕐᒥᒃ ᐃᒻᒥᒃᑯᑦ ᑲᒪᓗᑎᒃ ᐊᒻᒪᓗ 

ᐅᖃᓕᒪᐅᓯᖃᕐᓗᑎᕐ ᐱᒐᓱᐊᕈᒻᒥᒃ ᐅᕝᕙᓘᓐᓃᑦ ᐊᓯᖏᓐᓂᒃ.  ᑲᑎᒪᔩᑦ ᐊᒻᒪᓗ ᐃᖃᓇᐃᔭᕐᑎᑦ ᐅᐸᑉᐸᑦᑐᑦ 

ᐅᖃᓕᒪᖃᑎᒌᓐᓂᕐᓄᑦ, ᐊᒻᒪᓗ ᑲᑎᒪᔩᑦ ᖃᐃᖁᔨᒍᓐᓇᑉᑐᑦ ᐊᑕᐅᓯᕐᒥᒃ ᐅᒥᓲᓂᕐᓴᓂᓪᓘᓐᓃᑦ ᐃᑲᔪᕐᑎᓂᒃ. 
 

“ᐃᓱᒪᓕᐅᕈᑦ” ᑐᑭᓕᒃ ᐃᓱᒪᓕᐅᕈᑦ ᐊᑐᓕᕐᑕᖓᑦ ᐆᒪᔪᓕᕆᔨᕐᔪᐊᑦ, ᐃᓱᒪᒋᓗᒍ ᐃᓱᒪᓕᐅᕈᒻᒥᒃ ᐋᕿᑦᓱᐃᓂᖅ 

ᑲᒪᒋᔭᑦ ᓇᓗᓇᐃᔭᕐᑕᑦ ᐊᑖᒍᑦ ᐃᓚᖓ 3, ᑎᑎᕋᕐᓯᒪᓂᖓ 5 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ. 
 

“ᑐᓂᐅᖃᕐᑕᑦ ᑎᑎᕋᕐᓯᒪᔪᑦ” ᐱᔾᔪᑎᓕᒃ ᐆᒪᒐᔪᓕᕆᔨᕐᔪᐊᑦ ᐊᐅᓪᓚᑎᑦᓯᕕᖏᑦ ᐃᒫᒃ ᐃᓚᖃᕐᑐᑦ 

ᐊᐅᓚᑦᓯᖃᑕᐅᔪᓂᒃ, ᖃᐅᔨᒍᒪᔪᓂᖑᒃ ᐃᒻᒥᓂᕐᓱᕐᑐᓂᒃ, ᐊᒻᓗ ᑎᒥᐅᔪᓂᒃ, ᐱᓯᒪᔭᖏᑦ ᐆᒪᔪᓕᕆᔨᕐᔪᐊᑦ. 
 

“ᑲᒪᖃᑕᐅᓂᖅ” ᑐᑭᓕᒃ ᐊᐅᓚᑦᓯᖃᑕᐅᔪᑦ ᐊᒻᒪᓗ ᐊᓯᖏᑦ ᑲᒪᖃᑕᑦ ᑲᒪᒋᔭᓖᑦ ᑲᒪᒋᐊᓕᓐᓂᒃ ᒐᕙᒪᓐᑯᓐᓂ 

ᑎᒥᐅᔪᓂᒃ ᐊᒻᒪᓗ ᐊᑦᑐᕐᑕᓂᒃ ᑲᒪᖃᑕᓂᒃ ᑐᓴᕐᑎᓪᓗᒋᑦ, ᐱᒐᓱᐊᕐᓗᓂ ᑭᐅᔾᔪᑎᓂᒃ ᐊᒻᒪᓗ 

ᑕᐃᒪᐃᑦᓴᕆᐊᖃᕐᐸᑦ, ᐋᖀᒋᐊᕐᓗᒋᑦ ᐃᓱᒪᒋᔭᓂ ᐱᒐᓱᐊᕈᑏᑦ ᐆᒪᔪᓕᕆᔨᕐᔪᐊᓄᑦ. 
 

“ᓈᓚᑦᑎᑦᓯᓂᕐᒥ ᑎᑎᕋᕐᓯᒪᔪᑦ” ᑐᑭᓕᒃ ᑎᑎᕋᕐᓯᒪᔪᑦ ᑲᑎᒪᓂᕐᓂ, ᐃᓚᐅᓪᓗᑎᒃ ᑐᓂᔭᑦ, ᓇᓗᓇᙱᒍᑏᑦ, 

ᐊᐃᕙᒍᑏᑦ, ᑕᑯᓐᓇᖃᑎᒌᓪᓗᓂ ᓈᓚᑦᑎᑦᓯᓂᕐᒥᒃ ᑲᑎᒪᔾᔪᑎᒥᓃᑦ, ᐅᕝᕙᓘᓐᓃᑦ ᒪᒡᕉᓕᖓᔪᒥᒃ ᓈᓚᑦᑎᑦᓯᓂᕐᒥ 

ᑲᑎᒪᔾᔪᑎᒥᓃᑦ, ᐃᒫ$ ᑲᑎᒪᔩᑦ ᐊᑐᕐᑕᖏᑦ ᐋᕿᑦᓱᐃᓗᑎᒃ ᐃᓱᒪᓕᐅᕈᒻᒥᒃ. 
 

“ᓈᓚᑦᑎᑦᓯᓂᕐᒧᑦ ᑐᓂᔭᑦ” ᑐᑭᓕᒃ ᑎᑎᕋᕐᓯᒪᔪᑦ ᐅᕝᕙᓘᓐᓃᑦ ᐅᖃᐅᑕᐅᔪᑦ ᐆᒪᔪᓕᕆᔨᕐᔪᐊᓄᑦ 

ᑕᑯᓐᓇᖃᑎᒌᓪᓗᓂ ᐅᕝᕙᓘᓐᓂᑦ ᖃᕋᓴᐅᔭᒃᑯᑦ ᓈᓚᑦᑎᑦᓯᓂᕐᒥ.  ᑐᓂᓯᓯᒪᒡᕕᐅᒋᐊᓖᑦ ᓈᓚᑦᑎᑦᓯᓂᕐᒧᑦ 

ᑐᓂᔭᓂᒃ  ᐋᕿᐸᑦᑕᖏᑦ ᐆᒪᔪᓕᕆᔨᕐᔪᐊᑦ. 
 

“ᖃᕋᓴᐅᔭᒃᑯᒃ ᓈᓚᑦᑎᑦᓯᓂᖅ” ᐅᕝᕙᓘᓐᓃᑦ “ᖃᕋᓴᐅᔭᒃᑯᑦ ᒪᑐᐃᖓᔪᒥᒃ ᓈᓚᑦᑎᑦᓯᓂᖅ” ᑐᑭᓕᒃ ᒪᑐᐃᖓᔪᒥᒃ 

ᓈᓚᑦᑎᑦᓯᓂᖅ ᑕᒡᕙᓂ ᑲᒪᖃᑕᑦ ᐊᒻᒪᓗ ᑭᒃᑯᑐᐃᓐᓇᐃᑦ ᖃᐃᖁᔭᐅᓗᑎᒃ ᐅᐸᓐᓂᕐᒥᒃ ᓇᒻᒥᓂᖅ ᐅᕝᕙᓘᓐᓃᑦ 

ᐃᓚᒋᓕᐅᑎᓗᑎᒃ ᐅᖓᓯᒃᑐᒥᒃ ᐅᐊᔭᒨᕐᑐᑎᒍᑦ − ᒪᑯᐊ ᐊᐅᓚᔫᒃᑯᑦ ᑲᑎᒪᕕᔾᔪᐊᕐᓂᖅ ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ ᑲᑎᒪᕕᔾᔪᐊᕐᓂᖅ − ᑐᓂᓯᓗᑎᒃ  ᐆᒪᔪᓕᕆᔨᕐᔪᖓᐊᓄᑦ. 

 

“ᑲᙳᓇᕐᑐᒃᑯᑦ ᑲᑎᒪᓂᖅ” ᑐᑭᓕᒃ ᒪᑐᓯᒪᑎᓪᓗᒍ ᑲᑎᒪᓂᖏᑦ ᑲᑎᒪᔩᑦ ᑲᑎᒪᔩᑦ ᑲᑎᒪᑎᓪᓗᒋᑦ ᐊᒻᒪᓗ 

ᐋᕿᑦᓱᐃᓪᓗᑎᒃ ᐃᓱᒪᓕᐅᕈᒻᒥᒃ ᐊᑖᒍᑦ ᑎᑎᕋᕐᓯᒪᓂᖓ 5 ᐅᕝᕙᓘᓐᓃᑦ ᐱᑕᖃᒃᑲᐃᑎᓪᓗᒋᑦ ᐅᖃᐅᔾᔨᒋᐊᕈᒻᒥᒃ 

ᐊᑖᒍᑦ ᑎᑎᕋᕐᓯᒪᓂᖓ 15. 



 

2025 ᐆᒪᔪᓕᕆᔨᕐᔪᐊᑦ ᒪᓕᒐᖏᑦ ᐊᒻᒪᓗ ᑲᒪᒍᓯᖏᑦ  ᒪᑉᐱᒐᖅ 6 ᐅᑯᓇᙵᑦ 24 

 

 

“ᑕᑯᓐᓇᖃᑎᒌᑦᑐᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ” ᐅᕝᕙᓘᓐᓃᑦ “ᑕᑯᓐᓇᖃᑎᒌᓪᓗᑎᒃ ᓈᒪᑦᑎᑦᓯᓂᖅ ᑭᒃᑯᓕᒫᓂᒃ 

ᓈᓚᑦᑎᑦᓯᓂᖅ ᑲᒪᖃᑕᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐅᐸᖁᔭᐅᓗᑎᒃ ᓇᒻᒥᓂᖅ ᐅᕝᕙᓘᓐᓃᑦ ᐅᖓᓯᒃᑐᒥᒃ 

ᐅᐊᔭᒨᕐᑐᑎᒍᑦ ᐋᕿᑦᓯᒪᔪᖅ − ᒪᑯᐊ ᐊᐅᓚᔫᒃᑯᑦ ᑲᑎᒪᕕᔾᔪᐊᕐᓂᖅ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᑲᑎᒪᔪᒃᔪᐊᕐᓂᖅ 

− ᑐᓂᓯᓗᑎᒃ ᐆᒪᔪᓕᕆᔨᕐᔪᐊᓄᑦ. 
 

“ᑖᒃᑯᑑᓪᓗᑎᒃ ᑲᙳᓇᕐᑐᒃᑯᑦ ᑲᑎᒪᓂᖅ” ᑐᑭᓕᒃ ᐆᒪᔪᓕᕆᔨᕐᔪᐊᑦ ᑲᑎᒪᓂᖏᑦ ᕿᒥᒡᕈᓗᑎᒃ, ᐅᖃᓕᒪᐅᓯᖃᕐᓗᑎᒃ 

ᐊᒻᒪᓗ ᐋᕿᑦᓱᐃᓗᑎᒃ ᐊᑦᑐᕐᑕᐅᑲᐅᑎᒋᔭᑦᑐᓂᒃ ᐅᕝᕙᓘᓐᓃᑦ ᐃᓗᐊᓂ ᐱᓕᕆᐊᖏᑕ ᐆᒪᔪᓕᕆᔨᕐᔪᐊᑦ. 
 

“ᐃᓚᐅᔪᖅ” ᑐᑭᓕᒃ ᐃᓚᐅᔪᖅ ᐆᒪᔪᓕᕆᔨᕐᔪᐊᓄᑦ ᑎᒃᑯᐊᕐᑕᐅᒪᓪᓗᓂ ᐊᑖᒍᑦ ᓄᓇᕗᑦᒥ ᐊᖏᖃᑎᒌᒍᑏᑦ. 
 

“ᑲᑎᒪᒡᕕᐅᔪᖅ ᐱᓇᓱᐊᕈᓯᖅ” ᑐᑭᓕᒃ ᐱᓇᓱᐊᕈᓯᖅ ᐅᑯᐊ ᐆᒪᔪᓕᕆᔨᕐᔪᐊᑦ ᑲᑎᒪᓂᖏᓐᓂ.  ᑲᑎᒪᓪᓗᑎᒃ, 

ᐆᒪᔪᓕᕆᔨᕐᔪᐊᑦ ᑲᒪᕙᑦᑐᑦ ᐱᒐᓱᐊᕈᑎᓂᒃ ᐃᓱᒪᓕᐅᕈᑎᓂᒃ, ᑐᓂᔭᓂᒃ ᐅᖃᐅᔾᔨᒋᐊᕈᑎᓂᒃ, ᐊᒻᒪᓗ ᑐᓴᕋᑦᓴᐃᑦ 

ᖃᓄᐃᓕᖓᒻᒪᖔᑕ ᐊᑕᔪᑦ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ. 
 

“ᐆᒪᔪᓕᕆᔨᕐᔪᐊᑦ” ᑐᑭᓕᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑎᒥᙳᕐᑎᑕᐅᓯᒪᓪᓗᑎᒃ, ᐊᐅᓚᔪᑦ ᐊᑖᒍᑦ 

ᑎᓕᓯᒍᑎᖏᑕ ᑲᑎᒪᔩᑦ. 
 

“ᑲᒪᖃᑕᑦ” ᑐᑭᓕᒃ ᑭᓇᑐᐃᓐᓇᖅ ᐅᕝᕙᓘᓐᓃᑦ ᑎᒥᐅᔪᑦ ᐃᓂᖃᕐᑐᑦ ᐱᖃᑕᐅᓂᕐᒥᒃ ᐆᒪᔪᓕᕆᔨᕐᔪᐊᑦ ᑭᒃᑯᓕᒫᓂᒃ 

ᓈᓚᑦᑎᑦᓯᓂᖏᓐᓂ. 
 

“ᑲᑎᒪᓃᑦ” ᑐᑭᓕᒃ ᖃᓄᑐᐃᓐᓇᖅ ᑲᑎᒪᓂᖅ, ᓈᓚᑦᑎᑦᓯᓂᖅ, ᐅᕝᕙᓘᓐᓃᑦ ᐋᕿᑦᓯᒪᔪᒥᒃ ᑲᒪᒋᔭᖃᕐᓂᖏᑦ 

ᐆᒪᔪᓕᕆᔨᕐᔪᐊᑦ ᒪᑯᐊ ᐊᐅᓚᑦᓯᖃᑕᐅᔪᑦ ᐅᕝᕙᓘᓐᓃᑦ ᐊᓯᖏᑦ ᑲᒪᖃᑕᑦ ᑐᓂᓯᑎᓪᓗᒋᑦ ᑐᓴᕋᑦᓴᓂᒃ 

ᐅᕝᕙᓘᓐᓃᑦ ᐊᐃᕙᒍᑎᓂᒃ ᐱᔾᔪᑕᐅᔪᓄᑦ ᐊᑖᒍᑦ ᑲᑎᒪᔩᑦ ᐊᔪᙱᒍᑎᖃᕐᕕᖏᑦ.  ᑖᓐᓇ ᐃᓚᖃᕐᑐᖅ ᑭᒃᑯᓕᒫᓂᒃ 

ᓈᓚᑦᑎᑦᓯᓂᕐᓂᒃ, ᓇᓪᓕᐅᓯᒪᔪᒥᒃ ᑲᑎᒪᓂᕐᓂᒃ, ᐃᓱᒪᓕᐅᕈᒻᒥᒃ−ᐋᕿᑦᓱᐃᓗᓂ ᑲᑎᒪᓂᕐᓂᒃ, ᑖᒃᑯᑑᓗᑎᒃ 

ᑲᙳᓇᕐᑐᒃᑯᑦ ᑲᑎᒪᓂᕐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑲᑎᒪᓂᕐᓂᒃ ᒪᑯᐊ ᐱᔾᔪᑕᐅᔪᑦ ᐊᑕᔪᑦ ᐆᒪᔪᕐᓂᒃ 

ᐊᐅᓚᑦᓯᓂᕐᒧᑦ ᒫᓂ ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᓂᓐ ᑲᒪᒋᔭᐅᑎᓪᓗᒋᑦ. 
 

“ᑭᒃᑯᓕᒫᓂᒃ ᓈᓚᑦᑎᑦᓯᓂᖅ” ᑐᑭᓕᒃ ᐆᒪᔪᓕᕆᔨᕐᔪᐊᑦ ᑲᑎᒪᓂᖏᑦ ᓇᓗᓇᐃᔭᕐᑕᑦ ᐅᕙᓂ ᐃᓚᖓ 5.2.26 ᐅᑯᐊ 

ᓄᓇᕗᑦᒥ ᐊᖏᖃᑎᒌᒍᑏᑦ ᐋᕿᑦᓱᐃᓪᓗᑎᒃ ᐃᓱᒪᓕᐅᕈᒻᒥᒃ ᐊᑕᔪᒥᒃ ᐃᓄᐃᑦ ᐅᕝᕙᓘᓐᓃᑦ ᐊᓯᖏᑦ 

ᓄᓇᖃᖄᕐᓂᑯᑦ ᐊᔪᙱᒍᑎᖏᓐᓂᒃ ᐊᑖᒍᑦ ᓄᓇᕗᑦᒥ ᐊᖏᖃᑎᒌᒍᑏᑦ. 
 

“ᑎᑎᕋᕐᑕᐅᒪᒡᕕᒃ” ᑐᑭᓕᒃ ᐅᐊᔭᒨᕐᑐᑎᒍᑦ ᐃᓕᐅᖃᐃᕕᒃ ᐅᑯᐊ ᐆᒪᔪᓕᕆᔨᕐᔪᐊᑦ ᐊᑐᕐᓂᓕᒻᒥᒃ 

ᓴᓂᕐᕙᐃᓯᒪᒡᕕᖓᑦ ᐃᓘᓐᓇᖏᓐᓂᒃ ᑎᑎᕋᕐᓯᒪᔪᓂᒃ, ᐃᓚᐅᓪᓗᑎᒃ ᑐᓂᔭᑦ ᐊᒻᒪᓗ ᐊᓯᖏᑦ ᑎᑎᕋᕐᓯᒪᔪᑦ, 

ᓴᓂᕐᕙᒃᑕᐅᒪᔪᑦ ᐅᕙᓂ ᐅᕝᕙᓘᓐᓃᑦ ᐱᔾᔪᑎᖏᑦ ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᑕᔪᑦ ᑲᒪᒋᔭᖃᕐᓂᕐᒧᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔾᔪᑎᑦᓴᖏᓐᓂ.  ᑎᑎᕋᕐᑕᐅᒪᒡᕕᒃ ᑭᒃᑯᑐᐃᓐᓇᕐᓄᑦ ᐅᐸᒐᑦᓴᖅ ᐊᖁᑎᒋᓗᒍ ᐃᑭᐊᒡᕆᕕᒃ. 
 

“ᓇᓕᐅᑎᓯᒪᔪᒥᒃ ᑲᑎᒪᓂᖅ” ᑐᑭᓕᒃ ᑲᑎᒪᓂᖅ ᑕᒡᕙᓂ ᐆᒪᔪᓕᕆᔨᕐᔪᐊᑦ ᐱᓪᓗᑎᒃ ᐱᒐᓱᐊᕈᑎᓂᒃ ᐊᒻᒪᓗ 

ᓈᓚᑦᑐᑎᒃ ᐅᖃᐅᓯᒃᑯᑦ ᓇᓗᓇᙱᒍᑎᓂᒃ ᐊᒻᒪᓗ ᐊᐃᕙᒍᑎᓂᒃ ᑐᓂᓯᒐᓱᐊᕐᑐᑎᒃ ᐅᖃᐅᔾᔨᒋᐊᕈᑎᓂᒃ ᐊᑖᒍᑦ 

ᑎᑎᕋᕐᓯᒪᓂᖓ 15 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ.  ᓇᓪᓕᐅᓯᒪᔪᒥᒃ ᑲᑎᒪᓂᖅ ᑲᑎᒪᓂᐅᒻᒥᔪᖅ ᐅᑯᐊ ᑲᑎᒪᔩᑦ 

ᐱᓪᓗᑎᒃ ᐊᖑᒻᒪᑎᒍᑎᓂᒃ ᐅᕝᕙᓘᓐᓃᑦ ᑐᓴᕋᑦᓴᓂᒃ ᐱᓪᓗᒋᑦ ᐆᒪᔪᕐᓂᒃ ᐊᒻᒪᓗ ᓇᔪᒐᕐᓂᒃ ᐊᐅᓚᑦᓯᓂᕐᒧᑦ, 

ᐃᓚᐅᓪᓗᑎᒃ ᐊᖑᒻᒪᑎᒍᑏᑦ ᐱᓪᓗᒋᑦ ᐊᑐᓕᕐᑎᑕᐅᓂᖏᑦ ᓯᕗᓪᓕᕐᒥ ᐊᖏᕐᑕᒥᓃᑦ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ. 
 

“ᐃᖃᓇᐃᔭᕐᑎ” ᑐᑭᓕᒃ ᐃᖃᓇᐃᔭᕐᑎᖏᑦ  ᐆᒪᔪᓕᕆᔨᕐᔪᐊᑦ ᐊᐅᓚᔪᑦ ᐊᑖᒍᑦ ᑎᓕᓯᒍᑎᖏᑕ ᐊᒻᒪᓗ 

ᖃᐅᔨᒪᒐᓱᐊᕐᓂᖓᑕ ᐊᓪᓚᒡᕕᒃᒥ ᐊᐅᓚᑦᓯᔨᐅᑉ. 



 

2025 ᐆᒪᔪᓕᕆᔨᕐᔪᐊᑦ ᒪᓕᒐᖏᑦ ᐊᒻᒪᓗ ᑲᒪᒍᓯᖏᑦ  ᒪᑉᐱᒐᖅ 7 ᐅᑯᓇᙵᑦ 24 

 

 

“ᓇᒦᓐᓂᖏᑦ” ᐱᓪᓗᒍ ᓈᓚᑦᑎᑦᓯᓂᐅᑉ ᑐᑭᖓ ᐃᒫᒃ ᑭᓇᑐᐃᓐᓇᖅ ᐅᕝᕙᓘᓐᓃᑦ ᑎᒥᐅᔪᑦ ᐊᔪᙱᒍᑎᖃᕐᑐᑎᒃ 

ᐱᖃᑕᐅᓂᕐᒥᒃ ᓈᓚᑦᑎᑦᓯᓂᕐᒥ ᐱᔾᔪᑎᒋᓪᓗᒋᑦ ᐊᐅᓚᑦᓯᖃᑕᐅᓂᖏᑦ ᐅᕝᕙᓘᓐᓃᑦ ᐊᖏᕐᑕᐅᓂᕐᑐᑎᒃ 

ᐱᔾᔪᑎᒋᓪᓗᒍ ᐊᑦᑐᕐᑕᐅᑐᐃᓐᓇᕆᐊᖃᕐᓂᖏᑦ ᐱᔾᔪᑕᐅᔪᒧᑦ ᑲᒪᒋᔭᒧᑦ. 
 

“ᑐᓂᔭᑦ” ᐅᕝᕙᓘᓐᓃᑦ “ᑲᑎᒪᓂᕐᒧᑦ ᑐᓂᔭᑦ” ᑐᑭᓕᒃ ᑐᓴᕋᑦᓴᑦ ᑐᓂᔭᑦ ᐆᒪᔪᓕᕆᔨᕐᔪᐊᓄᑦ ᐊᑕᔪᑦ ᐱᔾᔪᑕᐅᔪᒧᑦ 

ᐃᓗᐊᓂ ᐆᔪᓕᕆᔨᕐᔪᐊᑦ ᐊᔪᙱᒡᕕᖓᑕ. 
 

“ᑲᒪᔾᔪᑎᓂᒃ ᖃᐅᔨᒪᔨ” ᑐᑭᓕᒃ ᐃᖃᓇᐃᔭᕐᑎ ᐅᕝᕙᓘᓐᓃᑦ ᖃᐅᔨᒪᔨ ᑎᒃᑯᐊᕐᓯᔩᑦ ᐱᓕᕆᒡᕕᖓᓂᒃ ᑐᓂᔭᐅᒪᔪᖅ 

ᐅᐸᓐᓂᕐᒥᒃ ᐆᒪᔪᓕᕆᔨᕐᔪᐊᑦ ᑲᑎᒪᓂᖏᓐᓄᑦ ᓂᕈᐊᖃᑕᐅᒍᓐᓇᕋᓂ ᓈᓚᒋᐊᕐᓯᒪᔪᖅ. 
  

“ᑎᑎᖃᑎᒍᑦ ᓈᓚᑦᑎᑦᓯᓂᖅ” ᑐᑭᓕᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ ᒪᑯᐊ ᑲᒪᖃᑕᑦ ᐊᒻᒪᓗ ᑭᒃᑯᑐᐃᓐᓇᐃᑦ 

ᑐᓂᓯᖁᔭᐅᓪᓗᑎᒃ ᑎᑎᕋᕐᓯᒪᔪᓂᒃ ᐆᒪᔪᓕᕆᔨᕐᔪᐊᓄᑦ. 
 

“ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐋᕿᑦᓯᒪᔪᖅ (WMS)” ᑐᑭᓕᒃ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐋᕿᑦᓯᒪᔪᖅ ᓇᓗᓇᐃᔭᕐᑕᖅ 

ᐃᓚᖓᓂ 5.1.3(b)(vi) ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ. 
 

“ᖃᒐᓴᐅᔭᒃᑯᑦ ᓈᓚᑦᑎᑦᓯᓂᖅ”  ᑐᑭᓕᒃ ᐅᑯᐊ ᑲᑎᒪᔩᑦ ᐊᑐᕐᐸᑕ ᓈᑦᑎᑦᓯᓂᕐᒥᒃ  ᖃᕋᓴᐅᔭᒃᑯᑦ, 

ᑕᑯᓐᓇᖃᑎᒌᓪᓗᓂ ᖃᕋᓴᐅᔭᒃᑯᑦ ᑲᑎᒪᕕᔾᔪᐊᕐᓂᖅ ᐊᒻᒪᓘᓐᓃᑦ ᐅᖄᓇᐅᑎᒃᑯᑦ ᑲᑎᒪᕕᔾᔪᐊᕐᓂᖅ, ᑕᒡᕙᓂ 

ᑲᒪᖃᑕᑦ ᖓᒻᒪᓗ ᑭᒃᑯᑐᐃᓐᓇᐃᑦ ᖃᐃᖁᐅᓗᑎᒃ ᐋᖀᓗᑎᒃ ᐅᖃᐅᓯᒃᑯᑦ ᑐᓂᔭᓂᒃ ᖃᕋᓴᐅᔭᒃᑯᑦ 

ᐆᒪᔪᓕᕆᔨᕐᔪᖓᓄᑦ. 
 

ᐊᑐᕐᑎᑕᐅᓂᖏᑦ ᐅᑯᐊ ᒪᓕᒐᑦ 
 

5. ᐅᑯᐊ ᒪᓕᒐᑦ ᐊᑐᕐᓂᐊᕐᑐᑦ ᐃᓘᓐᓇᖏᓐᓄᑦ ᑲᑎᒪᓂᕐᓄᑦ ᑲᒪᒋᔭᖏᓐᓄᑦ ᐆᒪᔪᓕᕆᔨᕐᔪᐊᑦ ᐊᒻᒪᓗ 

ᑐᑭᖃᕐᑎᑕᐅᓗᑎᒃ ᐊᒻᒪᓗ ᐊᑐᕐᑕᐅᓗᑎᒃ ᐊᑕᖏᕐᓗᒋᑦ, ᐃᓱᒪᒋᓗᒋᑦ ᐊᓯᖏᑦ ᐊᑐᐊᒐᖏᑦ 

ᐆᒪᔪᓕᕆᔨᕐᔪᐊᑦ, ᐱᐅᓯᓕᒻᒥᒃ ᐃᒫᒃ ᐱᒐᓱᐊᕈᑏᑦ ᐱᔭᕇᕐᓂᕐᒥᒃ ᑐᙵᕕᐅᔪᓂᒃ ᐊᒻᒪᓗ ᑐᕌᒐᐅᔪᓂᒃ 

ᐅᕙᓂ ᓄᓇᕗᑦᒥ ᐊᖏᖃᑎᒌᒍᑏᑦ. 
 

6. ᒪᓕᑐᐃᓐᓇᕐᓗᒋᑦ ᐱᐅᓯᖏᑦ ᐊᒻᒪᓗ ᐱᐅᓯᕆᒐᓱᐊᕐᑕᖏᑦ ᓄᓇᕗᑦᒥ ᐊᖏᖃᑎᒌᒍᑏᑦ, ᐆᒪᔪᓕᕆᔨᕐᔪᐊᑦ 

ᑲᒪᓂᐊᕐᐳᑦ ᑲᑎᒪᓂᕐᒥᓂᒃ ᐋᕿᑦᓯᒪᓗᐊᙱᑦᑐᒥᒃ. 
 

7. ᓇᒻᒥᓂᖅ ᐱᒋᐊᕐᑕᖏᓐᓂᒃ ᐅᕝᕙᓘᓐᓃᑦ ᑐᑦᓯᕋᕐᑕᓂᒃ, ᐆᒪᔪᓕᕆᔨᕐᔪᐊᑦ ᐃᒪᐃᒍᓐᓇᕐᑐᑦ, ᐃᓱᒪᒍᑎᒃ 

ᐱᑕᖃᕆᐊᖃᕆᐊᖓ ᐊᒻᒪᓗ ᓈᒻᒪᒋᐊᖓ: 

(a) ᑐᓂᓗᒋᑦ ᐃᓚᖏᑦ ᐸᐃᑉᐹᓕᕆᓂᕐᒧᑦ ᐊᒻᒪᓗ ᑲᒪᒍᓯᐅᔪᑦ ᑲᒪᒋᔭᑦ ᐊᑖᒍᑦ ᐅᑯᐊ ᒪᓕᒐᑦ; 

(b) ᐊᓯᔾᔨᕆᐊᕐᓗᒋᑦ, ᐃᓚᓗᒋᑦ, ᓄᑖᙳᕆᐊᕐᓗᒋᑦ, ᐅᕝᕙᓘᓐᓃᑦ ᐋᖀᓗᑎᒃ ᐃᓚᐅᙱᒍᑎᓂᒃ 

ᑖᒃᑯᓄᖓ ᒪᓕᒐᕐᓄᑦ; 

(c) ᐋᖀᓗᑎᒃ ᐃᓚᐅᙱᒍᑎᓂᒃ ᐅᕝᕙᓘᓐᓃᑦ ᓄᑖᙳᕆᐊᕈᑎᓂᒃ ᑐᓂᓯᓯᒪᒡᕕᐅᒋᐊᓕᓐᓄᑦ 

ᐅᕝᕙᓘᓐᓃᑦ ᐊᓯᖏᓐᓄᑦ ᐱᕕᑦᓴᐅᔪᓄᑦ ᐋᕿᑦᑕᖏᓐᓄᑦ; ᐅᕝᕙᓘᓐᓃᑦ, 

(d) ᐋᕿᒋᐊᕐᓗᒋᑦ ᐅᕝᕙᓘᓐᓃᑦ ᐊᓯᔾᔨᕆᐊᕐᓗᒋᑦ ᑖᒃᑯᐊ ᒪᓕᒐᑦ ᑲᒪᒋᔭᐅᑎᓪᓗᒋᑦ ᐱᑕᖃᕋᔪᑦᑐᑦ 

ᐊᐅᓚᓂᖏᑦ. 
 

8. ᐱᑕᖃᕐᐸᑦ ᐊᑲᐃᓪᓕᐅᕈᑎᓂᒃ ᐅᑯᓇᓂ ᐅᑯᐊ ᒪᓕᒐᑦ ᐊᒻᒪᓗ ᑲᒪᒍᓯᐅᔪᓄᑦ ᑐᑭᒧᐊᕈᑏᑦ ᑐᓂᔭᖏᑦ 

ᑲᑎᒪᔩᑦ ᓇᓗᓇᐃᕐᑕᒥ ᐱᔾᔪᑕᐅᔪᒥ, ᑲᒪᒍᓯᐅᔪᓄᑦ ᑐᑭᒧᐊᕈᑏᑦ ᓴᙱᓂᕐᓴᐅᓂᐊᕐᐳᑦ. 

9. ᐱᑕᖃᓕᕐᓂᕐᐸᑦ ᒪᓕᑦᓯᐊᖏᓐᓂᕐᒥᒃ ᐅᑯᓂᖓ ᒪᓕᒐᕐᓂᒃ ᐆᒪᔪᓕᕆᔨᕐᔪᐊᑦ ᓂᕈᐊᕈᓐᓇᕐᑐᑦ ᐃᒫᒃ: 

(a) ᑐᓂᓯᓗᑎᒃ ᑐᓴᕐᑎᑦᓯᒍᒻᒥᒃ ᒪᓕᙱᑦᑐᓄᑦ ᑲᒪᖃᑕᓄᑦ ᐅᖃᐅᑎᓗᒋᑦ ᐋᕿᒋᐊᕆᖁᓗᒋᑦ 

ᒪᓕᑦᓯᐊᙱᒍᑎᓂᒃ; 

(b) ᓄᖃᐅᑎᓗᒍ ᐅᕝᕙᓘᓐᓃᑦ ᓄᖃᐅᑎᑲᐃᓐᓇᕐᓗᒍ ᑲᒪᒋᔭᖃᕐᓂᖅ ᐱᔾᔪᑕᐅᔪᒥᒃ ᑎᑭᒐᓱᐊᕐᓂᖓᓂ 

ᒪᓕᑦᓯᐊᙱᒍᑦ ᐋᕿᒋᐊᕐᑕᐅᓂᖓᑕ; ᐅᕝᕙᓘᓐᓃᑦ, 

(c) ᑲᒪᓗᑎᒃ ᐊᓯᖏᓐᓂᒃ ᑲᒪᒋᒋᐊᓕᓐᓂᒃ ᐃᓱᒪᒋᔭᒥᓂᒃ ᓈᒻᒪᒋᐊᖏᑕ ᐊᒻᒪᓗ ᓈᒻᒪᒋᐊᖏᑕ 

ᐊᓚᒃᑲᕐᑐᓂ. 

ᐃᓚᖓ II: ᖃᓄᐃᑦᑑᓂᖏᑦ ᐆᒪᔪᓕᕆᔨᕐᔪᐊᑦ ᑲᑎᒪᓂᖏᑕ 
 

ᑲᑎᒪᓃᑦ 
 

10. ᐆᒪᔪᓕᕆᔨᕐᔪᐊᑦ ᑲᒪᓂᐊᕐᐳᑦ ᐱᓕᕆᐊᒥᓂᒃ ᑲᑎᒪᓂᖏᑎᒍᑦ ᐃᓚᐅᔪᑦ ᐃᓗᐊᓂ ᐊᒡᒍᕐᓯᒪᔪᑦ 

ᓇᓗᓇᐃᔭᕐᑕᑦ ᐊᓪᓕᕐᓂ: 
 

ᓇᓪᓕᐅᓯᒪᔪᒥ ᑲᑎᒪᓃᑦ (RM) 

11. ᐆᒪᔪᓕᕆᔨᕐᔪᐊᑦ ᐃᓂᓕᐅᕆᓂᐊᕐᐳᑦ ᓇᓪᓕᐅᓯᒪᔪᒥᒃ ᑲᑎᒪᓃᑦ ᕿᒥᒡᕈᓗᒋᑦ ᑐᑦᓯᕋᐅᑏᑦ 

ᐅᖃᐅᔾᔨᒋᐊᕈᒻᒥᒃ ᐱᓪᓗᒋᑦ ᓄᖒᑦᓯᕙᓪᓕᐊᖏᓪᓗᓂ ᐊᐅᓚᑦᓯᓂᖅ ᐆᒪᔪᕐᓂᒃ ᐱᔭᑦᓴᓂᒃ ᓇᓚᓂ I ᐊᒻᒪᓗ 

II, ᓯᓚᑖᓂ ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᑕ.  ᓇᓪᓕᐅᓯᒪᔪᒥᒃ ᑲᑎᒪᓃᑦ ᐃᓂᓕᐅᕐᑕᐅᓂᐊᕐᒥᔪᑦ ᐱᓗᑎᒃ 

ᑐᓴᕋᑦᓴᓂᒃ ᐊᒻᒪᓗ ᐊᖑᒻᒪᑎᒍᑎᓂᒃ ᐱᔾᔪᑎᓕᓐᓂᒃ ᖃᓄᑐᐃᓐᓇᖅ ᐊᐅᓚᑦᓯᓂᕐᒥᒃ ᐆᒪᔪᕐᓂᒃ ᒫᓂ 

ᓄᓇᕗᑦᒥ ᓄᓇᑖᖑᓯᒪᔫᑉ ᓇᓛᓂ ᐊᒻᒪᓗ ᖃᓂᒋᔭᖏᓐᓂ ᐃᒪᕐᓂ. 
 

12. ᓇᓪᓕᐅᓯᒪᔪᒥᒃ ᑲᑎᒪᓃᑦ ᒪᑐᐃᖓᔪᑦ ᐊᐅᓚᑦᓯᖃᑕᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ. 
 

13. ᐊᐅᓚᑦᓯᖃᑕᑦ ᐊᒻᒪᓗ ᐊᓯᖏᑦ ᖃᐅᔨᒍᒪᔪᑦ ᐅᐸᖁᔭᐅᒍᓐᓇᕐᑐᑦ ᐅᕝᕙᓘᓐᓃᑦ ᐅᖃᓕᒪᖁᔭᐅᒍᓐᓇᕐᑐᑦ 

ᓇᓪᓕᐊᓯᒪᔪᒥ ᑲᑎᒪᓂᕐᓂ. 
 

14. ᐃᓚᐅᔪᑦ ᐊᒻᒪᓗ ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖓ ᐊᐱᕐᓱᕈᓐᓇᕐᒥᔪᑦ ᐊᒻᒪᓗ ᑐᓂᓯᓗᑎᒃ ᐃᓱᒪᒋᔭᒥᓂᒃ 

ᐊᑕᔪᓂᒃ ᓇᓪᓕᐅᓯᒪᔪᒥ ᑲᑎᒪᓂᕐᒥ ᑐᓂᔭᓂᒃ. 
 

15. ᐃᑦᓯᕙᒐᐅᑕᖅ ᐊᐱᕐᓱᕈᓐᓇᕐᑐᖅ ᒪᓕᒐᓕᕆᔨᒥᓂᒃ ᐊᐱᕐᓱᕐᓗᓂ ᐅᕝᕙᓘᓐᓃᑦ ᐅᖃᕐᕕᖃᕐᓗᓂ ᐱᓪᓗᒋᑦ 

ᑐᓂᔭᑦ. 
 

16. ᐅᖓᓯᒃᑐᒥᒃ ᐅᐸᓐᓂᖅ ᐊᐅᓚᔫᒃᑯᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᐊᑐᐃᓐᓇᐅᑎᑕᐅᒐᓐᓇᕐᑐᖅ ᐊᖃᒻᒪᓗ 

ᑲᔪᒥᓴᐃᒍᑕᐅᓗᓂ. 
 

17. ᑲᑎᒪᔩᑦ ᐅᐸᓐᓂᐊᕐᑐᑦ ᓇᓪᓕᐅᓯᒪᔪᒥ ᑲᑎᒪᓂᕐᓄᑦ ᓇᒻᒥᓂᖅ ᐊᒻᒪᓗ ᐅᐸᒍᓪᓇᕐᑐᑦ ᐅᖓᓯᒃᑐᒥᒃ 

ᐊᔾᔨᐅᖏᑐᓂᒃ ᐊᓚᒃᑲᕐᑐᖃᕐᐸᑦ. 

ᑲᙳᓇᕐᑐᒃᑯᑦ ᑲᑎᒪᓃᑦ (IC) 

18. ᐆᒪᔪᓕᕆᔨᕐᔪᐊᑦ ᐃᓂᓕᐅᕆᓂᐊᕐᐳᑦ ᑲᙳᓇᕐᑐᒃᑯᑦ ᑲᑎᒪᓂᕐᒥᒃ ᐋᕿᑦᓱᐃᓗᑎᒃ ᐃᓱᒪᓕᐅᕈᑎᓂᒃ 

ᐊᑖᒍᑦ ᑎᑎᕋᕐᓯᒪᓂᖓ 5 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ ᐅᕝᕙᓘᓐᓃᑦ ᑐᓂᓯᓗᑎᒃ ᐅᖃᐅᔾᔨᒋᐊᕈᒻᒥᒃ 

ᐊᑖᒍᑦ ᑎᑎᕋᕐᓯᒪᓂᖓ 15 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ. 
  

19. ᑲᑎᒪᔩᑦ ᐱᔾᔮᖏᑦᑐᑦ ᓄᑖᓂᒃ ᐊᐃᕙᒍᑎᓂᒃ ᐅᕝᕙᓘᓐᓃᑦ ᓄᑖᓂᒃ ᑐᓴᕋᑦᓴᓂᒃ ᑲᙳᓇᕐᑐᒃᑯᑦ ᑲᑎᒪᓂᕐᒥ 

ᐃᓚᐅᓐᓂᖏᑦᑐᓂᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥ ᐅᕝᕙᓘᓐᓃᑦ ᓇᓪᓕᐅᓯᒪᔪᒥ ᑲᑎᒪᓂᕐᒥ.  ᑲᑎᒪᔩᑦ 

ᓄᖃᑎᑦᓯᒍᓐᓇᕐᑐᑦ ᑲᙳᓇᕐᑐᒃᑯᑦ ᑲᑎᒪᓂᕐᒥᒃ ᐱᓗᑎᒃ ᐊᓯᒃᑲᓐᓂᖏᓐᓂᒃ ᐊᐃᕙᒍᑎᓂᒃ ᐊᒻᒪᓗ 

ᑐᓴᕋᑦᓴᓂᒃ. 
 

20. ᑲᒪᔾᔪᑎᓂᒃ ᖃᐅᔨᒪᔩᑦ ᑎᒃᑯᐊᕐᑏᑦ ᐱᓕᕆᒡᕕᖏᓐᓂᒃ ᐅᐸᒍᓐᓇᕐᑐᑦ ᑲᙳᓇᕐᑐᒃᑯᑦ ᑲᑎᒪᓂᕐᓄᑦ 

ᓂᕈᐊᖃᑕᐅᒍᓐᓚᖏᓪᓗᑎᒃ ᓈᓚᒋᐊᕐᓯᒪᔪᑦ. 
 

ᑖᒃᑯᑑᓗᑎᒃ ᑲᙳᓇᕐᑐᒃᑯᑦ ᑲᑎᒪᓃᑦ (INT) 

21. ᐆᒪᔪᓕᕆᔨᕐᔪᐊᑦ ᐃᓂᓕᐅᕈᓐᓇᕐᑐᑦ ᑖᒃᑯᑑᓗᑎᒃ ᑲᙳᓇᕐᑐᒃᑯᑦ ᑲᑎᒪᓂᕐᒥᒃ ᐃᓱᒪᓕᐅᕐᓗᑎᒃ 

ᒪᐅᖓᑐᐃᓐᓈᕆᐊᖃᖏᑦᑐᒥᒃ ᐊᒻᒪᓗ ᐊᑦᑕᕐᑐᒥᒃ ᐱᔾᔪᑎᓕᓐᓂᒃ, ᐸᐃᑉᐹᓕᕆᓂᑦᒧᑦ ᐱᔾᔪᑎᓕᓐᓂᒃ, 

ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒥᒃ, ᐃᒻᒥᓅᖓᔪᓂᒃ. ᐅᕝᕙᓘᓐᓃᑦ ᐊᓯᖏᓐᓂᒃ ᐱᔾᔪᑕᐅᔪᓂᒃ 

ᐆᒪᔪᓕᕆᔨᕐᔪᐊᓂ. 
 

22. ᐱᖃᑕᐅᓂᖅ ᑖᒃᑯᑑᓗᑎᒃ ᑲᙳᓇᕐᑐᒃᑯᑦ ᑲᑎᒪᓂᕐᓂ ᑭᓪᓕᖃᕐᓂᐊᕐᑐᖅ ᑲᑎᒪᔨᓄᑦ ᐊᒻᒪᓗ ᐊᓯᖏᓐᓄᑦ 

ᐃᒻᒥᓂᕐᓱᕐᑐᓄᑦ ᑲᑎᒪᔩᑦ ᐃᓱᒪᒋᔭᖏᑦ ᐱᑕᖃᕆᐊᖃᕆᐊᖏᑦ ᐅᕝᕙᓘᓐᓃᑦ ᓈᒻᒪᒋᐊᖏᑦ ᑲᒪᒋᓗᒋᑦ 

ᐱᔾᔪᑕᐅᔪᑦ ᑲᒪᒋᔭᑦ. 
 

23. ᐃᓱᒪᓕᐅᕈᑏᑦ ᐋᕿᑦᑕᑦ ᑖᒃᑯᑑᓗᑎᒃ ᑲᙳᓇᕐᑐᒃᑯᒃ ᑲᑎᒪᓂᕐᓂ ᑎᑎᕋᕐᑕᐅᓂᐊᕐᑐᑦ ᐱᐅᓯᓕᒻᒥᒃ ᐃᒫᒃ 

ᓱᓕᔪᒥᒃ ᐊᓚᒃᑲᐃᔪᑦ ᐃᓱᒪᓕᐅᕈᑎᖏᓐᓂᒃ ᐆᒪᔪᓕᕆᔨᕐᔪᐊᑦ ᐱᓯᒪᓗᑎᒃ ᐱᑕᖃᕆᐊᓕᓐᓂᒃ 

ᒪᐅᖓᑐᐃᓐᓈᕆᐊᖃᖏᑦᑐᓂᒃ ᐱᔾᔪᑎᓕᓐᓂᒃ ᑲᒪᒋᔭᓂ. 
 

ᐊᓯᖏᑦ ᑲᑎᒪᓃᑦ (OM) 

24. ᐆᒪᔪᓕᕆᔨᕐᔪᐊᑦ ᑲᑎᒪᒍᓐᓇᕐᑐᑦ ᐊᓯᖏᓐᓂᒃ ᑲᑎᒪᓃᑦ ᐃᓱᒪᒋᒍᑎᒃ ᐱᑕᖃᕆᐊᖃᕆᐊᖏᑦ ᓈᒻᒪᑦᑐᒥᒃ 

ᐆᒪᔪᓕᕆᔨᕐᔪᐊᑦ ᐃᑉᐱᒋᔭᐅᖏᓐᓂ ᐊᑖᒍᑦ ᓄᓇᕗᑦᒥ ᐊᖏᖃᑎᒌᒍᑏᑦ. 
 

ᑭᒃᑯᓕᒫᓂᒃ ᓈᓚᑦᑎᒃᓯᓃᑦ 

25. ᐃᓘᓐᓇᑎᒃ ᐱᒐᓱᐊᕈᑏᑦ ᐃᓱᒪᓕᐅᕈᒻᒥᒃ ᒪᓕᑦᑐᒍ ᑎᑎᕋᕐᓯᒪᓂᖓ 5 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ 

ᐱᔭᑦ ᑲᒪᒋᔭᐅᓂᐊᕐᑐᑦ ᐆᒪᔪᓕᕆᔨᕐᔪᐊᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓂ. 
 

26. ᐆᒪᔪᓕᕆᔨᕐᔪᐊᑦ ᖃᐅᔨᒐᓱᐊᕐᓂᐊᕐᐳᑦ ᖃᓄᐃᑦᑐᒥᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ ᓈᒻᒪᑐᒥᒃ ᐊᑐᓂᑦ 

ᐱᒐᓱᐊᕈᑎᓄᑦ ᐱᔭᒥᓄᑦ ᑖᒃᑯᐊ ᐃᓚᖃᕈᓐᓇᕐᑐᑦ: 

(a) ᑕᑯᓐᓇᖃᑎᒌᓪᓗᓂ ᓈᓚᑦᑎᑦᓯᓂᕐᒥᒃ, ᐱᑕᓕᓐᓂᒃ ᖁᒡᕙᓯᓐᓂᕐᐹᓂᒃ ᓇᒦᓐᓂᖏᑦ ᑲᒪᒍᓯᐅᔪᓂ 

ᓈᒻᒪᑦᑐᒥᒃ; 

(b) ᖃᕋᓴᐅᔭᒃᑯᒃᑦ ᓈᓚᑦᑎᑦᓯᓂᖅ, ᑲᑎᑎᑦᓯᓯᒪᔪᖅ ᑕᑯᓐᓇᖃᑎᒌᓪᓗᓂ ᐊᒻᒪᓗ ᐅᖓᓯᒃᑐᒥᒃ 

ᐱᑕᓕᓐᓂᒃ; 

(c) ᑕᑯᓐᓇᖃᑎᒌᓪᓗᓂ ᖃᕋᓴᐅᔭᒃᑯᑦ ᓈᓚᑦᑎᑦᓯᓂᖅ, ᐊᔪᙱᒍ ᐱᖃᑕᐅᔪᑦ ᐃᓚᒋᓕᐅᑎᓗᑎᒃ 

ᐆᒪᔪᓕᕆᔨᕐᔪᐊᑦ ᓈᓚᑦᑎᑦᓯᓂᖏᓐᓄᑦ ᐅᖓᓯᒃᑐᒥᒃ, ᓇᓪᓕᐊᒃᑯᑐᐃᓐᓇᖅ ᑕᑯᓐᓇᖃᑎᒌᓪᓗᓂ 

ᖃᕋᓴᓴᐅᔭᒃᑯᑦ ᑲᑎᒪᕕᔾᔪᐊᕐᓂᖅ ᐊᒻᒪᓘᓐᓃᑦ ᐅᖄᓚᐅᑎᒃᑯᑦ ᑲᑎᒪᕕᔾᔪᐊᕐᓂᖅ; ᐊᒻᒪᓗ 

(d) ᑎᑎᖃᑎᒍᑦ ᓈᓚᑎᑦᓯᓃᑦ, ᐱᑕᖃᒃᑲᐃᔪᑦ ᐱᕕᑦᓴᐅᔪᒥᒃ ᐱᖃᑕᐅᓂᕐᒥᒃ ᐅᕘᓇ ᑎᑎᕋᕐᓯᒪᔪᑦ 

ᑐᓂᔭᑦ ᐆᒪᔪᓕᕆᔨᕐᔪᐊᓄᑦ. 

 

ᐱᑕᖃᕐᑐᑦ ᐱᒋᐊᕐᑎᑦᓯᓂᕐᒥᒃ ᐊᒻᒪᓗ ᖃᐅᔨᒐᓱᐊᕐᓂᕐᒥᒃ ᖃᓄᐃᑦᑑᒻᒪᖔᑦ  ᑭᒃᑯᓕᒫᓂᒃ ᓈᓚᑦᑎᑦᓯᓂᖅ: 
 

27. ᐆᒪᔪᓕᕆᔨᕐᔪᐊᑦ ᑲᒪᒍᓐᓇᕐᑐᑦ ᐅᑯᓂᖓ ᐱᑕᓕᓐᓂᒃ ᐃᓱᒪᓕᐅᓕᕈᑎᒃ ᑲᒪᓂᐊᕐᒪᖔᕐᒥᒃ ᑭᒃᑯᓕᒫᓂᒃ 

ᓈᓚᑦᑎᑦᓯᓂᕐᒥᒃ ᐊᒻᒪᓗ ᖃᐅᔨᒐᓱᐊᕐᓗᒍ ᖃᓄᐃᑦᑑᒻᒪᖔᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ: 

(a) ᑕᑯᓐᓇᐊᑭᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓃᑦ: 

i. ᐆᒪᔪᑦ ᐃᓕᖁᓯᕐᒧᑦ, ᐃᓅᓯᕐᒧᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ ᐱᒻᒪᕆᐅᔪᑦ ᐃᓄᓐᓄᑦ; 

ii. ᑐᑦᓯᕋᕐᑕᖅ ᐃᓱᒪᓕᐅᕈᑦ ᐊᒡᕕᐊᕈᓐᓇᕐᑐᖅ ᐃᓄᐃᑦ ᐊᖑᓇᓱᓐᓂᕐᒧᑦ 

ᐊᔪᙱᒍᑎᖏᓐᓂᒃ; 

iii. ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᑲᒪᒋᔭᐅᑉᐸᑕ ᓯᕗᓪᓕᕐᐹᒥᒃ ᐅᕝᕙᓘᓐᓃᑦ 

ᑲᒪᒋᔭᐅᓯᒪᙱᑉᐸᑕ ᐊᑯᓂᐅᔪᒥᒃ, ᐅᕝᕙᓘᓐᓃᑦ ᑲᑎᑦᑐᒋᑦ ᐊᔪᙱᑕᑦ 

ᐊᖑᓇᓱᒃᑕᐅᓂᕐᒥᒃ ᐱᑕᖃᕐᐸᑕ ᐊᒻᒪᓗ ᐊᖏᔪᒥᒃ ᐃᓄᐃᓴᓪᓕᕙᓪᓕᕐᐸᑕ ᐅᑯᐊ 

ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐃᓱᒪᒋᔭᐅᑉᐸᑕ; 

iv. ᐱᔾᔪᑕᐅᔪᖅ ᑭᖑᓪᓕᕐᐹᒥᒃ ᑲᒪᒋᔭᐅᓐᓂᕐᐸᑦ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ 

ᓈᓚᑦᑎᑦᓯᓂᕐᒥ. 

 

(b) ᖃᕋᓴᐅᔭᒃᑯᑦ ᑭᒃᑯᓕᒫᓂᒃ ᓈᓚᑦᑎᑦᓯᓃᑦ: 

i. ᐆᒪᔪᑦ ᐃᒪᐃᑦᑑᖏᑉᐸᑕ ᐃᓕᖁᓯᕐᒧᑦ, ᐃᓅᓯᕐᒧᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ 

ᐊᖏᔫᙱᑉᐸᑕ ᐃᓄᓐᓄᑦ; 

ii. ᐊᑦᑐᐃᑐᐃᓐᓇᕆᐊᖃᕐᓂᖏᑦ ᐊᖑᓇᓱᓐᓂᕐᒧᑦ ᐊᔪᙱᒍᑎᓂᒃ ᐱᑕᖃᖏᓂᕐᓴᐅᑉᐸᑦ; 

iii. ᐱᔾᔪᑕᐅᔪᖅ ᑲᒪᒋᔭᐅᓯᒪᑉᐸᑦ ᒫᓐᓇᕈᓗᒃ, ᐅᕝᕙᓘᓐᓃᑦ ᑲᑎᑦᑐᒋᑦ ᐊᔪᙱᑕᑦ 

ᐊᖑᓇᓱᒃᑕᐅᓂᕐᒥᒃ ᐱᑕᖃᕐᐸᑕ, ᐊᒥᓱᕈᕆᐊᕈᑏᑦ ᐅᑯᓄᖓ ᑲᑎᑦᑐᒋᑦ ᐊᔪᙱᑕᑦ 

ᐊᖑᓇᓱᒃᑕᐅᓂᕐᒥᒃ ᐃᓱᒪᒋᔭᐅᑉᐸᑦ; 

iv. ᐱᔾᔪᑕᐅᔪᖅ ᐃᒪᐃᑦᑑᑉᐸᑦ ᐊᖑᓇᓱᓂᕐᒧᑦ ᒪᓕᒐᖅ ᐅᕝᕙᓘᓐᓃᑦ ᐸᕐᓇᒍᑦ 

ᐊᐅᓚᑦᓯᓂᕐᒧᑦ ᐅᕝᕙᓘᓐᓃᑦ ᐅᑎᕐᔪᒥᑎᑦᓯᒐᓱᐊᕐᓂᕐᒧᑦ ᓇᓗᓇᐃᕐᑕᓂᒃ ᐆᒪᔪᕐᓂᒃ; 

v. ᑲᒪᖃᑕᑦ ᐱᖃᑕᐅᓂᖏᑦ ᐊᓚᒃᑲᐅᒪᓗᐊᕐᐸᑦ ᑭᓪᓕᖃᕐᓂᖏᓐᓄᑦ ᖃᖓᑕᓂᖏᑕ. 

 

(c) ᖃᕋᓴᐅᔭᒃᑯᑦ ᑲᑐᓐᓇᖃᑎᒌᓪᓗᓂ ᓈᓚᑦᑎᑦᓯᓂᖅ’ 

i. ᐆᒪᔪᑦ ᐃᒪᐃᑦᑑᖏᑉᐸᑕ ᐃᓕᖁᓯᕐᒧᑦ, ᐃᓅᓯᒧᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ 

ᐊᖏᔫᙱᓪᓗᑎᒃ ᐃᓄᓐᓄᑦ. 

ii. ᖃᕋᓴᐅᔭᒃᑯᑦ ᑕᑯᓐᓇᖃᑎᒌᓪᓗᓂ ᐱᖃᑕᐅᓂᖅ ᐊᖏᔪᒥᒃ ᓄᐊᑦᓯᓂᖅ 

ᐱᑕᖃᕆᐊᓕᓐᓂᒥᒃ ᑐᓴᕋᑦᓴᓂᒃ ᑐᑭᓯᐅᒪᓗᓂ ᐃᓱᒪᓕᐅᕐᓂᕐᒧᑦ; 

iii. ᐆᒪᔪᒃᑦ ᐅᕝᕙᓘᓐᓃᑦ ᐱᔾᔪᑕᐅᔪᖅ ᑲᒪᒋᔭᖅ ᐊᑦᑐᐃᔪᖅ ᑮᑕ ᓄᓇᒥ ᓇᒦᓐᓂᖓ 

ᐅᕝᕙᓘᓐᓃᑦ ᐃᓄᐃᓴᓐᓂᕐᓴᐃᑦ ᐊᖑᓇᓱᒃᑏᑦ. 

(d) ᑎᑎᖃᑎᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓃᑦ 

i. ᐱᔾᔪᑕᐅᔪᖅ ᒪᓕᒐᕐᑎᒍᑦ ᐅᕝᕙᓘᓐᓃᑦ ᑲᒪᔾᔪᑎᓂᒃ ᐱᐅᓯᖃᕐᐸᑦ; 

ii. ᐊᑦᑐᐃᑐᐃᓐᓇᕆᐊᖃᕐᓂᖓ ᐃᓄᐃᑦ ᐊᖑᓇᓱᓐᓂᕐᒧᑦ ᐊᔪᙱᒍᑎᖏᓐᓂᒃ ᒥᑭᔫᑉᐸᑦ; 

iii. ᑲᒪᖃᑕᑦ ᑕᒡᕙᓃᑎᑦᓯᔪᑦ ᐊᔪᙱᑉᐸᑕ ᐊᑑᑎᓕᒻᒥᒃ ᑭᒡᒐᐅᓂᕐᒥᒃ ᑖᒃᑯᐊ 

ᖃᐅᔨᒍᒪᔭᖏᓐᓂᒃ ᐱᔾᔪᑕᐅᔪᓂ ᑎᑎᕋᕐᓯᒪᔪᓂ; 

iv. ᑲᒪᖃᑕᑦ ᐱᖃᑕᐅᓂᖏᑦ ᐊᓚᒃᑲᐅᒪᑉᐸᑦ ᑭᓪᓕᖃᕈᑎᓄᑦ ᖃᖓᑕᓗᓂ ᐊᑭᖏᓐᓄᑦ. 

 

ᐸᕐᓇᓐᓂᖅ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᓄᑦ 

 

28. ᐊᑖᒍᑦ ᖃᐅᔨᒪᒐᓱᐊᕐᓂᖓᑕ ᐃᑦᓯᕙᐅᑕᐅᑉ, ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᐱᓗᑎᒃ ᐊᒻᒪᓗ 

ᕿᒥᒡᕈᓗᑎᒃ ᐱᒐᓱᐊᕈᑎᓂᒃ ᐸᕐᓇᓪᓗᓂ ᑭᒃᖁᓕᒫᓂᒃ ᓈᓚᑦᑎᑦᓯᓂᕐᒧᑦ: 

(a) ᐱᒐᓱᐊᕈᑏᑦ ᕿᒥᒡᕈᔭᐅᕙᑦᑐᑦ ᖃᐅᔨᒐᓱᐊᕐᑐᒋᑦ ᑐᓴᕋᑦᓴᑦ ᑐᓂᔭᑦ (ᑕᑯᒃᑭᑦ ᒪᓕᒐᐃᑦ 49 

ᐊᒻᒪᓗ 50) ᐊᖏᕐᑕᐅᓚᐅᙱᓐᓂᖏᓐᓂ ᐊᒻᒪᓗ ᐃᓚᒋᓕᐅᔾᔭᐅᓗᑎᒃ ᓈᓚᑦᑎᑦᓯᓂᕐᒧᑦ 

ᑲᑎᒪᔾᔪᑎᑦᓴᓂ; 

(b) ᐆᒪᒐᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᐃᓕᓯᓗᑎᒃ ᐱᒐᓱᐊᕈᑎᓂᒃ ᐃᓱᒪᓕᐅᕈᒻᒥᒃ ᐃᓚᖓᓄᑦ 

ᐱᖓᓱᑦ ᓇᓚᑦᑎᑦᓯᓃᑦ ᖃᓄᐃᑦᑑᓂᖏᑦ ᓇᓗᓇᐃᕐᑕᑦ ᐅᕙᓂ ᒪᓕᒐᖅ 26 ᐊᑐᕐᓗᒋᑦ ᒪᓕᒐᐃᑦ 

ᑎᑎᕋᕐᑕᐅᒪᔪᑦ ᐅᕙᓂ ᒪᓕᒐᖅ 27; 

(c) ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᑐᑦᓯᕋᕈᓐᓇᕐᑐᑦ ᑲᒪᖃᑕᑦ ᑐᓂᓯᖁᓗᒋᑦ ᐊᓯᒃᑲᓐᓂᖏᓐᓂᒃ 

ᑐᓴᕋᑦᓴᓂᒃ; 

(d) ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᑐᑦᓯᕋᕈᓐᓇᕐᑐᑦ ᐱᑕᖃᙱᑦᑐᓂᒃ ᑐᓴᕋᑦᓴᓂᒃ 

ᐱᔭᕇᕐᓯᒪᙱᑦᑐᓂ ᐱᒐᓱᐊᕈᑎᓂ, ᑭᓯᐊᓂ ᐱᒐᓱᐊᕐᑐᖅ ᑲᒪᒋᔭᓕᒃ ᐱᔭᕆᐊᑐᔪᒥᒃ 

ᖃᐅᔨᒃᑲᐃᓂᕐᒥᒃ ᓈᒻᒪᒋᑦᑐᓂᒃ ᓇᓗᓇᙱᒍᑎᓂᒃ ᐊᒻᒪᓗ ᓱᓕᔪᕆᔭᐅᓕᕈᓐᓇᕐᑐᓂᒃ 

ᐊᐃᕙᒍᑎᓂᒃ ᐃᑲᔪᕐᑐᒋᑦ ᑖᒃᑯᐊ ᐱᒐᓱᐊᕈᑎᖓ; 

(e) ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᐊᖏᔾᔮᖏᑦᑐᑦ ᐱᒐᓱᐊᕈᑎᓂᒃ ᓈᓚᑦᑎᑦᓯᓂᕐᒥ 

ᑲᑎᒪᔾᔪᑎᑦᓴᓄᑦ ᑐᓂᔭᑦᓴᐅᖏᑉᐸᑕ (ᓲᕐᓗ ᐱᒐᓱᐊᕈᑏᑦ ᐃᓗᓕᖃᕐᑐᑦ 

ᓈᒻᒪᖏᑦᑐᓂᒃᑐᓴᕋᑦᓴᓂᒃ ᑕᐃᒫᒃ ᑎᑎᕋᕐᑕᐅᒪᒻᒪᑕ ᐅᕙᓂ ᒪᓕᒐᖅ 49; ᑭᖑᕙᕐᐸᑕ, 

ᑲᒪᒋᔭᖃᕐᐸᑕ ᓯᓚᑖᓂ ᐆᓴᒪᔪᓕᕆᔨᕐᔪᐊᑦ ᐊᐅᓚᑦᓯᒡᕕᖓᑕ; ᐅᕝᕙᓘᓐᓃᑦ ᐊᓯᐊᒍᑦ 

ᓈᒻᒪᖏᑉᐸᑕ); 

(f) ᐱᒐᓱᐊᕈᑦ ᐊᖏᕐᑕᐅᖏᑉᐸᑦ, ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ: 

i. ᐅᖃᕐᓂᐊᕐᐳᑦ ᓱᒻᒪ ᑦ ᐱᒐᓱᐊᕈᑦ ᐊᖏᕐᑕᐅᖏᒻᒪᖔᑦ ᑲᒪᖃᑕᒧᑦ; ᐊᒻᒪᓗ 

ii. ᐊᑐᐃᓐᓇᐅᑎᑦᓯᒍᓐᓇᕐᑐᑦ ᐱᒐᓱᐊᕐᑐᒧᑦ ᑐᓂᓯᓂᕐᒥᒃ ᐱᒐᓱᐊᕈᑎᒥᓂᒃ ᑲᑎᒪᔨᓄᑦ 

ᐃᒪᐃᑦᑑᓗᒋᑦ ᑐᓴᕋᑦᓴᓄᑦ ᐊᖑᒻᒪᑎᒍᑏᑦ. 
 

29. ᑕᐃᒪ ᐱᒐᓱᐊᕈᑦ ᐃᓱᒪᓕᐅᕈᒻᒥᒃ ᐊᖏᕐᑕᐅᑉᐸᑦ, ᑎᑎᕋᕐᓯᒪᔪᑦ ᑲᑎᒪᓂᕐᒥ ᒪᑐᐃᖓᕗᑦ ᐊᒻᒪᓗ 

ᐱᒐᓱᐊᕈᑏᑦ ᐃᓚᐃᓗᑎᒃ ᑎᑎᕋᕐᓯᒪᔪᓄᑦ ᑕᐃᑲᓂ ᑲᑎᒪᓂᕐᒥ. 
 

30. ᐊᖏᕐᑕᑦ ᐱᒐᓱᐊᕈᑏᑦ ᐃᓱᒪᓕᐅᕈᒻᒥᒃ ᐊᓚᒃᑲᕐᑕᐅᓂᐊᕐᑐᑦ ᐅᕙᓂ ᐆᒪᔪᓕᕆᔨᕐᔪᐊᑦ ᑎᑎᕋᕐᓯᒪᒡᕕᖓᑦ 

ᐊᒻᒪᓗ ᐃᓚᐅᓗᑎᒃ ᓈᓚᑦᑎᑦᓯᓂᕐᒧᑦ ᑲᑎᒪᔾᔪᑎᑦᓴᓄᑦ. 

 

31. ᐆᒪᔪᓕᕆᔨᕐᔪᐊᑦ ᑐᓴᕐᑎᑦᓯᓂᐊᕐᑐᑦ ᑭᒃᑯᑐᐃᓐᓇᕐᓂᒃ ᐱᓪᓗᓄᒍ ᓈᓚᑦᑎᑦᓯᓂᖅ ᐊᒻᒪᓗ ᐱᑕᖃᕐᓗᒍ 

ᑐᓂᓯᓯᒪᒡᕕᐅᒋᐊᓕᒃ ᓈᓚᑦᑎᑦᓯᓂᕐᒧᑦ ᑐᓂᔭᓂᒃ − ᐊᒻᒪᓗ ᑐᓂᓯᓯᒪᒡᕕᐅᒋᐊᓕᒃ ᑭᐅᔾᔪᑎᓂᒃ 

ᓈᓚᑦᑎᑦᓯᓂᕐᒧᑦ ᑐᓂᔭᓂᒃ, ᑕᐃᒪᐃᑦᓴᕆᐊᖃᕐᐸᑦ. 
 

ᐅᐸᓐᓂᖅ ᐊᒻᒪᓗ ᐱᖃᑕᐅᓂᖅ 

32. ᐅᕙᓂ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥ, ᑲᒪᖃᑕᑦ ᐅᐸᓪᓗᑎᒃ ᓇᒻᒥᓂᖅ. 
 

33. ᖃᕋᓴᐅᔭᒃᑯᑦ ᓈᓚᑦᑎᑦᓯᓂᕐᓂ, ᑲᒪᖃᑕᑦ ᐅᐸᒍᓐᓇᕐᑐᑦ ᓇᒻᒥᓂᖅ ᑭᓯᐊᓂ ᑲᔪᒥᓴᕐᑕᑦ ᐅᐸᓪᓗᑎᒃ 

ᐅᖓᓯᒃᑯᑐᒥᒃ. 
 

34. ᑲᑎᒪᔩᑦ ᐅᐸᒋᐊᓖᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᓄᑦ ᓇᒻᒥᓂᖅ ᐊᒻᒪᓗ ᐃᒪᐃᒍᓐᓇᕐᑐᑦ, ᐊᔾᔨᐅᖏᑦᑐᑦ 

ᐊᓚᒃᑲᑉᐸᑕ, ᐅᐸᓪᓗᑎᒃ ᐅᖓᓯᒃᑐᒥᒃ. 
 

ᐋᕿᓱᕐᓯᒪᔪᑦ ᓈᓚᑦᑎᑦᓯᓃᑦ 

35. ᐆᒪᔪᓕᕆᔨᕐᔪᐊᑦ ᑲᒪᒍᓐᓇᕐᑐᑦ ᐋᕿᓱᕐᑕᐅᓂᖓᓂᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᐅᑉ ᐱᖃᑎᖃᕐᓗᑎᒃ 

ᐊᓯᖏᓐᓂᒃ ᑎᒥᐅᔪᒥᒃ, ᐅᕝᕙᓘᓐᓃᑦ ᑎᒥᐅᔪᓂᒃ, ᑕᒡᕙᓂ ᐃᓱᒪᓕᐅᕈᑎᖓᑦ ᐃᑳᕐᓯᒪᑉᐸᑦ ᑭᓪᓕᖓᓂᒃ 

ᐊᑦᑐᐃᔪᖅ ᐅᕝᕙᓘᓐᓃᑦ ᑖᓐᓇ ᑎᒥᐅᔪᖅ, ᐅᕝᕙᓘᓐᓃᑦ ᑎᒥᐅᔪᑦ, ᐱᑕᖃᕐᐸᑕ ᐃᑳᕐᓯᒪᔪᒥᒃ ᐊᔪᙱᒍᒻᒥᒃ 

ᐱᓪᓗᒍ ᐱᔾᔪᑕᐅᔪᖅ ᑲᒪᒋᔭᖅ. 
 

36. ᖃᓄᑐᐃᓐᓇᖅ ᐋᕿᓱᕐᓯᒪᔪᖅ ᐊᒻᒪᓗ ᑐᓴᐅᒪᑎᑦᓯᓂᖅ ᐊᓯᖏᓐᓂᒃ ᑎᒥᐅᔪᓂᒃ ᐋᕿᓱᕐᓯᒪᒋᐊᓕᒃ 

ᑎᑎᖃᑎᒍᑦ ᐊᖏᖃᑎᒌᒍᑎᓂ ᒪᑐᐃᖓᔪᒥᒃ ᐃᓕᔭᐅᒪᔪᖅ ᐅᕙᓂ ᐆᒪᔪᓕᕆᔨᕐᔪᐊᑦ ᐃᓕᐅᖃᐃᕕᖏᓐᓂ 

ᐊᒻᒪᓗ ᐃᑉᐱᒋᓗᒍ ᓱᓕᔪᕐᓴᕐᓂᖅ ᐆᒪᔪᓕᕆᔨᕐᔪᐊᑦ ᑲᒪᒋᒋᐊᓕᖏᓐᓂᒃ, ᓴᙱᓂᖏᓐᓂᒃ ᐊᒻᒪᓗ 

ᑲᒪᒍᓐᓇᕐᕕᖏᓐᓂ ᐋᖀᓗᑎᒃ ᐃᓱᒪᓕᐅᕈᑎᓂᒃ ᐊᑖᒍ ᑎᑎᕋᕐᓯᒪᓂᖓ 5 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ. 
 

37. ᓈᒻᒪᑉᐸᑦ, ᐋᕿᓱᕐᓯᒪᓂᖓ ᐃᓚᖃᕈᓐᓇᕐᑐᖅ ᐊᓚᒃᑲᕐᑕᐅᓂᖏᓐᓂᒃ ᐱᑕᖃᕋᔪᑦᑐᑦ ᐃᓕᐅᖃᐃᕖᑦ 

ᓈᓚᑦᑎᑦᓂᕐᒧᑦ ᑲᑎᒪᔾᔪᑎᒥᓂᕐᓂᒃ, ᐃᖃᓇᐃᔭᕐᑏᑦ ᐃᑲᔪᕐᑎᒌᓐᓂᖏᑦ ᐸᕐᓇᑕᐅᓂᖓᓄᑦ, ᑐᓴᕐᑎᑦᓯᓂᕐᒧᑦ 

ᑲᒪᖃᑕᓂᒃ ᐊᒻᒪᓗ ᐋᕿᓱᕐᑕᐅᓂᖏᓐᓄᑦ ᐃᓂᓕᐅᕈᑏᑦ. 
 

38. ᐆᒪᔪᓕᕆᔨᕐᔪᐊᑦ ᑲᒪᒍᓐᓇᕐᑐᑦ ᐊᓯᖏᓐᓂᒃ ᐃᑲᔪᕐᑎᒌᓪᓗᓂ ᐅᕝᕙᓘᓐᓃᑦ ᑲᑐᔾᔨᓗᓂ ᑲᒪᒋᔭᑦ 

ᐱᖃᑎᒋᓗᒋᑦ ᐊᓯᖏᑦ ᑎᒥᐅᔪᑦ, ᐅᕝᕙᓘᓐᓃᑦ ᑎᒥᐅᔪᑦ, ᐋᖀᒐᓱᐊᕐᓗᓂ ᑲᑐᔾᔭᓂᒃ ᐊᑐᓕᖁᔭᓂᒃ 

ᐅᕝᕙᓘᓐᓃᑦ ᑐᓂᓗᒋᑦ ᐅᖃᐅᔾᔨᒋᐅᕈᑏᑦ ᐊᐅᓚᑦᓯᓂᕐᒧᑦ ᐆᒪᔪᕐᓂᒃ ᐱᔾᔪᑎᓕᓐᓂᒃ ᓯᓚᑖᓂ ᓄᓇᕗᒃᒥ 

ᓄᓇᑖᖑᓯᒪᔫᑉ ᓇᓛᑕ. 
 

39. ᐆᒪᔪᓕᕆᔨᕐᔪᐊᑦ ᑐᓴᕐᑎᑦᓯᓂᐊᕐᐳᑦ ᐅᕘᓇ ᐆᒪᔪᓕᕆᔨᕐᔪᐊᑦ ᐃᓕᐅᖃᐃᕕᖓ ᑭᒃᑯᓕᒫᓂᒃ 

ᓈᓚᑦᑎᑦᓯᓂᕐᒥᒃ ᐋᕿᓱᕐᓯᒪᔪᒥᒃ ᐱᖃᑎᒋᓗᒋᑦ ᐊᓯᖏᑦ ᑎᒥᐅᔪᑦ. 
 

ᐊᓯᖏᑦ ᑲᑎᒪᓃᑦ 
  

40. ᓈᒻᒪᑉᐸᑦ, ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᐱᑕᖃᒃᑲᐃᒍᓐᓇᕐᑐᑦ ᐊᒻᒪᓗ ᐊᐅᓚᑦᓯᓗᑎᒃ ᐊᓯᖏᓐᓂᒃ 

ᑲᑎᒪᓂᕐᓂᒃ ᐃᓚᐅᓗᑎᒃ: 
 

(a) ᑲᒪᔾᔪᑎᓕᕆᔩᑦ ᑲᑎᒪᓂᖏᑦ:   ᐱᒍᑎᒃ ᐊᒻᒪᓗ ᕿᒥᒡᕈᓗᑎᒃ ᐱᒐᓱᐊᕈᒻᒥᒃ ᐃᓱᒪᓕᐅᕈᒻᒥᒃ, ᑲᑎᒪᔩᑦ 

ᐊᑐᕈᓐᓇᕐᑐᑦ ᑲᑎᒪᓂᖏᓐᓂᒃ ᑲᒪᔾᔪᑎᓂᒃ ᖃᐅᔨᒪᔪᒻᒪᕇᑦ ᕿᒥᒡᕈᓗᒋᑦ ᐊᒻᒪᓗ, ᑎᑭᓪᓗᒍ 

ᐊᔪᕐᓇᖏᓐᓂᖓ, ᐋᖀᓗᑎᒃ ᐱᔭᕇᒻᒪᐃᑦᑐᓂᒃ ᑲᒪᔾᔪᑎᓂᒃ ᐱᔾᔪᑎᓕᓐᓂᒃ ᐊᓚᒃᑲᕐᑐᓂᒃ ᑲᑎᒪᔩᑦ 

ᖃᐅᔨᓴᕐᓂᖏᓐᓂ ᐱᒐᓱᐊᕈᒻᒥᒃ, ᐊᒻᒪᓗ ᓇᓗᓇᐃᕐᓗᒋᑦ ᖃᓄᑐᐃᓐᓇᖅ ᐃᓚᒋᓕᐅᓯᒪᔪᑦ 

ᑐᓴᕋᑦᓴᑦ ᐱᑕᖃᕆᐊᓖᑦ ᑲᒪᒋᓗᒋᑦ ᑖᒃᑯᐊ ᐱᔾᔪᑕᐅᔪᑦ. 

(b) ᓯᕗᕐᖓᒍᑦ ᓈᓚᑦᑎᑦᓯᓂᐅᑉ ᑲᑎᒪᕕᔾᔪᐊᕐᓂᖅ:  ᐱᑕᖃᕐᑎᒐᓱᐊᕐᓗᒍ ᓈᓚᑦᑎᑦᓯᓂᐅᑉ 

ᑲᒪᒋᔭᐅᓂᖓ, ᐆᒪᔪᓕᕆᔨᕐᔪᐊᑦ  ᐋᕿᑦᓱᐃᒍᓐᓇᕐᑐᑦ ᓯᕗᕐᖓᒍᑦ−ᓈᓚᑦᑎᑦᒥᓕᐅᑉ 

ᑲᑎᒪᕕᔾᔪᐊᕐᓂᕐᓂᒃ ᐊᖁᑎᒋᓗᒍ ᐅᖄᓚᐅᑎᒃᑯᑦ ᑲᑎᒪᓂᖅ/ᐊᐅᓚᔫᒃᑯᑦ ᑲᑎᒪᕕᔾᔪᐊᕐᓂᖅ 

ᐅᕝᕙᓘᓐᓃᑦ ᑎᑎᖃᑎᒍᑦ ᐱᑕᖃᕐᑎᓪᓗᒍ ᑎᒥᐅᔪᑦ ᓈᓚᑦᑎᑦᓯᓂᕐᒥ ᑲᒪᒋᓗᒋᑦ ᓯᕗᓂᐊᒍᑦ 

ᖃᓄᐃᓐᓇᖅ ᐱᔭᕇᒻᒪᐃᑦᑐᑦ ᑲᒪᒍᓯᐅᔪᓂᒃ ᐱᔾᔪᑎᓖᑦ, ᒪᑯᐊ ᐋᕿᓱᕐᓯᒪᓂᖓ, ᐅᓪᓗᖓ, 

ᐱᕕᑦᓴᐅᔪᖅ, ᐊᒻᒪᓗ ᓇᒦᓐᓂᖓ ᓈᓚᑦᑎᑦᓯᓂᐅᑉ, ᐱᖃᑕᐅᔪᑦ ᓇᓗᓇᐃᕐᓯᓗᑎᒃ, ᓇᓗᓇᐃᕐᓗᒋᑦ 

ᐊᓯᒃᑲᓐᓂᖏᑦ ᐱᑕᖃᕆᐊᓖᑦ ᐱᖃᑕᐅᔪᑦ, ᐱᕕᓴᐅᔪᑦ ᑐᓂᓯᓂᕐᒧᑦ, ᐋᕿᓱᕐᑕᐅᓂᖏᑦ 

ᐱᔾᔪᑕᐅᔪᑦ ᓂᐱᓕᐅᕈᑏᑦ ᐊᐅᓚᔫᑦ ᐊᒻᒪᓗ ᐅᖃᐅᓰᑦ ᐱᑕᖃᕆᐊᓖᑦ, ᓈᓚᑦᑎᑦᓯᓂᕐᒥ 

ᑲᒪᒍᓯᐅᔪᑦ ᐊᒻᒪᓗ ᖃᓄᑐᐃᓐᓇᖅ ᑐᑦᓯᕋᕈᑏᑦ ᐊᓯᔾᔨᕆᐊᕐᓗᒍ ᐱᒐᓱᐊᕐᓗᓂ ᒪᓕᒐᖅ. 
 

(c) ᓄᓇᓕᓐᓂ ᑐᓴᕋᑦᓴᓂᒃ ᑲᑎᒪᒍᑎᖃᕐᓂᖅ:  ᐆᒪᔪᓕᕆᔨᕐᔪᐊᑦ ᐋᕿᑦᓱᐃᒍᓐᓇᕐᑐᑦ ᐊᒻᒪᓗ 

ᑲᒪᒋᔭᖃᕐᓗᑎᒃ ᓄᓇᓕᓐᓂ ᑐᓴᕋᑦᓴᓂᒃ ᑲᑎᒪᒍᑎᖃᕐᓂᕐᒥᒃ ᑐᓴᕐᑕᐅᑎᓪᓗᒋᑦ ᑐᓴᕋᑦᓴᑦ ᐱᔾᔪᑎᓖᑦ 

ᓇᓗᓇᐃᕐᑕᓂᒃ ᑲᒪᒋᔭᓂᒃ. 
 

(d) ᑲᑎᒪᕕᔾᔪᐊᕐᓃᑦ ᐊᒻᒪᓗ ᐃᓕᓐᓂᐊᕐᓯᓐᓈᕐᓃᑦ:  ᐆᒪᔪᓕᕆᔨᕐᔪᐊᑦ ᐋᕿᑦᓱᐃᒍᓐᓇᕐᑐᑦ ᐊᒻᒪᓗ 

ᑲᒪᒋᔭᖃᕐᓗᑎᒃ ᑲᑎᒪᕕᔾᔪᐊᕐᓂᕐᓂᒃ ᐊᒻᒪᓗ ᐃᓕᓐᓂᐊᕐᓯᓐᓈᕐᓂᕐᓂᒃ ᑲᑎᓪᓗᒋᑦ ᐃᓄᐃᑦ 

ᐃᓕᑎᒐᓱᐊᕐᓗᒋᑦ ᒪᑯᓂᖓ, ᐅᕝᕙᓘᓐᓃᑦ ᐅᖃᓕᒪᐅᓯᖃᕐᓗᑎᒃ, ᖃᓄᑐᐃᓐᓇᖅ ᐱᔾᔪᑕᐅᔪᓂᒃ 

ᐊᑕᔪᓂᒃ ᐱᓕᕆᐊᕆᒋᐊᓕᖏᓐᓄᑦ. 
 

41. ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᐅᕝᕙᓘᓐᓃᑦ ᑲᑎᒪᔩᑦ ᐱᖃᐅᔪᑦ ᓇᓪᓕᐊᓐᓂᑐᐃᓐᓇᖅ “ᐊᓯᖏᑦ 

ᑲᑎᒪᓃᑦ” ᐃᒪᐃᒋᐊᖃᙱᑦᑐᑦ ᐊᖏᓂᕐᓴᐅᓗᑎᒃ ᐆᒪᔪᓕᕆᔨᕐᔪᐊᑦ ᐃᓱᒪᕐᓲᑎᖓᓂᒃ ᐊᑐᕐᓗᑎᒃ 

ᓴᙱᓂᕐᒥᓂᒃ ᐊᑖᒍᑦ ᓄᓇᕗᑦᒥ ᐊᖏᖃᑎᒌᒍᑏᑦ. 
 

ᐃᓚᖓ III: ᐃᓂᓕᐅᕈᑏᑦ ᐆᒪᔪᓕᕆᔨᕐᔪᐊᑦ ᑲᑎᒪᓂᖏᓐᓂᒃ 

42. ᓈᒻᒪᑉᐸᑦ, ᐆᒪᔪᓕᕆᔨᕐᔪᐊᑦ ᑲᑎᒪᓂᐊᕐᐳᑦ ᑕᕿᓂ ᕖᕝᕗᐊᕆ, ᔫᓂ, ᐊᒻᒪᓗ ᐅᑦᑑᐱᕆ ᐊᑐᓂᑦ 

ᐅᓪᓗᕐᓯᐅᑎᑎᒍᑦ ᐊᒡᕌᒍᒥ. 
 

43. ᐊᑐᓂᑦ ᑲᑎᒪᓇᕐᓂ ᐱᓇᓱᐊᕈᓯᕐᒥ, ᐆᒪᔪᓕᕆᔨᕐᔪᐊᑦ ᐃᓂᓕᐅᕆᓂᐊᕐᐳᑦ ᑖᒃᑯᑑᓗᑎᒃ ᑲᙳᓇᕐᑐᒃᑯᑦ 

ᑲᑎᒪᓂᕐᓂᒃ, ᓇᓪᓕᐅᓯᒪᔪᒥ ᑲᑎᒪᓂᕐᓂᒃ, ᑭᒃᑯᓕᒫᓂᒃ ᓈᓚᑦᑎᑦᓯᓂᕐᓂᒃ, ᐊᒻᒪᓗ ᑲᙳᓇᕐᑐᒃᑯᒃ ᑲᑎᒪᓂᕐᓂᒃ 

ᐱᑕᖃᕆᐊᖃᕐᐸᑕ ᑲᒪᒋᓗᒋᑦ ᐊᒻᒪᓗ ᑲᒪᒋᓗᒋᑦ ᐱᔾᔪᑕᐅᔪᑦ ᐃᓗᐊᓂ ᐊᔪᙱᒍᑎᖃᕐᕕᖓᑕ. 
 

44. ᐆᒪᔪᓕᕆᔨᕐᔪᖓᐊᑦ ᐃᓂᓕᐅᕈᓐᓇᕐᑐᑦ ᐊᓯᖏᓐᓂᒃ ᑲᑎᒪᓂᕐᓂᒃ ᓯᓚᑖᓂ ᑲᑎᒪᒡᕕᐅᑉ ᐱᓇᓱᐊᕈᓯᐅᑉ 

ᖃᖓᑐᐃᓐᓇᒃᑯᒃ ᑲᒪᒋᓗᒋᑦ ᓇᓗᓇᐃᕐᑕᑦ ᐱᔾᔪᑕᐅᔪᑦ ᐃᓗᐊᓂ ᐊᔪᙱᒍᑎᖃᕐᕕᖓᑕ ᐅᕝᕙᓘᓐᓃᑦ 

ᑐᐊᕕᕐᓇᕐᑐᑦ ᐱᔾᔪᑕᐅᔪᒃ. 
 

ᐃᓚᖓ IV: ᐱᒋᐊᕐᓂᖏᑦ ᑲᑎᒪᖃᑕᐅᓂᖏᑕ ᐆᒪᔪᓕᕆᔨᕐᔪᐊᑦ 

 

45. ᓇᓪᓕᐊᑐᐃᓐᓇᖅ ᖃᐅᔨᒍᒪᔪᖅ ᐊᐅᓚᑦᓯᖃᑕᖅ ᑐᑦᓯᕋᕈᓐᓇᕐᑐᖅ ᐃᒫᒃ ᐆᒪᔪᓕᕆᔨᕐᔪᐊᑦ ᑲᒪᖁᓗᒋᑦ 

ᐱᔾᔪᑕᐅᔪᓂᒃ ᐃᓗᐊᓂ ᐊᔪᙱᒍᑎᐊᕐᕕᖓᑕ ᑐᓂᓯᓗᑎᒃ ᐱᒍᓱᐊᕈᒻᒥᒃ: 

(a) ᐃᓱᒪᓕᐅᕈᒻᒥᒃ ᐊᑖᒍᑦ ᑎᑎᕋᕐᓯᒪᓂᖓ 5 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ; 

(b) ᐅᖃᐅᔾᔨᒋᐊᕈᒻᒥᒃ ᐊᑖᒍᑦ ᑎᑎᕋᕐᓯᒪᓂᖓ 15 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ, ᐅᕝᕙᓘᓐᓃᑦ, 

(c) ᐊᒻᒪᓗ ᑐᓂᓯᓗᑎᒃ ᑐᓂᔭᓂᒃ ᑐᓴᕋᑦᓴᓂᒃ. 

ᐃᓱᒪᒋᓗᒋᑦ ᐅᑯᐊ ᒪᓕᒐᑦ ᐊᒻᒪᓗ ᐃᓚᖓ 5.2.28 ᐅᑯᐊ ᓄᓇᕗᑦᒥ ᐊᖏᖃᑎᒌᒎᑏᑦ, ᑲᒪᖃᑕᑦ 

ᐊᔪᙱᒍᑎᖃᓚᖓᔪᑦ ᐱᖃᑕᐅᓂᕐᒥᒃ ᓈᓚᑦᑎᑦᓯᓂᕐᒥ, ᐃᓚᐅᓗᑎᒃ ᑐᓂᓯᓂᖅ ᓈᓚᑦᑎᑦᓯᓂᕐᒧᑦ ᑐᓂᔭᓂᒃ 

ᐅᕝᕙᓘᓐᓃᑦ ᐅᓂᒃᑳᓂᒃ, ᐊᒻᒪᓗ ᐊᐱᕐᓱᕐᓗᑎᒃ ᑲᒪᖃᑕᓂᓕᒃ ᑐᓂᓯᔪᓂᒃ ᐱᒐᓱᐊᕈᑎᓂᒃ.  

ᑲᒪᖃᑕᐅᙱᑦᑐᑦ ᐊᔪᙱᑦᑐᑦ ᒥᑭᔪᒥᒃ ᐱᖃᑕᐅᓂᕐᒥᒃ ᐃᓱᒪᕐᓲᑎᖓᓂᒃ ᐃᑦᓯᕙᐅᑕᐅᑉ. 

 

ᐃᓄᒃ ᐅᕝᕙᓘᓐᓃᑦ ᐊᑦᑐᕐᑕᑦ ᐊᐅᓚᑦᓯᖃᑕᐅᔪᑦ ᑕᒡᕙᓴᐃᓐᓇᖅ ᑲᒪᖃᑕᐅᓂᐊᕐᐳᑦ ᑭᒃᑯᓕᒫᓂᒃ 

ᓈᓚᑦᑎᑦᓯᓂᕐᒥ. 

 

ᐆᒪᔪᓕᕆᔨᕐᔪᐊᑦ ᐊᖏᕐᓂᐊᕐᐳᑦ ᑲᒪᖃᑕᐅᓂᖏᓐᓂᒃ ᑎᒥᐅᔪᑦ ᑭᒡᒐᕆᔭᑦ ᓄᓇᖃᖄᕐᓂᑯᑦ ᐊᔪᙱᒍᑎᓂᒃ 

ᑎᒍᒥᐊᕐᑐᑦ, ᐃᓚᐅᓗᑎᒃ ᑕᒪᒃᑯᐊ ᓇᓗᓇᐃᕐᑕᑦ ᐅᕙᓂ ᑎᑎᕋᕐᓯᒪᓂᖓ 40 ᐅᑯᐊ 

ᓄᓇᕗᑦᒥᐊᖏᖃᑎᒌᒍᑏᑦ ᐊᑦᑐᕐᑕᐅᑐᐃᓐᓇᕆᐊᓖᑦ ᐱᒐᓱᐊᕈᒻᒧᑦ ᑲᒪᒋᔭᒧᑦ. 
 

ᐆᒪᔪᓕᕆᔨᕐᔪᐊᑦ ᑲᒪᒋᔭᖃᕐᓂᐊᕐᐳᑦ ᑲᒪᖃᑕᐅᓂᕐᒧᑦ ᑐᑦᓯᐅᑎᓂᒃ ᐊᒻᒪᓗ ᐊᖏᕈᓐᓇᑉᑐᑦ ᑲᒪᖃᑕᑦ 

ᖃᓄᐃᓕᖓᓂᖏᓐᓂᒃ ᑎᒥᐅᔪᑦ ᖃᓪᓗᓈᑦ ᐅᕝᕙᓘᓐᓃᑦ ᐊᐅᓚᑦᓯᖃᑕᐅᙱᑦᑐᑦ. 

 

46. ᑐᑦᓯᕋᕐᑕᑦ ᑲᒪᖃᑕᐅᓂᕐᒧᑦ ᓈᓚᑦᑎᑦᓯᓂᕐᒥ ᐋᕿᑦᑕᐅᒍᓐᓇᕐᑐᑦ ᑐᓂᓯᓗᓂ ᓇᓗᓇᐃᔭᐅᑎᖏᓐᓂᒃ 

ᑭᓇᑐᐃᓐᓇᐅᑉ ᐅᕝᕙᓘᓐᓃᑦ ᑎᒥᐅᔪᑦ ᖃᐅᔨᒍᒪᔪᑦ ᐱᔾᔪᑕᐅᔪᒥᒃ, ᐊᖏᓂᖓ ᑖᒃᑯᐊ 

ᐱᖃᑕᐅᒍᒪᓂᖏᑕ, ᐊᒻᒪᓗ ᓱᒻᒪᑦ ᐆᒪᔪᓕᕆᔨᕐᔪᐊᑦ ᐊᖏᕆᐊᖃᕐᒪᖔᑕ ᐱᖃᑕᐅᓂᖏᓐᓂᒃ.  

ᐱᖃᑕᐅᒍᒪᓃᑦ ᐊᖏᕐᑕᐅᒍᓐᓇᕐᑐᑦ, ᐃᓱᒪᕐᓲᑎᖓᒍᑦ ᑲᑎᒪᔩᑦ, ᑭᓱᒪᒋᓗᒋᑦ ᐱᐅᓯᕆᔭᖓ ᐱᔾᔪᑕᐅᔫᑉ 

ᐊᒻᒪᓗ ᖃᐅᔨᒍᒪᓂᖏᑦ ᑲᒪᖃᑕᑦ ᑐᑦᓯᕋᕐᑐᑦ ᐱᖃᑕᐅᓂᕐᒥᒃ. 
 

47. ᐃᓘᓐᓇᑎᒃ ᐱᒐᓱᐊᕈᑏᑦ ᑐᓂᔭᑦ ᐆᒪᔪᓕᕆᔨᕐᔪᐊᓄᑦ ᑐᓂᔭᐅᓂᐊᕐᑐᑦ ᖃᕋᓴᐅᔭᒃᑯᑦ ᑎᑎᖃᑎᒍᑦ ᑐᓂᔭᑦ 

ᐊᓪᓚᒡᕕᖓᓄᑦ ᓯᕗᕐᖓᒍᑦ ᑐᓂᓯᓯᒪᒡᕕᐅᒋᐊᓕᐅᑉ ᐋᕿᑦᑕᐅᑉ: 
 

ᖃᕋᓴᐅᔭᒃᑯᑦ ᑐᕌᕈᑖ: receptionist@nwmb.com  

ᑎᑎᖃᓂᐊᕐᕕᒃᑯᑦ: Nunavut Wildlife Management Board 

             c/o: Reception 
             310-1106 Ikaluktuutiak Drive 
             Iqaluit (Nunavut) X0A 3H0 

 

48. ᐆᒪᔪᓕᕆᔨᕐᔪᐊᑦ ᐅᖓᒡᕙᕆᐊᕆᓂᐊᕐᑐᑦ ᐅᕝᕙᓘᓐᓃᑦ ᐲᕐᓯᓗᑎᒃ ᐱᒐᓱᐊᕈᑎᓂᒃ ᐱᔭᓂᒃ ᑭᖑᓂᐊᒍᑦ 

ᑐᓂᓯᓯᒪᒡᕕᐅᒋᐊᓕᐅᑉ. 

 

ᐃᓗᓕᖏᑦ ᐱᒐᓱᐊᕈᑏᑦ 
 

49. ᐱᒐᓱᐊᕈᑦ ᐃᓱᒪᓕᐅᕈᒻᒥᒃ ᐃᓚᖃᕐᓂᐊᕐᑐᖅ ᐅᑯᓂᖓ ᑐᓴᕋᑦᓴᓂᒃ: 

(a) ᐃᓗᓕᖏᑦ: 

i. ᐊᑎᖓ, ᑐᕌᕈᑎᖓ ᐊᒻᒪᓗ ᐅᖃᕐᕕᐅᒍᓐᓇᕐᑐᖅ ᑭᓇᑐᐃᓐᓇᖅ ᐱᒐᓱᐊᕐᑐᒧᑦ. 

ii. ᐃᓱᒪᓕᐅᕈᑦ ᐱᔭᐅᒐᓱᐊᕐᑐᖅ, ᐃᓚᖃᕐᓗᓂ ᑐᑭᓯᓇᕐᑐᓂᒃ ᐊᒪᓗ ᐱᔾᔪᑕᐅᔪᓂᒃ 

ᑕᐃᓯᔪᓂᒃ ᐊᑐᕐᑐᓂᒃ ᓴᙱᓂᐅᔪᓂᒃ ᐊᑖᒍᑦ ᓄᓇᕗᑦᒥ ᐊᖏᖃᑎᒌᒍᑏᑦ ᐃᒫᒃ 

ᐆᒪᔪᓕᕆᔨᕐᔪᐊᑦ ᑐᑦᓯᕋᕐᕕᐅᓂᖏᑦ ᑲᒪᖁᓪᓗᒋᑦ ᐋᖀᓗᑎᒃ ᐃᓱᒪᓕᐅᕈᑎᒥᓂᒃ 

ᐅᕝᕙᓘᓐᓃᑦ ᑐᓂᓯᓗᑎᒃ ᐅᖃᐅᔾᔨᒋᐊᕈᑎᒥᓂᒃ. 

iii. ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ ᐱᑕᖃᕐᑐᑦ ᐊᒻᒪᓗ ᐆᒪᔪᑦ ᐊᑦᑐᕐᑕᐅᓂᐊᕐᑐᑦ 

ᐊᑕᒍᑦ ᐱᒐᓱᐊᕈᑎᐅᑉ. 

mailto:receptionist@nwmb.com

iv. ᐊᔾᔨᖏᑦ ᓇᓪᓕᐊᑐᐃᓐᓇᖅ ᐊᑐᕐᑐᑦ ᑐᓴᕋᑦᓴᑦ ᐊᑐᕐᑕᐅᔪᑦ ᐃᓚᐅᓪᓗᑎᒃ 

ᖃᓄᑐᐃᓐᓇᖅ ᐊᑐᕐᑐᑦ ᑐᓴᕋᑦᓴᑦ ᑎᑎᕋᕐᓯᒪᔪᑦ, ᓂᐱᓕᐅᕐᓯᒪᔪᑦ ᐅᕝᕙᓘᓐᓃᑦ ᓂᐱᓖᑦ 

ᐊᐅᓚᔫᑦ ᐋᕿᑦᓯᒪᓂᖏᑦ ᑐᑭᓯᓇᕐᑐᒥᒃ ᑕᐃᓯᔪᑦ ᐱᔭᐅᒐᓱᐊᕐᑐᒥᒃ ᑐᓴᕋᑦᓴᒥᒃ. 

v. ᐊᐃᕙᒍᑏᑦ ᐃᑲᔪᕐᑐᑦ ᐃᓱᒪᓕᐅᕈᒻᒥᒃ ᐱᒐᓱᐊᕈᒻᒥᒃ ᐊᑖᒍᑦ ᐱᒐᓱᐊᕈᑎᐅᑉ ᐱᑕᓖᑦ 

ᓇᓗᓇᐃᔭᐅᑎᓂᒃ ᐃᓘᓐᓇᖏᓐᓂᒃ ᐊᑐᕐᑐᓂᒃ ᑐᓴᕋᑦᓴᓂᒃ ᑐᓂᔭᑦ ᐊᒻᒪᓗᑦᑕᐅᖅ 

ᓇᐃᓈᕈᑏᑦ ᑎᑎᕋᕐᓯᒪᔪᑦ ᑐᑭᓯᓇᕐᑐᑎᒃ ᐅᖃᐅᓰᑦ ᖃᓄᑐᐃᓐᓇᖅ ᑲᒪᔾᔪᑎᓂ ᐅᓂᒃᑳᓂ. 

vi. ᓇᐃᓈᕈᑏᑦ ᐱᒐᓱᐊᕈᒻᒧᑦ ᑐᑭᓕᐅᕐᑕᐅᒪᔪᑦ ᓇᓪᓕᐊᓐᓄᑐᐃᓐᓇᖅ ᐃᓄᒃᑎᑐᑦ 

ᐅᕝᕙᓘᓐᓃᑦ  ᖃᓪᓗᓈᑎᑐᑦ, ᓇᓪᓕᐊᑯᑐᐃᓐᓇᖅ, ᓇᓗᓇᐃᕐᓯᒋᐊᓖᑦ: 

• ᓇᓗᓇᐃᕐᑕᒥᒃ ᐃᓚᖓᓂᒃ ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ ᐆᒪᔪᓕᕆᔨᕐᔪᐊᑦ 

ᑲᒪᖁᔭᑦ; 

• ᑐᙵᕕᐅᔪᑦ ᐃᑲᔪᕈᑏᑦ ᐱᔭᕇᕈᑎᓄᑦ ᐱᒐᓱᐊᕐᑕᓄᑦ ᐱᒐᓱᐊᕈᒻᒥ; ᐊᒻᒪᓗ 

• ᖃᓄᑐᐃᓐᓇᖅ ᑐᓴᕋᑦᓴᑦ ᐱᒐᓱᐊᕈᒻᒥᒃᑦ ᐃᓱᒪᒋᔭᑦ ᐊᑐᕆᐊᖏᑕ. 
 

(b) ᐅᖃᕐᓯᒪᔪᑦ ᓇᓗᓇᐃᕐᓯᓗᓂ: 

(i) ᐃᒫᒃ ᐱᒐᓱᐊᕈᑦ ᐊᒻᒪᓗ ᐃᓗᓕᖏᑦ ᑐᓂᔭᑦ ᐃᓘᓐᓇᖏᓐᓄᑦ ᑲᒪᒋᐊᓕᓐᓄᑦ 

ᐊᐅᓚᑦᓯᖃᑕᓄᑦ; ᐊᒻᒪᓗ, 

(ii) ᑎᑎᕋᕐᓯᒪᔪᑦ ᐊᓯᖏᑦ ᑭᒃᑯᑐᐃᓐᓇᐃᑦ ᐊᑦᑐᕐᑕᐅᑐᐃᓐᓇᕆᐊᓖᑦ ᐆᒪᔪᓕᕆᔨᕐᔪᐊᑦ 

ᐃᓱᒪᓕᐅᕈᑎᖓᓄᑦ ᐊᑖᒍᑦ ᐱᒐᓱᐊᕈᑎᐅᑉ, ᐱᑕᓖᑦ ᓇᓗᓇᐃᕐᓯᒍᑎᓂᒃᑦ ᐃᒫᒃ ᑖᒃᑯᐊ 

ᑐᓂᔭᐅᒋᐊᖏᑕ ᐃᓚᐅᓪᓗᑎᒃ ᐊᔾᔨᖏᓐᓄᑦ ᐃᒐᓱᐊᕈᑎᐅᑉ ᐊᒻᒪᓗ ᐃᓗᓕᖏᑦ. 
 

(c) ᐅᖃᕐᓯᒪᔪᑦ ᓇᓗᓇᐃᕐᓯᔪᑦ ᐃᒫᒃ ᑲᒪᖃᑕᑦ ᐊᑦᑐᕐᑕᐅᑐᐃᓐᓇᕆᐊᓖᑦ ᐆᒪᔪᓕᕆᔨᕐᔪᐊᑦ 

ᐃᓱᒪᓕᐅᕈᑎᖓᓄᑦ ᐊᑖᒍᑦ ᐱᒐᓱᐊᕈᑎᐅᑉ ᐱᑕᖃᕐᑎᑕᑦ ᓇᒻᒪᑦᑐᒥᒃ ᐱᕕᑦᓴᐅᔪᒥᒃ ᑭᐅᓂᕐᒥᒃ 

ᐅᕘᓇ ᑐᓴᕐᕕᖃᕋᓱᐊᕐᓂᖅ ᐅᕝᕙᓘᓐᓃᑦ ᑲᒪᖃᑕᐅᓂᕐᒧᑦ ᐱᕕᑦᓴᑦ ᐃᓚᐅᓪᓗᑎᒃ: 

(i) ᓄᓇᖃᖄᕐᓂᑯᑦ ᐊᔪᙱᒍᑎᓂᒃ−ᑎᒍᒥᐊᕐᑐᑦ ᑐᓴᕐᕕᐅᒐᓱᐊᕆᐊᓖᑦ; ᐊᒻᒪᓗ, 

(ii) ᐊᓯᖏᑦ ᓄᓇᕗᑦᒥ ᓄᓇᓖᑦ ᐊᒻᒪᓗ ᓄᓇᖃᖄᕐᓂᑯᑦ ᑎᒥᖏᐃᑦ ᐃᓂᖃᕐᑐᑦ ᓯᓚᑖᓂ 

ᓄᓇᕗᑦ; ᐊᒻᒪᓗ, 

(iii) ᐅᓇ ᐱᒐᓱᐊᕐᑐᖅ ᐃᒪᐃᑦᑑᖏᑉᐸᑦ ᒐᕙᒪᐅᙱᑦᑐᓂ ᑎᒥᐅᔪᖅ  ᓱᕐᓗ RWO, HTO 

ᐅᕝᕙᓘᓐᓃᑦ ᑎᒃᑯᐊᕐᑕᐅᒪᔪᑦ ᐃᓄᐃᑦ ᑎᒥᖏᑦ, ᓇᓗᓇᐃᕐᓯᒍᑎᑦ ᑲᒪᖃᑕᐅᓂᖏᓐᓂᒃ 

ᐃᓘᓐᓇᖏᓐᓂ ᐊᑐᕐᑐᓂ ᐱᖃᖃᑕᐅᔪᓂ ᐊᑦᑐᕐᑕᐅᑐᐃᓐᓇᕆᐊᓕᓐᓂ, ᐃᓚᐅᓗᑎᒃ 

ᒐᕙᒪᓐᑯᑦ ᐱᓕᕆᒡᕕᖏᑦ. 
 

(d) ᑕᐃᒪ ᓇᓪᓕᐊᑐᐃᓐᓇᖅ ᒥᑭᓂᕐᐹᑦ ᑐᓴᕋᑦᓴᑦ ᑎᑎᕋᕐᑕᐅᒪᔪᑦ ᖁᓪᓕᕐᓂ ᐊᑐᐃᓐᓇᐅᖏᑉᐸᑕ, 

ᐅᕝᕙᓘᓐᓃᑦ ᑐᓂᔭᐅᙱᑉᐸᑕ ᐃᓚᐅᓗᑎᒃ ᐱᒐᓱᐊᕈᒻᒧᑦ, ᐱᒐᓱᐊᕈᑦ ᑐᓂᔭᐅᒋᐊᓕᒃ 

ᓇᓗᓇᐃᔭᕐᓗᒋᑦ ᓱᒻᒪᑦ ᑐᓂᔭᐅᙱᒻᒪᖔᑕ. 
 

(e) ᐃᒪᐃᑉᐸᑦ ᐱᒐᓱᐊᕈᑦ ᓈᒻᒪᖏᑉᐸᑦ ᑖᒃᑯᓇᓂ ᒥᑭᓂᕐᐹᓂ ᐱᑕᖃᕆᐊᓕᓐᓂ, ᐆᒪᔪᓕᕆᔨᕐᔪᐊᑦ, 

ᐃᓱᒪᕐᓱᕐᓗᓂ ᐃᑦᓯᕙᐅᑕᖅ, ᐃᓕᓯᒋᐊᑐᙱᑦᑐᑦ ᐱᒐᓱᐊᕈᒻᒥᒃ ᑲᑎᒪᔩᑦ ᑲᑎᒪᔾᔪᑎᑦᓴᖏᓐᓄᑦ 

ᑲᒪᒋᔭᐅᓂᐊᕐᓗᑎᒃ. 
 

50. ᐊᑐᕐᐸᑕ, ᐱᓱᐊᕈᑏᑦ ᐃᓚᖃᕆᐊᖃᕐᒥᔪᑦ ᐅᑯᓂᖓ ᑐᓴᕋᑦᓴᓂᒃ: 

(a) ᑕᐃᒪ ᐱᒐᓱᐊᕈᑦ ᐊᑕᑉᐸᑦ ᓯᕗᓪᓕᕐᒥ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖓᓄᑦ, ᓇᓗᓇᐃᕐᑕᑦ  

ᑕᐃᓯᒍᑏᑦ ᐊᑐᕐᑐᒥᒃ ᐃᓱᒪᓕᐅᕈᒻᒥᒃ ᐊᒻᒪᓗ ᓇᓗᓇᐃᕐᓗᒍ ᓱᒻᒪᑦ ᑕᐃᔭᐅᒻᒪᖔᑦ ᐱᒐᓱᐊᕈᒻᒥ. 

(b) ᐊᔾᔨᖏᑦ ᐊᑐᑐᑦ ᐊᐅᓚᑎᒍᑏᑦ ᓴᙱᓂᐅᔪᓂᒃ ᐃᑲᔪᕐᑐᑦ ᐱᒐᓱᐊᕈᒻᒥᒃ, ᐃᓚᐅᓗᑎᒃ ᐊᑐᕐᑐᑦ 

ᐱᖁᔨᕗᖔᕈᑏᑦ ᐅᕝᕙᓘᓐᓃᑦ ᐊᑐᐊᒐᐃᑦ ᑲᒪᖃᑕᒥᒃ ᑐᓂᓯᔪᒥᒃ ᐱᒐᓱᐊᕈᒻᒥᒃ. 

(c) ᐊᓯᖏᑦ ᓇᓗᓇᙱᒍᑏᑦ ᐃᓱᒪᒋᔭᑦ ᐊᑐᕆᐊᖏᑕ, ᒪᑯᐊ ᓄᓇᙳᐊᑦ ᐅᕝᕙᓘᓐᓃᑦ ᐊᔾᔩᑦ. 
 

ᐱᒐᓱᐊᕈᑦ ᐅᖃᐅᔾᔨᒋᐊᕈᒻᒥᒃ ᐊᒻᒪᓗ ᑐᓂᔭᑦ ᑐᓴᕋᑦᓴᑦ 
 

51. ᐱᒐᓱᐊᕈᑏᑦ ᐱᒐᓱᐊᕐᑐᑦ ᐆᒪᔪᓕᕆᔨᕐᔪᖓᑦ ᐅᖃᐅᔾᔨᒋᐊᕈᑎᖓᓂᒃ ᐊᑖᒍᑦ ᑎᑎᕋᕐᓯᒪᓂᖓ 15 ᐅᑯᐊ 

ᓄᓇᕗᑦᒥ ᐊᖏᖃᑎᒌᒍᑏᑦ ᑲᒪᒋᔭᐅᓂᐊᕐᑐᑦ ᓇᓪᓕᐅᓯᒪᔪᒥ ᑲᒪᓂᕐᒥ.  ᑐᓂᔭᑦ ᑐᓂᓯᓗᓂ ᑐᓴᕋᑦᓴᓂᒃ 

ᐊᑐᕐᑐᓂᒃ  ᐆᒪᔪᓕᕆᔨᕐᔪᐊᑦ ᑲᒪᒋᒋᐊᓕᖏᓐᓄᑦ ᐅᕝᕙᓘᓐᓃᑦ ᐊᓯᐊᒍᑦ ᑲᒪᒋᔭᓖᑦ ᐊᓯᖏᓐᓂᒃ 

ᐱᔾᔪᑕᐅᔪᓂᒃ ᐊᑖᒍᑦ ᐆᒪᔪᓕᕆᔨᕐᔪᐊᑦ ᐊᔪᙱᒍᑎᖃᕐᕕᖓᓂ ᐱᔭᐅᓂᐊᕐᒥᔪᑦ ᓇᓪᓕᐅᓯᒪᔪᒥ ᑲᑎᒪᓂᕐᒥ. 
 

52. ᑲᒪᒋᓗᒍ ᐊᖏᕐᓂᐊᕐᒪᖔᕐᒥᒃ ᐱᒐᓱᐊᕈᒻᒥᒃ ᐅᖃᐅᔾᔨᒋᐊᕈᒻᒥᒃ, ᐆᒪᔪᓕᕆᔨᕐᔪᐊᑦ ᑲᒪᓂᐊᕐᐳᑦ 

ᐊᑐᕐᓂᖏᓐᓂᒃ ᐱᒐᓱᐊᕈᑎᐅᑉ ᑲᒪᒋᒋᐊᓕᖏᓐᓄᑦ ᐊᒻᒪᓗ ᐊᓯᖏᓐᓄᑦ ᑲᒪᒋᒋᐊᓕᓐᓄᑦ ᐃᓱᒪᒋᔭᓄᑦ 

ᓈᒻᒪᒋᐊᖏᑕ. 
 

53. ᐆᒪᔪᓕᕆᔨᕐᔪᐊᑦ ᐋᖀᒍᓐᓇᕐᑐᑦ ᖃᐅᔨᒐᓱᐊᕐᓂᕐᒥᒃ ᐃᒪᐃᑉᐸᑦ, ᐊᒻᒪᓗ ᖃᖓᒃᑯᑦ, ᖃᓄᑐᐃᓐᓇᖅ 

ᑲᒪᒋᒋᐊᓕᓐᓂᒃ ᐸᕐᓇᓪᓗᒍ ᑲᑎᒪᓂᖅ ᐊᒻᒪᓗ: 

a) ᑎᓕᓯᒍᓐᓇᕐᑐᑦ ᑲᒪᖃᑕᓂᒃ ᑐᓂᓯᖁᓗᒋᑦ ᐱᒐᓱᐊᕈᒻᒥᒃ ᐃᓱᒪᓕᐅᕈᑎᒋᓂᐊᕐᑕᒥᓂᒃ; 

b) ᑎᓕᓯᒍᓐᓇᕐᑐᑦ ᐃᖃᓇᐃᔭᕐᑎᓂᒃ ᐋᕿᑦᓱᐃᖁᓗᒋᑦ ᑐᓂᔭᓂᒃ ᐊᑕᔪᓂᒃ ᐱᔾᔪᑕᐅᔪᒧᑦ; 

ᐅᕝᕙᓘᓐᓃᑦ 

c) ᑕᐃᓯᒍᓐᓇᕐᑐᑦ ᖃᓄᑐᐃᓐᓇᖅ ᐱᒐᓱᐊᕈᒻᒥᒃ ᓈᒻᒪᓂᕐᓴᐅᓗᒍ ᓴᙱᓂᐅᔪᒧᑦ ᐅᕝᕙᓘᓐᓃᑦ 

ᑎᒥᐅᔪᓄᑦ ᑲᒪᒋᔭᐅᖁᓗᒋᑦ. 
 

54. ᐃᓱᒪᒋᙱᓪᓗᒍ ᐃᓚᖓ IV, ᐆᒪᔪᓕᕆᔨᕐᔪᐊᑦ ᐃᓱᒪᕐᓲᑎᓖᑦ ᑲᒪᒋᙱᓪᓗᒋᑦ ᐊᓯᐊᒎᕈᓐᓇᖏᑦᑐᑦ 

ᐱᒐᓱᐊᕈᑏᑦ ᐅᑯᓇᓂ ᒪᓕᒐᕐᓂ ᐊᒻᒪᓗ ᐃᒪᐃᒍᓐᓇᕐᑐᑦ, ᐃᓱᒪᕐᓱᕐᓗᑎᒃ, ᐃᓕᓗᒍ ᓇᓪᓕᐊᑐᐃᓐᓇᖅ 

ᐱᔾᔪᑕᐅᔪᖅ ᑕᒡᕙᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥ ᐅᕝᕙᓘᓐᓃᑦ ᓇᓪᓕᐅᓯᒪᔪᒥᒃ ᑲᑎᒪᓂᕐᒥ 

ᑲᑎᒪᔾᔪᑎᑦᓴᓄᑦ. 
 

ᐃᖓᒪᖓ V ᑲᑎᒪᓂᕐᒥ ᑲᒪᒍᓯᐅᔪᑦ 
 

ᑐᓴᕐᑎᑦᓯᒍᑏᑦ ᐊᒻᒪᓗ ᑲᑎᒪᔾᔪᑎᑦᓴᑦ 
  

55. ᐆᒪᔪᓕᕆᔨᕐᔪᐊᑦ ᑐᓂᓯᓂᐊᕐᐳᑦ ᑲᑎᒪᔾᔪᑎᑦᓴᓂᒃ ᓯᕗᓂᐊᒍᑦ ᐊᑐᓂᒃ ᑲᑎᒪᓃᑦ, ᐃᒪᐃᑦᑐᑦ: 

(a) ᓇᓗᓇᐃᕐᓗᒍ ᖃᖓᒃᑰᕐᓂᖓ, ᐅᓪᓗᖏᑦ, ᐊᒻᒪᓗ ᓇᒦᓐᓂᖓ ᑲᑎᒪᓂᐅᑉ; 

(b) ᐃᓱᒪᒋᓗᒍ ᐊᑯᓂᐅᓂᖓ ᐱᕕᑦᓴᐅᑉ ᑲᒪᒋᓗᒍ ᐱᒐᓱᐊᕈᑦ ᐊᒻᒪᓗ, 

(c) ᓯᕗᓂᐊᒍᑦ ᑲᑎᒪᒡᕕᐅᑉ ᐱᓇᓱᐊᕈᓯᐅᑉ, ᑲᑎᒪᔾᔪᑎᑦᓴᑦ ᐃᓕᔭᐅᓗᑎᒃ ᒪᑐᐃᖓᔪᒥᒃ ᐅᕗᖓ 

ᐃᓕᐅᖃᐃᕕᒃ ᐃᓚᖃᕐᓗᒋᑦ ᐊᔾᔨᖏᓐᓂᒃ ᓇᑦᓯᐅᔾᔭᓂᒃ ᖃᕋᓴᐅᔭᒃᑯᑦ ᑎᑎᖃᑎᒍᑦ ᑭᒃᑯᐃᓐᓇᕐᓄᑦ 

ᐊᒻᒪᓗ ᑎᒥᐅᔪᓄᑦ ᐊᓪᓚᑦᑕᐅᒪᔪᓄᑦ ᐆᒪᔪᓕᕆᔨᕐᔪᐊᑦ ᑐᓂᔭᐅᒋᐊᓕᓐᓄᑦ 

ᑎᑎᖃᖁᑎᖏᓐᓄᑦ. 

 

56. ᐆᒪᔪᓕᕆᔨᕐᔪᐊᑦ ᑲᑎᒪᓂᖏᑦ ᑲᔪᓯᓂᐊᕐᑐᑦ ᒪᓕᓪᓗᒋᑦ ᑲᑎᒪᔾᔪᑎᑦᓴᑦ.  ᐃᑦᓯᕙᐅᑕᖅ ᑲᒪᓂᐊᕐᑐᖅ 

ᓈᒻᒪᑦᑐᒥᒃ ᑲᒪᒋᒋᐊᓕᒻᒥᒃ ᐱᑕᖃᕐᑎᓪᓗᒍ ᐋᕿᑦᓯᒪᑦᓯᐊᕐᑐᒥᒃ ᐱᔭᕇᕐᓂᖅ ᑲᑎᒪᓂᕐᒥ ᑲᑎᒪᔾᔪᑎᑦᓴᓂᒃ. 

ᓈᓚᑦᑎᑦᓯᓂᕐᒧᑦ ᑐᓂᔭᑦ 
 

ᑎᑎᕋᕐᓯᒪᔪᑦ ᑐᓂᔭᑦ 
 

57. ᐆᒪᔪᓕᕆᔨᕐᔪᐊᑦ ᐃᓕᓯᓂᐊᕐᐳᑦ ᐅᕗᖓ ᐆᒪᔪᓕᕆᔨᕐᔪᐊᑦ ᐃᓕᐅᖃᐃᕕᖓᓄᑦ ᐃᓘᓐᓇᖏᓐᓂᒃ 

ᑎᑎᕋᕐᓯᒪᔪᓂᒃ ᓈᓚᑦᑎᑦᓯᓂᕐᒧᑦ ᑐᓂᔭᓂᒃ ᐱᔾᒐᔪᑎᓕᓐᓂᒃ ᐱᒐᓱᐊᕈᒻᒧᑦ ᐃᓱᒪᓕᐅᕈᒻᒥᒃ, ᐃᓚᐅᓗᑎᒃ 

ᓇᓗᓇᙱᒍᑏᑦ, ᐊᐃᕙᒍᑏᑦ, ᐅᕝᕙᓘᓐᓃᑦ ᐃᓚᒋᓕᐅᓯᒪᔪᑦ ᑐᓴᕋᑦᓴᑦ ᑐᓂᔭᑦ ᐃᓘᓐᓇᖏᓐᓂᒃ 

ᑲᒪᖃᑕᓂᒃ. 

(a) ᓈᓚᑦᑎᑦᓯᓂᕐᒧᑦ ᑐᓂᔭᑦ ᐱᔭᐅᒋᐊᓖᑦ ᓯᕗᓂᐊᒍᑦ ᑐᓂᓯᓯᒪᒡᕕᐅᒋᐊᓕᐅᑉ ᐋᕿᑦᑕᖓ 

ᐆᒪᔪᓕᕆᔨᕐᔪᐊᑦ ᐃᓕᔭᐅᓂᐊᕐᓗᑎᒃ ᐃᓕᐅᖃᐃᕕᒻᒧᑦ ᐊᒻᒪᓗ ᐃᓚᐅᓗᑎᒃ ᑲᑎᒪᔩᑦ 

ᐅᓂᒃᑳᕈᑎᖏᓐᓄᑦ. 

(b) ᑕᐃᒪ ᓈᓚᑦᑎᑦᓯᓂᕐᒧᑦ ᑐᓂᔭᑦ ᑭᖑᕙᕐᐸᑕ, ᐃᓱᒪᕐᓱᕐᓗᑎᒃ ᐆᒪᔪᓕᕆᔨᕐᔪᐊᑦ, ᑐᓂᔭᑦ 

ᐃᓚᐅᙱᑐᐃᓐᓇᕆᐊᓖᑦ ᑲᑎᒪᔩᑦ ᐅᓂᒃᑳᕈᑎᖏᓐᓄᑦ ᐅᕝᕙᓘᓐᓃᑦ ᐃᓕᔭᐅᙱᓪᓗᑎᒃ 

ᐃᓕᐅᖃᐃᕕᒻᒧᑦ ᐊᒻᒪᓗ ᑲᒪᒋᔭᐅᙱᓪᓗᑎᒃ ᐆᒪᔪᓕᕆᔨᕐᔪᐊᓄᑦ. 

(c) ᐱᒐᓱᐊᕐᑐᖅ ᐋᕿᑐᐃᓐᓇᕈᓐᓇᕐᑐᑦ ᒥᑭᔪᓂᒃ ᓄᑖᙳᕆᐊᕈᑎᓂᒃ ᐱᒐᓱᐊᕈᒻᒧᑦ 

ᐃᓕᓯᒪᓕᕇᕐᑐᒧᑦ ᓈᓚᑦᑎᑦᓯᓂᕐᒧᑦ ᑲᑎᒪᔾᔪᑎᑦᓴᓂ.  ᑕᐃᒪ ᐊᖏᔪᑦ ᓄᑖᙳᕆᐊᕈᑏᑦ 

ᐱᑕᖃᕆᐊᖃᕐᐸᑕ, ᐱᒐᓱᐊᕈᑦ ᐲᕐᑕᐅᒍᓐᓇᕐᑐᖅ ᓈᓚᑦᑎᑦᓯᓂᕐᒧᑦ ᑲᑎᒪᔾᔪᑎᑦᓴᓂᒃ. 

(d) ᑎᑎᖃᑎᒍᑦ ᓈᓚᑦᑎᑦᓯᓂᕐᓂ, ᐆᒪᔪᓕᕆᔨᕐᔪᐊᑦ ᐊᔪᙱᑎᑦᓯᒍᓐᓇᕐᑐᑦ ᑲᒪᖃᑕᓂᒃ ᐱᕕᑦᓴᐅᔪᒥᒃ 

ᑭᐅᓂᕐᒧᑦ ᑎᑎᖃᑎᒍᑦ ᓈᓚᑦᑎᑦᓯᓂᕐᓂ ᐱᔭᑦ ᐊᓯᖏᓐᓂᒃ ᑲᒪᖃᑕᓂᒃ ᑐᓂᓯᓯᒪᒡᕕᐅᒋᐊᓕᒻᒥ 

ᐋᕿᑦᑕᖓᓂ ᐆᒪᔪᓕᕆᔨᕐᔪᐊᑦ. 
 

58. ᐆᒪᔪᓕᕆᔨᕐᔪᐊᑦ ᑐᑦᓯᕋᕈᓐᓇᕐᑐᑦ ᐃᒫᒃ ᑲᒪᖃᑕᑦ ᑐᓂᓯᖁᓗᒋᑦ ᑎᑎᕋᕐᓯᒪᔪᓂᒃ ᑐᓂᔭᓂᒃ ᐱᓪᓗᒋᑦ 

ᓇᓗᓇᐃᕐᑕᑦ ᐱᔾᔪᑕᐅᔪᑦ ᐅᕝᕙᓘᓐᓃᑦ ᐊᐱᖁᑕᐅᔪᑦ ᑲᒪᒋᔭᑦ. 

 

ᐅᖃᐅᓯᒃᑯᑦ ᑐᓂᔭᑦ 
 

59. ᑕᒫᓂ ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᓂ, ᑲᒪᖃᑕᑦ 

ᐅᖃᓕᒪᒍᓐᓇᕐᑐᑦ ᒪᓕᓪᓗᒋᑦ ᐅᑯᐊ: 

a) ᑲᒪᖃᑕᑦ ᐱᒐᓱᐊᕐᑐᑦ ᑐᓂᓯᓗᑎᒃ ᐊᒻᒪᓗ ᓇᓗᓇᐃᔭᐃᓗᑎᒃ ᐱᒐᓱᐊᕈᑎᒥᓂᒃ; 

b) ᐊᑦᑐᕐᑕᑦ ᐊᐅᓚᑦᓯᖃᑕᐅᔪᑦ ᑐᓂᓯᒍᓐᓇᕐᑐᑦ ᐊᒻᒪᓘᓐᓃᑦ ᐊᐱᕐᓱᕈᓐᓇᕐᑐᑦ ᐱᒐᓱᐊᕐᑐᒥᒃ 

ᐱᓪᓗᒍ ᐱᒐᓱᐊᕈᑦ; 

c) ᐊᓯᖏᑦ ᑲᒪᖃᑕᑦ ᐃᒪᐃᒍᓐᓇᕐᑐᑦ, ᐃᓱᒪᕐᓲᑎᖓᓂᒃ ᐃᑦᓯᕙᐅᑕᐅᑉ, ᑐᓂᓯᒍᓐᓇᕐᒃᑐᑦ 

ᐊᒻᒪᓘᓐᓃᑦ ᐊᐱᕐᓱᕈᓐᓇᕐᑐᑦ ᐱᒐᓱᐊᕐᑐᒥᒃ; 

d) ᑭᒃᑯᑐᐃᓐᓇᐃᑦ, ᐃᒪᐃᒍᓐᓇᕐᑐᑦ, ᐃᓱᒪᕐᓲᑎᖓᓂ ᐃᑦᓯᕙᐅᑕᐅᑉ, ᐅᖃᕐᕕᖃᕐᓗᑎᒃ ᐊᒻᒪᓘᓐᓃᑦ 

ᐊᐱᕐᓱᕐᓗᑎᒃ; 

e) ᐆᒪᔪᓕᕆᔨᕐᔪᐊᑦ ᐃᖃᓇᐃᔭᕐᑎᖏᑦ ᐊᐱᕐᓱᕈᓐᓇᕐᑐᑦ. 

f) ᐃᑦᓯᕙᐅᑕᖅ ᐊᐱᕐᓱᕈᓐᓇᕐᒥᔪᖅ ᒪᓕᒐᓕᕆᔨᒥᓂᒃ ᐅᕝᕙᓘᓐᓃᑦ ᐅᖃᓕᒪᐅᓯᕆᔭᒥᒃ 

ᖃᐅᔨᒪᔪᒻᒪᕆᓐᓂᒃ ᐊᐱᖁᑎᑦᓴᖃᕐᒪᖔᑕ. 

 

60. ᑲᑎᒪᔩᑦ ᐊᐱᕐᓱᕈᓐᓇᕐᑐᑦ ᐱᒐᓱᐊᕐᑐᒥᒃ ᐅᕝᕙᓘᓐᓃᑦ ᓇᓪᓕᐊᓐᓂᑐᐃᓐᓇᖅ ᑲᒪᖃᑕᒥᒃ ᖃᖓᑐᐃᓐᓇᒃᑯᑦ. 

61. ᑲᒪᖃᑕᑦ ᑐᓂᓯᔪᑦ ᐱᒐᓱᐊᕈᒻᒥᒃ ᑐᑦᓯᕋᕈᓐᓇᕐᑐᑦ ᐱᕕᑦᓴᐅᔪᒥᒃ ᑐᓂᓯᓂᕐᒥᒃ ᑭᐅᔾᔪᑎᓂᒃ 

ᓇᓪᓕᐊᓄᑐᐃᓐᓇᖅ ᑐᓴᕋᑦᓴᒧᑦ ᑐᓂᔭᒧᑦ ᓈᓚᑦᑎᑦᓯᓂᕐᒥ ᓯᕗᓂᐊᒍᑦ ᐃᑦᓯᕙᐅᑕᖅ ᓄᖃᑎᑦᓯᓂᖓᑕ 

ᓈᓚᑦᑎᑦᓯᓂᕐᒥ ᑲᒪᒋᔭᒥᒃ. 

 

62. ᐅᖃᐅᓯᒃᑯᑦ ᑐᓂᔭᑦ ᐱᐅᓯᖃᕋᓱᐊᕐᑐᑦ ᓇᓗᓇᙱᒍᑕᐅᓗᑎᒃ ᐋᕿᑦᑕᐅᕙᑦᑐᑦ ᓱᓕᔪᒥᒃ ᐊᒻᒪᓗ 

ᐆᒪᔪᓕᕆᔨᕐᔪᐊᑦ ᐊᑐᕐᑕᐅᒃᑲᐃᒍᓐᓇᕐᑐᑦ ᓱᓕᓂᕋᕈᒻᒥᒃ ᑲᒪᖃᑕᓄᑦ ᓯᕗᓂᐊᒍᑦ ᐱᓂᕐᒥ ᐅᖃᐅᓯᒃᑯᑦ 

ᑐᓂᔭᓂᒃ ᓈᓚᑦᑎᑦᓯᓂᕐᒥ. 

 

63. ᐆᒪᔪᓕᕆᔨᕐᔪᐊᑦ ᑲᔪᒥᓴᐃᓂᐊᕐᑐᑦ ᑐᓂᔭᓂᒃ ᐊᒻᒪᓗ  ᑲᒪᒋᔭᖃᕐᓂᕐᒥᒃ ᓇᓪᓕᐊᓐᓂᑐᐃᓐᓇᖅ ᐊᑐᕐᑐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᓄᓇᖃᖄᕐᓂᑯᑦ ᖃᐅᔨᒪᓂᖏᓐᓂᒃ ᐅᕝᕙᓘᓐᓃᑦ ᐅᖃᐅᓯᒃᑯᑦ 

ᖃᓄᐃᓯᒪᓂᖏᓐᓂᒃ, ᖃᖓᑐᐃᓐᓇᒃᑯᑦ ᓈᓚᑦᑎᑦᓯᓂᕐᒥ ᓯᕗᓂᐊᒍᑦ ᓈᓚᑦᑎᑦᓯᓂᕐᒧᑦ ᑎᑎᕋᕐᑕᑦ 

ᒪᑐᓂᖓᑕ. 

 

64. ᐆᒪᔪᓕᕆᔨᕐᔪᐊᑦ ᐋᖀᒍᓐᓇᕐᑐᑦ ᑐᓴᕈᒪᓗᑎᒃ ᓇᓪᓕᐊᓐᓂᑐᐃᓐᓇᖅ ᐃᓄᑐᖃᕐᒥᒃ ᐅᕝᕙᓘᓐᓃᑦ ᐱᓯᒪᔪᒥᒃ 

ᐊᑐᕐᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᕝᕙᓘᓐᓃᑦ ᓄᓇᖃᖄᕐᓂᑯᑦ ᖃᐅᔨᒪᓂᖏᓐᓂᒃ 

ᖃᖓᑐᐃᓐᓇᒃᑯᒃ ᓯᕗᓂᐊᒍᑦ, ᑕᒫᓂ, ᐅᕝᕙᓘᓐᓃᑦ ᑭᖑᓂᐊᒍᑦ ᓈᓚᑦᑎᑦᓯᓂᐅᑉ ᑲᑎᒪᔩᑦ ᑲᒪᒋᔭᖏᑦ 

ᓈᒻᒪᑉᐸᑕ. 

 

65. ᐆᒪᔪᓕᕆᔨᕐᔪᐊᑦ ᐋᖀᒍᓐᓇᕐᑐᑦ ᑐᓴᕈᒪᓗᑎᒃ ᐊᓯᖏᓐᓂᒃ ᐅᖃᓕᒪᐅᓯᐅᔪᓂᒃ ᖃᐅᔨᒪᔪᒻᒪᕆᓐᓂᒃ. 

 

ᐱᔭᕇᕐᓂᖓ ᓈᓚᑦᑎᑦᓯᓂᐅᑉ 
 

66. ᐱᔭᕇᕐᑎᓪᓗᒍ ᓈᓚᑦᑎᑦᓯᓂᖅ, ᑲᒪᖃᑕᑦ ᐃᓕᓯᒋᐊᓖᑦ ᐃᓕᐅᖃᐃᕕᒻᒧᑦ ᓇᓪᓕᐊᓐᓂᑐᐃᓐᓇᖅ 

ᑎᑎᕋᕐᓯᒪᔪᓂᒃ ᐅᕝᕙᓘᓐᓃᑦ ᐊᔾᔨᓕᐅᕐᑕᐅᒪᔪᓂᒃ ᑐᓂᔭᓂᒃ ᓈᓚᑦᑎᑦᓯᓂᕐᒥ. 
 

67. ᐆᒪᔪᓕᕆᔨᕐᔪᐊᑦ ᐊᔪᙱᑎᑦᓯᒍᓐᓇᕐᑐᑦ ᐅᕝᕙᓘᓐᓃᑦ ᑐᑦᓯᕋᕈᓐᓇᕐᑐᑦ ᐊᓯᒃᑲᓐᓂᖏᓐᓂᒃ ᑐᓂᔭᓂᒃ 

ᐅᕝᕙᓘᓐᓃᑦ ᑭᖑᓪᓕᕐᐹᓂᒃ ᑎᑎᕋᕐᓯᒪᔪᓂᒃ ᐊᐃᕙᒍᑎᓂᒃ ᐊᔪᖁᓇᒋᑦ ᑲᒪᖃᑕᑦ ᑲᒪᒋᔭᖃᕐᓂᕐᒥᒃ ᓄᑖᓂᒃ 

ᐊᐃᕙᒍᑎᓂᒃ ᐅᕝᕙᓘᓐᓃᑦ ᓇᓗᓇᙱᒍᑎᓂᒃ, ᐃᓚᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᖃᖄᕐᓂᑯᑦ 

ᖃᐅᔨᒪᓂᖏᑦ, ᐊᒻᒪᓗ ᐅᖃᐅᓯᒃᑯᑦ ᖃᓄᐃᓯᒪᓂᖓ ᐊᓚᒃᑲᕐᑕᐅᑉ ᐅᖃᐅᓯᒃᑯᑦ ᑐᓂᔭᓂ ᓈᓚᑦᑎᑦᓯᓂᕐᒥ. 
 

ᓈᓚᑦᑎᑦᓯᓂᕐᒥ ᑎᑎᕋᕐᑕᐅᒪᔪᑦ 
 

68. ᐅᑯᐊ ᐆᒪᔪᓕᕆᔨᕐᔪᐊᑦ ᓈᒪᓴᕐᐸᑕ ᐃᒫᒃ ᐃᓘᓐᓇᑎᒃ ᐊᑐᕐᑐᑦ ᑎᑎᕋᕐᓯᒪᔪᑦ ᐱᔭᐅᒋᐊᖏᑕ 

ᓈᓚᑦᑎᑦᓯᓂᕐᒥ, ᑐᓴᕐᑎᑦᓯᓂᐊᕐᑐᑦ ᐃᒫᒃ ᒪᑐᓯᓂᐊᕋᒥᒃ ᓈᓚᑦᑎᑦᓯᓂᕐᒧᑦ ᑎᑎᕋᕐᓯᒪᔪᓂᒃ. 

(a) ᐆᒪᔪᓕᕆᔨᕐᔪᐊᑦ ᐱᒐᓱᐊᕈᓐᓇᕐᑐᑦ ᑐᑭᓯᓇᕆᐊᕈᑎᓂᒃ ᓇᓪᓕᐊᓐᓄᑐᐃᓐᓇᖅ ᓇᓗᓇᙱᒍᒻᒧᑦ 

ᑎᑎᕋᕐᑕᐅᒪᔪᓄᑦ ᐱᑕᖃᙱᓪᓗᓂ ᓈᓚᑦᑎᑦᓯᓂᕐᒧᑦ ᑎᑎᕋᕐᓯᒪᔪᑦ ᒪᑐᐃᕐᑕᐅᑲᓐᓂᕐᓂᖏᑦ. 

(b) ᓇᓪᓕᐊᑐᐃᓐᓇᖅ ᑐᓴᕋᑦᓴᑦ ᐱᔭᑦ ᑭᖑᓂᐊᒍᑦ ᑐᑦᓯᕋᕐᓂᐅᑉ ᑐᑭᓯᓇᕆᐊᕈᑎᓂᒃ ᐅᕙᙵᑦ 

ᐆᒪᔪᓕᕆᔨᕐᔪᐊᑦ ᐃᓕᔭᐅᓂᐊᕐᑐᑦ ᐆᒪᔪᓕᕆᔨᕐᔪᐊᑦ ᐃᓕᐅᖃᐃᕕᖓᓄᑦ. 
 

69. ᐆᒪᔪᓕᕆᔨᕐᔪᐊᑦ ᐋᕿᑦᓱᐃᓂᐊᕐᐳᑦ ᐊᒻᒪᓗ ᐱᓯᒪᓗᑎᒃ ᑎᑎᕋᕐᓯᒪᔪᓂᒃᒃ ᑕᒡᕙᓂ ᑕᑯᓐᓇᖃᑎᒌᓪᓗᓂ 

ᓈᓚᑦᑎᑦᓯᓂᕐᓂ ᐊᒻᒪᓗ ᓈᓚᑦᑎᑦᒥᓕᕐᓄᑦ ᑲᑎᔾᔪᑎᒥᓃᑦ, ᕿᒥᒡᕈᔭᐅᒋᐊᓖᑦ ᐊᒻᓗ ᐊᖏᕐᑕᐅᓗᑎᒃ 

ᐆᒪᔪᓕᕆᔨᕐᔪᐊᓄᑦ ᐊᔪᕐᓇᖏᑉᐸᑦ. 

(a) ᓈᓚᑦᑎᑦᓯᓂᕐᒥ ᑎᑎᕋᕐᓯᒪᔪᑦ ᐅᕝᕙᓘᓐᓃᑦ ᓈᓚᑦᑎᑦᓯᓂᕐᒥ ᑲᑎᒪᔾᔪᑎᒥᓃᑦ ᐃᓚᒋᓕᐅᑎᓚᖓᔪᑦ 

ᓈᓚᑦᑎᑦᓯᓂᕐᒧᑦ ᑎᑎᕋᕐᓯᒪᔪᓄᑦ ᐊᖏᕐᑕᐅᑉᐸᑕ. 

(b) ᑲᒪᖃᑕᑦ ᐊᒻᒪᓗ ᑭᒃᑯᑐᐃᓐᓇᐃᑦ ᑐᑦᓯᕋᕈᓐᓇᕐᑐᑦ ᐅᐊᔭᒨᕐᑐᑎᒍᑦ ᐊᔾᔨᖏᓐᓂᒃ 

ᓈᓚᑦᑎᑦᓯᓂᕐᒧᑦ ᑲᑎᒪᔾᔪᑎᒥᓃᑦ ᐅᕝᕙᓗᓐᓃᑦ ᑎᑎᕋᕐᑕᐅᒪᔪᑦ. 

(c) ᐊᑐᐃᓐᓇᐅᓂᖏᓐᓂᒃ ᓈᓚᑦᑎᑦᓯᓂᕐᒥ ᑲᑎᒪᔾᔪᑎᒥᓃᑦ ᐅᕝᕙᓘᓐᓃᑦ ᑎᑎᕋᕐᓯᒪᔪᑦ ᕿᓚᒻᒥᐅᔪᒥᒃ. 
 

70. ᐃᒪᐃᙱᑉᐸᑦᑲᒪᖃᑕᑦ ᑐᑦᓯᕋᕐᓯᒪᓗᑎᒃ ᒪᐅᖓᑐᐃᓐᓈᕆᐊᖃᖏᑦᑐᓂᒃ ᓯᕗᓂᐊᒍᑦ, ᐆᒪᔪᓕᕆᔨᕐᔪᐊᑦ 

ᑲᒪᓂᐊᕐᐳᑦ ᑎᑎᕋᕐᓯᒪᔪᓂᒃ ᐅᕝᕙᓘᓐᓃᑦ ᐅᖃᐅᓯᒃᑯᑦ ᑐᓂᔭᓂᒃ ᐱᔭᒥᓂᒃ ᓈᓚᑦᑎᑦᓯᓂᕐᒥ ᐃᒪᐃᑦᑑᓗᒋᑦ 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᑦ.  ᐱᖃᑕᐅᓗᓂ  ᐆᒪᔪᓕᕆᔨᕐᔪᐊᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖏᓐᓂ, 

ᑲᒪᖃᑕᖑᑦ ᐊᖏᕐᓗᑎᒃ ᐱᓯᒪᓂᕐᒥᒃ ᑐᓴᕋᑦᓴᓂᒃ ᑐᓂᔭᒥᓂᒃ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᓕᕐᓗᑎᒃ 

ᐱᑕᖃᕐᑎᓐᓇᒍ ᐊᓯᒃᑲᓐᓂᖏᓐᓂᒃ ᐊᖏᒍᑎᓂᒃ ᐅᕝᕙᓘᓐᓃᑦ ᐊᖏᕐᑕᐅᒍᑎᓂᒃ. 

 

71. ᐃᓱᒪᕐᓱᕐᓗᑎᒃ, ᐆᒪᔪᓕᕆᔨᕐᔪᐊᑦ ᐋᖀᒍᓐᓇᕐᑐᑦ ᑎᑎᕋᕐᓯᒪᔪᓂᒃ ᓈᓚᑦᑎᑦᓯᓂᖏᓐᓂ ᐅᑐᐃᓐᓇᕐᓂᒃ. 

 
72. ᐆᒪᔪᓕᕆᔨᕐᔪᐊᑦ ᑐᓂᓯᓂᐊᕐᐳᑦ ᓇᓗᓇᙱᒍᑎᓂᒃ, ᐊᒻᒪᓗ ᑲᒪᓗᑎᒃ, ᐃᓘᓐᓇᖏᓐᓂᒃ ᐊᑐᕐᑐᓂᒃ 

ᑐᓴᕋᑦᓴᓂᒃ ᐅᕙᓂ ᓈᓚᑦᑎᑦᓯᓂᕐᒥ ᑎᑎᕋᕐᓯᒪᔪᓂᒃ ᐋᕿᑦᓱᐃᓕᕈᑎᒃ ᐃᓱᒪᓕᐅᕈᑎᓂᒃ. 

ᐃᓚᖓ VI: ᐃᓱᒪᓕᐅᕈᑏᑦ 

 

ᒪᓕᒐᑦ ᐃᓱᒪᓕᐅᕈᒻᒥᒃ−ᐋᕿᑦᓱᐃᓂᕐᒧᑦ 
 

73. ᐋᕿᑦᓱᐃᓗᑎᒃ ᐃᓱᒪᓕᐅᕈᑎᓂᒃ, ᐆᒪᔪᓕᕆᔨᕐᔪᐊᑦ ᑲᒪᓂᐊᕐᐳᑦ ᐅᑯᓂᖓ: 

(a) ᐃᓚᖓ 5.3.3 ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ;  

(b) ᑐᓴᕋᑦᓴᑦ ᑐᓂᔭᑦ ᐱᒐᓱᐊᕈᒻᒥ ᐃᓱᒪᓕᐅᕈᒻᒥᒃ ᐊᒻᒪᓗ ᑎᑎᕋᕐᓯᒪᔪᑦ ᓇᓗᓇᙱᒍᑏᑦ ᐃᑲᔪᕐᑕᑦ 

ᐊᐃᕙᒍᑎᓄᑦ ᑐᓂᔭᑦ ᓈᓚᑦᑎᑦᓯᓂᕐᒥ; 

(c) ᐱᓗᐊᑦᑕᐃᓕᓂᐅᑉ ᖃᓄᐃᓕᖓᓂᖓ ᐆᒪᔪᕐᓂᒃ, ᐊᑕᐅᓯᕐᓃᖔᕐᑐᓂᒃ ᐅᕝᕙᓘᓐᓃᑦ 

ᐱᑕᓕᓐᓂᒃ ᑲᒪᒋᔭᒥ; ᐊᒻᒪᓗ 

(d) ᐊᑑᑎᒋᔭᖓ ᐱᒐᓱᐊᕈᑎᐅᑉ ᐃᓱᒪᓕᐅᕈᒻᒥᒃ. 
 

74. ᐃᓱᒪᕐᓱᕐᓗᑎᒃ, ᐆᒪᔪᓕᕆᔨᕐᔪᐊᑦ ᑲᒪᒍᓐᓇᕐᑐᑦ ᐊᓯᖏᓐᓂᒃ ᐊᑐᕐᑐᓂᒃ ᐱᑕᓕᓐᓂᒃ ᐋᕿᑦᓱᐃᓗᑎᒃ 

ᐃᓱᒪᓕᐅᕈᑎᓂᒃ, ᐃᓚᐅᓗᑎᒃ: 

(a) ᓈᒻᒪᓐᓂᖏᑦ ᑎᑎᕋᕐᓯᒪᔪᑦ ᑐᓂᔭᑦ; 

(b) ᖃᓄᐃᓪᓗᐊᕐᓂᖏᑦ ᐊᒻᒪᓗ ᐱᑕᖃᑐᐃᓐᓇᕆᐊᓕᒃ ᐃᓱᒪᓕᐅᕈᑎᐅᑉ ᐊᑦᑐᐃᓗᓂ 

ᓄᓇᖃᖄᕐᓂᑯᑦ ᐊᔪᙱᒍᑎᖏᓐᓂᒃ; 

(c) ᐱᒻᒪᕆᐅᓂᖏᑦ ᐆᒪᔪᑦ ᐃᓄᓐᓄᑦ; 

(d) ᖃᐅᔨᒪᒐᓇᕐᑐᑦ ᐱᔾᔪᑕᐅᔪᑦ ᐊᒻᒪᓗ ᓯᕗᓪᓕᕐᒥᒃ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᒥᓂᖏᑦ; 

(e) ᑐᓴᕐᕕᖃᕋᓱᐊᕐᓂᖅ ᐊᒻᒪᓗ ᓈᒻᒪᓐᓂᖏᑦ ᐱᑕᖃᕐᑐᑦ, ᐃᓚᐅᓗᑎᒃ: 

a. ᐃᒪᐃᒻᒪᖔᑦ ᓇᓗᓇᙱᒍᑦ ᓈᒻᒪᑦᑐᒥᒃ ᑐᓴᕐᕕᖃᕋᓱᐊᕐᓂᐅᑉ ᐊᒻᒪᓗ ᑲᒪᖃᑕᐅᓂᖏᑦ 

ᐃᓘᓐᓇᑎᒃ ᐊᑦᑐᕐᑕᑦ ᐱᖃᖃᑕᐅᔪᑦ ᑐᓂᔭᐅᒪᓗᑎᒃ; ᐊᒻᒪᓗ 

b. ᓈᒻᒪᑦᑐᑦ ᑐᓴᕐᑎᑦᓯᒍᑏᑦ ᐃᓘᓐᓇᖏᓐᓂᒃ ᐱᖃᖃᑕᐅᔪᓂᒃ 

ᐊᑦᑐᕐᑕᐅᑐᐃᓐᓇᕆᐊᓕᓐᓂᒃ ᐃᓱᒪᓕᐅᕈᒻᒧᑦ ᐱᒐᓱᐊᕐᑕᑦ ᑐᓂᔭᐅᒪᓗᑎᒃ; ᐊᒻᒪᓗ 

(f) ᑐᐊᕕᕐᓇᕐᓂᖓ ᐱᒐᓱᐊᕈᑎᐅᑉ. 

ᐅᖁᒪᐃᑎᑦᓯᒍᑏᑦ ᓇᓗᓇᙱᒍᑎᓂᒃ 
 

75. ᐆᒪᔪᓕᕆᔨᕐᔪᐊᑦ ᑲᒪᓂᐊᕐᐳᑦ ᐊᑐᕐᓂᖏᓐᓂᒃ, ᓴᓕᔪᕐᓇᕐᓂᖏᓐᓂᒃ ᐊᒻᒪᓗ ᐅᖁᒪᐃᑎᑦᓯᓂᕐᒥᒃ 

ᓈᒻᒪᑦᑐᒥᒃ ᓇᓗᓇᙱᒍᑎᓂᒃ ᐋᕿᑦᓱᐃᓗᑎᒃ ᐃᓱᒪᓕᐅᕈᑎᓂᒃ ᐊᒻᒪᓗ ᐃᓕᓯᒍᓐᓇᕐᑐᑦ 

ᓇᓗᓇᙱᒍᑕᐅᓗᒋᑦ ᐃᒫᒃ ᐱᐅᓯᖓᒍᑦ ᑲᒪᒋᔭᐅᒍᓐᓇᖏᑦᑐᓂᒃ ᐊᑖᒍᑦ ᐊᓯᐊᒎᕈᓐᓇᖏᑦᑐᑦ ᒪᓕᒐᑦ 

ᓇᓗᓇᙱᒍᑎᓄᑦ, ᐃᓚᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓖᑦ ᖃᐅᔨᒪᓂᖏᑦ, ᐊᒻᒪᓗ 

ᐅᖃᐅᓯᒃᑯᑦᑭ ᖃᐅᔨᒪᓇᕐᑐᑦ. 
 

76. ᐆᒪᔪᓕᕆᔨᕐᔪᐊᑦ ᐃᓱᒪᔾᔮᖏᑦᑐᑦ ᖃᐅᔨᓴᕐᑎᒻᒪᕇᑦ, ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᓇᓗᓇᙱᒍᑏᑦ ᑕᒡᕙᓴᐃᓐᓇᖅ ᐱᒻᒪᕆᐅᓂᕐᓴᐅᒋᐊᖏᑦ ᐊᓯᖏᓐᓂᒃ ᐊᒻᒪᓗ: 

(a) ᖃᐅᔨᓴᕐᓗᑎᑭᒃ ᐅᖁᒪᐃᓐᓂᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓇᓗᓇᙱᒍᑏᑦ, 

ᐆᒪᔪᓕᕆᔨᕐᔪᐊᑦ ᑲᒪᒍᓐᓇᕐᑐᑦ ᐅᑯᓂᖓ ᐱᑕᓕᓐᓂᒃ: 

i. ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᐃᓐᓇᐅᑎᑕᑦ ᓇᓗᓇᙱᒍᑕᐅᓗᑎᒃ 

ᐱᔾᔪᑎᖃᕐᒪᖔᑦ ᐅᓪᓗᒥ ᐱᐅᓯᐅᔪᓂᒃ ᐊᒻᒪᓗ ᖃᐅᔨᒪᓂᕐᒥᒃ ᐅᕝᕙᓘᓐᓃᑦ 

ᐱᔾᔪᑎᖃᕐᒪᖔᑦ ᑲᒪᒍᓯᐅᔪᓂᒃ ᐊᒻᒪᓗ ᖃᐅᔨᒪᓂᕐᒥᒃ ᐊᓂᒍᕐᑐᒥᒃ; ᐊᒻᒪᓗ 

ii. ᑕᒪᓐᓇ ᑭᓇᑐᐃᓐᓇᖅ  ᑐᓂᓯᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓴᕆᔭᐅᒪᒻᒪᖔᑦ 

ᓄᓇᖓᓂ ᐱᓯᒪᒋᐊᖓ ᖃᐅᔨᒪᓂᕐᒥᒃ ᑖᒃᑯᐊ ᐅᖃᓕᒪᐅᓯᕆᔭᖓᓂᒃ. 

(b) ᖃᐅᔨᓴᕐᓗᑎᒃ ᐅᖁᒪᐃᓐᓂᖓᓂᒃ ᖃᐅᔨᓴᕐᑎᒻᒪᕇᑦ ᓇᓗᓇᙱᒍᑎᖏᑕ, ᐆᒪᔪᓕᕆᔨᕐᔪᐊᑦ 

ᑲᒪᒍᓐᓇᕐᑐᑦ ᐅᑯᓂᖓ ᐱᑕᓕᓐᓂᒃ: 

i. ᐊᑯᓂᐅᓂᖓ ᖃᐅᔨᓴᕐᓂᐅᑉ; 

ii. ᓱᓕᔪᕐᓇᕐᓂᖓ ᖃᐅᔨᓴᕐᓂᐅᑉ ᐊᒻᒪᓗ ᖃᐅᔨᓴᕐᑎᒻᒪᕇᑦ (ᑕᐃᒪᐃᓪᓗᐊᖏᓐᓂ); ᐊᒻᒪᓗ, 

iii. ᐱᐅᓂᖓ ᖃᐅᔨᓴᕐᓂᕐᒧᑦ ᑲᒪᒍᓯᐅᔪᑦ ᐊᒻᒪᓗ ᐃᓱᒪᒋᔭᑦ ᐊᑐᕐᑕᐅᓂᕐᒥᒃ. 
 

ᒪᐅᖓᑐᐃᓐᓈᕆᐊᖃᖏᑦᑐᑦ ᐃᓱᒪᓕᐅᕈᒻᒥᒃ−ᐋᕿᑦᓱᐃᓗᓂ 
 

77. ᒪᓕᓪᓗᒋᑦ ᐅᑯᐊ ᓄᓇᕗᑦᒥ ᐊᖏᖃᑎᒌᒍᑎᑦ, ᐆᒪᔪᓕᕆᔨᕐᔪᐊᑦ ᐋᖀᕙᑦᑐᑦ 

ᒪᐅᖓᑐᐃᓐᓈᕆᐊᖃᙱᑦᑐᓂᒃ ᑲᒪᒋᔭᖃᕐᓂᕐᓂ ᒫᓂ ᒪᑐᒪᔪᒥ ᑲᙳᓇᕐᑐᒃᑯᑦ ᐃᓚᖓᓂᒃ ᑖᒃᑯᐊ 

ᑲᑎᒪᒡᕕᖓᑕ ᐱᓇᓱᐊᕈᓯᖓᓂ: 

(a) ᑎᒃᑯᐊᕐᓯᔩᑦ ᐱᓕᕆᒡᕕᖏᑦ ᓂᕆᐅᒋᔭᐅᒐᕗᑦ ᓇᓗᓇᐃᕐᓯᓂᕐᒥᒃ ᐃᒫᒃ ᑎᒃᑯᐊᕐᓯᓂᐊᕐᒪᖔᕐᒥᒃ 

ᑲᒪᔾᔪᑎᓂᒃ ᖃᐅᔨᒪᔪᒥᒃ ᓯᕗᓂᐊᒍᑦ ᐊᑐᓂᑦ ᑲᙳᓇᕐᑐᒃᑯᑦ ᑲᑎᒪᓂᐅᑉ ᐊᒻᒪᓗ ᑖᒃᑯᐊ 

ᓈᓚᒋᐊᕈᓐᓇᕐᑐᑦ ᑲᙳᓇᕐᑐᒃᑯᑦ ᑲᑎᒪᓂᕐᒥ  ᓈᓚᒋᐊᕐᓗᑎᒃ. 

(b) ᑭᖑᓂᐊᒍᑦ ᑲᒪᒋᔭᖃᕐᓂᐅᑉ, ᐆᒪᔪᓕᕆᔨᕐᔪᐊᑦ ᑐᓂᓯᓂᐊᕐᐳᑦ ᑎᑎᕋᕐᓯᒪᔪᓂᒃ ᐃᓱᒪᓕᐅᕈᑎᓂᒃ, 

ᐱᑕᖃᕐᓗᒋᑦ ᐱᔾᔪᑕᐅᔪᓂᒃ, ᐊᒻᒪᓗ ᑐᓂᓗᒍ ᒥᓂᔅᑕ ᐊᔾᔨᖓᓂᒃ ᐃᓱᒪᓕᐅᕈᑎᐅᑉ. 

(c) ᐃᓱᒪᓕᐅᕈᑎᒥᓂ, ᐆᒪᔪᓕᕆᔨᕐᔪᐊᑦ ᓂᕈᐊᕈᓐᓇᕐᑐᑦ ᑐᓂᓯᓂᕐᒥᒃ ᐅᖃᐅᔾᔨᒋᐊᕈᑎᓂᒃ, 

ᐋᖀᓗᑎᒃ ᐊᑐᓕᖁᔭᓂᒃ, ᐅᕝᕙᓘᓐᓃᑦ ᐃᓚᒋᓕᐅᔾᔨᓗᑎᒃ ᖃᓄᑐᐃᓐᓇᖅ ᑎᑎᕋᕐᓯᒪᔪᓂᒃ ᐊᒻᒪᓗ 

ᒪᓕᒃᑕᐅᒋᐊᓕᓐᓂᒃ ᐃᓱᒪᒋᔭᒥᓂᒃ ᓈᒻᒪᒋᐊᖏᑕ. 

(d) ᐆᒪᔪᓕᕆᔨᕐᔪᐊᑦ ᑲᒪᒃᑲᓂᕐᓂᐊᕐᐳᑦ ᐃᓱᒪᓕᐅᕈᒻᒥᒃ ᐊᔪᕐᑎᑕᒥᒃ ᐅᕝᕙᓘᓐᓃᑦ ᐊᖏᙱᑕᖓᓂᒃ 

ᒥᓂᔅᑕᐅᑉ ᐱᔪᓐᓇᕐᓯᑐᐊᕈᑎᒃ. 
 

ᒥᓂᔅᑕᐅᑉ ᐊᖏᕈᑎᖓ, ᐊᓯᔾᔩᒋᐊᕈᑎᖓ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖏᓂᒃ  
 

78. ᐆᒪᔪᓕᕆᔨᕐᔪᐊᑦ ᐃᓕᓯᓂᐊᕐᐳᑦ ᑭᖑᓪᓕᕐᐹᒥᒃ ᐃᓱᒪᓕᐅᕈᒻᒥᒃ, ᐊᒻᒪᓗ ᒥᓂᔅᑕᐅᑉ ᑭᐅᔾᔪᑎᖓᓂᒃ, 

ᐅᕗᖓ ᐆᒪᔪᓕᕆᔨᕐᔪᐊᑦ ᐃᓕᐅᖃᐃᕕᖓᓄᑦ ᐃᓱᒪᓕᐅᕈᒻᒥᒃ−ᐋᕿᑦᓱᐃᓂᕐᒥᒃ ᑲᒪᒋᔭᖅ ᐱᔭᕇᕐᐸᑦ. 

ᐅᖃᐅᓰᑦ 
 

79. ᐆᒪᔪᓕᕆᔨᕐᔪᐊᑦ ᑲᑎᒪᓂᖏᑦ ᑲᒪᒋᔭᐅᓂᐊᕐᐳᑦ ᑕᒡᕙᓴᐃᓐᓇᖅ ᑐᓵᔨᖃᕐᓗᓂ ᖃᓪᓗᓈᑎᑐᑦ 

ᐊᒻᒪᓗᐃᓄᒃᑎᑐᑦ. 

(a) ᐃᓘᓐᓇᑎᒃ ᑲᑎᒪᓗᓂ ᑎᑎᕋᕐᓯᒪᔪᑦ, ᐃᓚᐅᓗᑎᒃ ᑐᓂᔭᑦ, ᐅᓂᒃᑳᕈᑏᑦ, ᐊᓚᒃᑲᐅᒪᑎᑕᑦ 

ᐅᕝᕙᓘᓐᓃᑦ ᓈᒻᒪᑦᑐᒥᒃ ᓇᐃᓈᕈᑏᑦ ᑖᒃᑯᓄᖓ, ᐊᑐᐃᓐᓇᐅᑎᑕᐅᓂᐊᕐᐳᑦ ᖃᓪᓗᓈᑎᑐᑦ 

ᐊᒻᒪᓗ ᐃᓄᒃᑎᑐᑦ. 

(b) ᐆᒪᔪᓕᕆᔨᕐᔪᐊᑦ ᑎᓕᓯᒍᓐᓇᕐᑐᑦ ᐃᒫᒃ ᐱᒐᓱᐊᕈᑦ ᐱᑕᖃᕐᓗᓂ ᑐᑭᓕᐅᕈᑎᓂᒃ 

ᓇᓪᓕᐊᓂᑐᐃᓐᓇᖅ ᐱᒐᓱᐊᕈᒻᒥ ᐅᕝᕙᓘᓐᓃᑦ ᑐᓂᔭᒥ, ᐅᕝᕙᓘᓐᓃᑦ ᐃᓚᖓᓂ 

ᓇᓪᓕᐊᑐᐃᓐᓇᖅ ᐱᒐᓱᐊᕈᑎᒥ ᑐᓂᔭᑦ. 
 

ᐃᑦᓯᕙᐅᑕᖅ 
 

80. ᐃᑦᓯᕙᐅᑕᖅ, ᐅᕝᕙᓘᓐᓃᑦ ᑖᒃᑯᐊ ᑎᒃᑯᐊᕐᓯᒪᔭᖓ, ᑲᒪᓂᐊᕐᐳᖅ ᐆᒪᔪᓕᕆᔨᕐᔪᐊᑦ ᑲᑎᒪᓂᖏᓐᓂᒃ 

ᐊᒻᒪᓗ ᐃᑉᐱᒋᔭᖃᕐᓗᓂ ᐱᓯᒪᓂᕐᒥᒃ ᓱᓕᔪᕆᔭᓂᒃ ᐊᒻᒪᓗ ᐋᕿᓯᐊᕐᓯᒪᔪᓂᒃ ᑲᑎᒪᓂᕐᓂ ᐃᓚᐅᓗᑎᒃ: 

(a) ᐱᑕᖃᒃᑲᐃᓂᖅ ᐅᖃᓕᒪᐅᓯᐅᔪᓂᒃ ᓇᓗᓇᐃᕐᓯᓗᓂ ᑭᓇ ᐅᖃᓕᒪᓂᐊᕐᒪᖔᑦ ᐊᒻᒪᓗ 

ᐊᐅᓚᑦᓯᓂᐊᕐᒪᖔᑦ  ᑕᒃᑯᐊ ᐱᕕᓴᖏᓐᓂ; 

(b) ᐱᑕᖃᒃᑲᐃᓗᓂ ᐊᐱᕐᓲᑎᓂᒃ ᐊᒻᒪᓗ ᑭᐅᔾᔪᑎᓂᒃ ᓈᒻᒪᑉᐸᑦ; 

(c) ᐊᓯᔾᔨᕐᓗᒋᑦ ᐅᖃᓕᒪᓂᐊᕐᑐᑦ ᐋᕿᑦᓯᒪᓂᖏᑦ ᑲᒪᖃᑕᑦ ᓈᒻᒪᑉᐸᑦ; 

(d) ᐅᖃᐅᔾᔨᓗᓂ ᐅᕝᕙᓘᓐᓃᑦ ᓄᖃᑎᑦᓯᓗᓂ ᑭᓇᑐᐃᓐᓇᕐᒥᒃ ᐅᖃᓕᒪᓂᖓᓂᒃ ᖃᖓᑐᐃᓐᓇᒃᑯᑦ; 

ᐊᒻᒪᓗ, 

(e) ᓂᕈᐊᕐᓗᓂ ᖃᖓᒃᑯᑦ ᓄᖃᐅᔾᔭᐅᒋᐊᖃᕐᒪᖔᑦ ᐅᖃᓕᒪᖃᑎᒌᓐᓂᖅ ᓇᓗᓇᐃᕐᑕᒥᒃ 

ᐱᔾᔪᑕᐅᔪᒥᒃ. 
 

ᐱᒋᐊᕐᑎᑦᓯᒍᑏᑦ ᐅᕝᕙᓘᓐᓃᑦ ᓈᒻᒪᓴᙱᒍᑏᑦ 
 

81. ᑕᒫᓂ ᐅᓂᒃᑳᓂ ᐊᒻᒪᓗ ᐅᖃᓕᒪᖃᑎᒌᓐᓂᕐᓂ, ᓈᒻᒪᓴᙱᒍᑦ ᐅᕝᕙᓘᓐᓃᑦ ᐱᒋᐊᕐᑎᑦᓯᒍᑦ 

ᐋᕿᑦᑕᐅᒍᓐᓇᕐᑐᖅ ᐅᖃᐅᓯᒃᑯᑦ.  ᓈᒻᒪᓴᙱᒍᑦ ᐅᕝᕙᓘᓐᓃᑦ ᐱᒋᐊᕐᑎᑦᓯᒍᑦ ᑐᓂᔭᐅᒍᓐᓇᕐᑐᑦ 

ᑎᑎᕋᕐᓯᒪᓗᒍ ᖃᖓᑐᐃᓐᓇᒃᑯᑦ ᐆᒪᔪᓕᕆᔨᕐᔪᐊᑦ ᑲᒪᒋᔭᖃᕐᓂᖏᓐᓂ, ᐅᕝᕙᓘᓐᓃᑦ ᑕᒫᓂ ᑎᑎᖃᑎᖑᑦ 

ᓈᓚᑦᑎᑦᒥᓂᕐᒥ, ᐱᒋᐊᕐᑎᑦᓯᒍᑏᑦ ᐅᕝᕙᓘᓐᓃᑦ ᓈᒻᒪᓴᙱᒍᑏᑦ..  

(a) ᓇᓪᓕᐊᑐᐃᓐᓇᖅ ᐱᒋᐊᕐᑎᑦᓯᒍᑏᑦ ᐅᕝᕙᓘᓐᓃᑦ ᓈᒻᒪᓴᙱᒍᑏᑦ, ᐅᕝᕙᓘᓐᓃᑦ ᓈᒻᒪᓴᙱᒍᑏᑦ 

ᑲᑎᒪᔾᔪᑎᑦᓴᓂ, ᑲᒪᒋᔭᐅᒋᐊᓖᑦ ᐃᑦᓯᕙᐅᑕᖓᓄᑦ  ᐆᒪᔪᓕᕆᔨᕐᔪᐊᑦ;ᓗ ᐊᒻᒪᓗ, 

(b) ᓇᓪᓕᐊᑐᐃᓐᓇᖅ ᐱᒋᐊᕐᒃᑎᑦᓯᒍᑏᑦ ᐅᕝᕙᓘᓐᓃᑦ ᓈᒻᒪᓴᙱᒍᑏᑦ ᑐᓂᔭᐅᒋᐊᓖᑦ: 

i. ᐱᔾᔪᑕᐅᔪᑦ ᑐᑦᓯᕋᐅᒻᒧᑦ; ᐊᒻᒪᓗ, 

ii. ᑲᒪᒍᓯᐅᔪᒥᒃ ᑐᕌᕈᑦ ᑐᑦᓯᕋᕐᑕᐅᓗᓂ. 
 

82. ᐃᑦᓯᕙᐅᑕᖅ ᐃᒪᐃᓐᓂᐊᕐᐳᖅ, ᐃᓱᒪᕐᓲᑎᒥᓂ, ᑲᒪᒋᓗᒍ ᓈᒻᒪᓴᙱᒍᑦ ᐅᕝᕙᓘᓐᓃᑦ ᐱᒋᐊᕐᑎᑦᓯᒍᑦ 

ᐊᒻᒪᓗ ᐋᖀᓗᓂ ᖃᐅᔨᒐᓱᐊᕐᓂᕐᒥᒃ ᐱᔾᔪᑕᐅᔪᒥᒃ. 
 

83. ᑕᐃᒪ ᐃᑦᓯᕙᐅᑕᖅ ᐃᓱᒪᑉᐸᑦ ᓈᒻᒪᒋᐊᖓ, ᑲᒪᒍᓐᓇᕐᑐᑦ ᐱᒋᐊᕐᑎᑦᓯᒍᒻᒥᒃ ᐅᕝᕙᓘᓐᓃᑦ ᓈᒻᒪᓴᙱᒍᒻᒥᒃ 

ᐅᖃᖃᑎᒋᓗᒋᑦ ᑲᑎᒪᔩᑦ ᓯᕗᓂᐊᒍᑦ ᖃᐅᔨᒐᓱᐊᕐᓂᐅᑉ ᐱᔾᔪᑕᐅᔪᒥᒃ. 
 



 

2025 ᐆᒪᔪᓕᕆᔨᕐᔪᐊᑦ ᒪᓕᒐᖏᑦ ᐊᒻᒪᓗ ᑲᒪᒍᓯᖏᑦ  ᒪᑉᐱᒐᖅ 22 ᐅᑯᓇᙵᑦ 24 

 

ᑲᒪᒍᓯᐅᔪᓂ ᑐᑭᒧᐊᕈᑏᑦ 
 

84. ᐆᒪᔪᓕᕆᔨᕐᔪᐊᑦ ᑐᓂᓯᒍᓐᓇᕐᑐᑦ ᑲᒪᒍᓯᐅᔪᓂ ᑐᑭᒧᐊᕈᑎᓂᒃ ᖃᖓᑐᐃᓐᓇᒃᑯᑦ ᐃᓱᒪᒍᑎᒃ ᓈᒻᒪᕆᐊᖓ 

ᑲᒪᒋᔭᖃᕐᓂᕐᒥ. 
 

85. ᐆᒪᔪᓕᕆᔨᕐᔪᐊᑦ ᖃᐃᖁᔨᒍᓐᓇᕐᑐᑦ ᑭᓇᑐᐃᓐᓇᕐᒥᒃ, ᐃᓚᐅᒐᓂ ᒥᓂᔅᑕ, ᑐᓂᓯᓗᓂ ᓇᓗᓇᙱᒍᒻᒥᒃ 

ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᕋᕐᓯᒪᔪᓂᒃ ᐊᒻᒪᓗ ᖃᐃᖁᔨᒍᓐᓇᕐᑐᑦ ᑭᓇᑐᐃᓐᓇᕐᒥᒃ ᐊᓚᒃᑲᐃᖁᓗᒍ 

ᑎᑎᕋᕐᓯᒪᔪᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐃᓱᒪᒍᑎᒃ ᐱᑕᖃᕆᐊᖃᕆᐊᖏᑦ ᑲᒪᒋᒋᐊᓕᖏᓐᓂ. 
 

ᓄᖃᕈᑏᑦ 
 

86. ᐆᒪᔪᓕᕆᔨᕐᔪᐊᑦ ᓄᖃᑎᑦᓯᒍᓐᓇᕐᑐᑦ ᓈᓚᑦᑎᑦᓯᓂᕐᒥᒃ ᐅᕝᕙᓘᓐᓃᑦ ᓇᓪᓕᐅᓯᒪᔪᒥᒃ ᑲᑎᒪᓂᕐᒥᒃ 

ᖃᖓᑐᐃᓐᓇᒃᑯᑦ  ᐊᒻᒪᓗ ᒪᑐᐃᕐᓯᑲᓐᓂᕐᓗᑎᒃ ᓄᖃᐅᔾᔭᐅᒪᔪᒥᒃ ᑲᒪᒋᔭᖃᕐᓂᕐᒥᒃ ᑐᓂᓯᓗᑎᒃ 

ᑐᓴᕐᑎᑦᓯᒍᒻᒥᒃ ᑲᒪᖃᑕᐅᔪᓂᒃ ᑎᑎᕋᕐᑕᐅᒪᔪᓂᒃ ᐆᒪᔪᕆᔨᕐᔪᐊᑦ ᐃᓕᐅᖃᐃᕕᖓᓂ. 

 

ᐊᑭᖓ ᐅᐸᓐᓂᐅᑉ ᐊᒻᒪᓗ ᑲᒪᖃᑕᐅᓂᐅᑉ 
 

87. ᐊᑭᖓ ᐅᐸᓐᓂᐅᑉ ᐃᑉᐱᒋᔭᕆᐊᓕᖓ ᐊᑐᓂᑦ ᑲᒪᖃᑕᑦ ᐊᒻᒪᓗ ᐆᒪᔪᓕᕆᔨᕐᔪᐊᑦ ᑲᒪᒋᔭᖃᙱᑦᑐᑦ 

ᖃᐅᔨᒐᓱᐊᓂᕐᒥᒃ ᐱᖃᑕᐅᔪᑦ ᑮᓇᐅᔭᖃᒃᑲᐃᒍᑎᖏᓂᒃ ᑐᓂᔭᓂᒃ ᐊᓯᖏᓐᓄᑦ ᑲᒪᖃᑕᓄᑦ ᐅᕝᕙᓘᓐᓃᑦ 

ᑎᒥᐅᔪᓄᑦ. 
 

88. ᐆᒪᔪᓕᕆᔨᕐᔪᐊᑦ ᐊᔪᙱᒍᑎᖃᖏᓚᑦ, ᐃᓱᒪᕐᓱᕐᓗᑎᒃ, ᖃᐃᖁᔨᓂᕐᒥᒃ, ᐊᒻᒪᓗ ᑐᓂᓯᓂᕐᒥᒃ ᑮᓇᐅᔭᓂᒃ 

ᓇᓪᓕᐊᓐᓄᑐᐃᓐᓇᖅ ᑲᒪᖃᑕᒧᑦ ᐊᔪᕈᓇᒋᑦ ᐱᖃᑕᐅᓂᕐᒥᒃ ᑲᒪᒋᔭᖏᓐᓂ ᐊᒻᒪᓗ ᑐᓂᓯᒋᐊᑐᒐᑎᒃ 

ᐱᔾᔪᑕᐅᔪᓂᒃ ᐊᖏᙱᓂᕐᒧᑦ ᖃᓄᑐᐃᓐᓇᖅ ᑮᓇᐅᔭᓂᒃ ᑐᑦᓯᕋᕐᑕᓂᒃ. 
 

89. ᒫᓂ ᓈᒻᒪᑦᑐᒥᒃ ᑐᓴᕐᑎᑦᓯᒍᑦ ᑲᒪᓂᕐᒥᒃ ᑐᓂᔭᐅᒪᑉᐸᑦ, ᐆᒪᔪᓕᕆᔨᕐᔪᐊᑦ ᑲᔪᓯᒍᓐᓇᕐᑐᑦ ᓈᓚᑦᑎᑦᓯᓂᕐᒥᒃ 

ᐃᓚᐅᑎᓐᓇᒋᑦ ᑲᒪᖃᑕᑦ ᐅᕝᕙᓘᓐᓃᑦ ᐊᐅᓚᑦᓯᖃᑕᑦ ᐅᐸᑦᑐᑦ ᐊᒻᒪᓗ ᐃᓱᒪᓕᐅᕈᑏᑦ ᐋᕿᑦᑕᑦ 

ᐃᒪᐃᔾᔮᖏᑦᑐᑦ ᐊᑐᙱᑎᑕᐅᓗᑎᒃ ᐱᖃᑕᐅᙱᑦᑐᒧᑦ ᑲᒪᖃᑕᒧᑦ. 
 

ᓇᓕᖏᑦ ᐊᔾᔨᒌᒥᒃ ᐊᑐᕐᑕᐅᒍᓐᓇᕐᑐᑦ ᐊᒻᒪᓗ ᐅᐸᑦᑕᐅᒍᓐᓇᕐᑐᑦ 
 

90. ᐱᒐᓱᐊᕈᑎᓂ ᐊᑦᑐᐃᔪᓂ ᓇᓕᖏᓐᓂᒃ ᐊᔾᔨᒌᒥᒃ ᐊᑐᕐᑕᐅᒍᓐᓇᕐᑐᑦ ᐊᒻᒪᓗ ᐅᐸᑦᑕᐅᒍᓐᓇᕐᑐᑦ, ᑕᐃᒫᒃ 

ᓇᓗᓇᔭᕐᑕᐅᒪᒻᒪᑦ ᐊᑖᒍᑦ ᓄᓇᕗᑦᒥ ᐊᖏᖃᑎᒌᒍᑏᑦ, ᐆᒪᔪᓕᕆᔨᕐᔪᐊᑦ ᐃᓚᐅᑎᑦᓯᓂᐊᕐᐳᑦ ᒪᒡᕉᓂᒃ 

ᑲᑎᒪᔩᓐᓂᒃ ᑎᒃᑯᐊᕐᑕᖏᓐᓂᒃ ᒪᑭᕕᒃᑯᑦ ᑕᐅᕐᓯᐅᑎᓗᑎᒃ ᒪᒡᕉᓐᓄᑦ ᑲᑎᒪᔩᓐᓄᑦ ᑎᒃᑯᐊᕐᑕᐅᒪᔫᓐᓄᑦ 

ᓄᓇᕗᑦᒥ. 
 

91. ᓈᒻᒪᒋᔭᐅᓂᕐᓴᐅᓂᐊᕐᑐᖅ ᒪᑭᕕᒃᑯᑦ ᑎᒃᑯᐊᕐᓯᒪᔭᖏᑦ ᑎᒃᑯᐊᕐᑕᐅᓗᑎᒃ ᐃᓄᖃᙱᑦᑐᓄᑦ ᓄᓇᕗᑦᒥ 

ᐃᓄᐃᑦ ᑎᒃᑯᐊᕐᑕᐅᒪᔪᑦ ᐅᕙᓂ ᑲᑎᒪᔨᓂ ᓯᕗᓂᐊᒍᑦ ᑲᑎᒪᔨᑦ ᑎᒃᑯᐊᕐᑕᐅᓂᖏᑕ ᐅᑯᓇᙵᑦ 

ᓇᓗᓇᐃᕐᑕᐅᒪᔪᑦ ᐃᓄᐃᑦ ᑎᒥᖁᑎᖏᑦ ᑕᐅᕐᓯᐅᑎᓗᑎᒃ ᐅᑯᐊ ᐆᒪᔪᓕᕆᔨᕐᔪᐊᑦ ᑲᒪᑉᐸᑕ ᐱᒐᓱᐊᕈᒻᒥᒃ 

ᐊᑦᑐᐃᔪᒥᒃ ᓇᓕᖏᓐᓂᒃ ᐊᔾᔨᒌᒥᒃ ᐊᑐᕐᑕᐅᒍᓐᓇᕐᑐᑦ ᐊᒻᒪᓗ ᐅᐸᑦᑕᐅᒍᓐᓇᕐᑐᑦ. 



 

2025 ᐆᒪᔪᓕᕆᔨᕐᔪᐊᑦ ᒪᓕᒐᖏᑦ ᐊᒻᒪᓗ ᑲᒪᒍᓯᖏᑦ  ᒪᑉᐱᒐᖅ 23 ᐅᑯᓇᙵᑦ 24 

 

 

 

 

ᐃᓕᐅᖃᐃᕕᒃ 
 

92. ᐆᒪᔪᓕᕆᔨᕐᔪᐊᑦ ᐱᓯᒪᓂᐊᕐᐳᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᕐᓂᒃ ᐅᐊᔭᒨᕐᑐᑎᒍᑦ ᐃᓕᐅᖃᐃᕕᒃᒥ 

ᐆᒪᔪᓕᕆᔨᕐᔪᐊᑦ ᐃᑭᐊᒡᕆᕕᖓᓂ ᐃᓘᓐᓇᖏᓐᓂᒃ ᑎᑎᕋᕐᓯᒪᔪᓂᒃ ᑐᓂᔭᓂᒃ ᑕᒡᕗᖓ, ᐅᕝᕙᓘᓐᓃᑦ 

ᑐᓂᔭᓂᒃ ᐅᑯᓇᙵᑦ, ᐆᒪᔪᓕᕆᔨᕐᔪᐊᑦ ᐊᑕᔪᑦ ᐱᔾᔪᑕᐅᔪᓄᑦ ᐃᓕᔭᓄᑦ ᑲᑎᒪᔩᑦ ᑲᑎᒪᔾᔪᑎᑦᓴᖏᓐᓄᑦ. 
 

93. ᑲᒪᖃᑕᑦ ᐃᑉᐱᒋᔭᖃᕐᓂᐊᕐᐳᑦ ᖃᐅᔨᒪᒐᓱᐊᕐᓂᕐᒥᒃ ᐃᓕᐅᖃᐃᕕᒃᒥ ᐃᑉᐱᒋᓗᒍ ᐊᑐᐃᓐᓇᖃᕐᓂᖅ 

ᓄᑖᖑᓂᕐᐹᓂᒃ ᐊᑐᕐᑐᓂᒃ ᑎᑎᕋᕐᓯᒪᔪᓂᒃ. 
 

94. ᑐᓂᔭᑦ ᐃᓕᔭᑦ ᑭᖑᓂᐊᒍᑦ ᑲᑎᒪᓂᐅᑉ ᐅᕝᕙᓘᓐᓃᑦ ᓈᓚᑦᑎᑦᓯᓂᕐᒥ ᑎᑎᕋᕐᓯᒪᔪᑦ ᒪᑐᑉᐸᑕ 

ᐃᓕᔭᐅᙱᑐᐃᓐᓇᕆᐊᓖᑦ ᐃᓕᐅᖃᐃᕕᒃᒧᑦ, ᖃᐅᔨᔭᐅᑐᐃᓐᓇᕆᐊᓖᑦ ᐃᓕᔭᐅᒍᓐᓇᙱᒋᐊᖏᑦ, 

ᐊᒻᒪᓗ ᑲᒪᒋᔭᐅᙱᓪᓗᑎᒃ ᐆᒪᔪᓕᕆᔨᕐᔪᐊᓄᑦ; ᐊᒻᒪᓗ 
 

95. ᐃᓱᒪᕐᓱᕐᓗᑎᒃ, ᐆᒪᔪᓕᕆᔨᕐᔪᐊᑦ ᐊᖏᕈᓐᓇᕐᑐᑦ ᑭᖑᕙᕐᑐᓂᒃ ᑐᓂᔭᓂᒃ ᑕᒡᕙᓂ ᐃᑦᓯᕙᐅᑕᖅ 

ᖃᓄᐃᐃᑦᓴᖏᑉᐸᑦ ᓈᒻᒪᑦᑐᓂᒃ ᑐᙵᕕᖃᕆᐊᖏᑦ ᒪᑐᐃᒃᑲᓂᕐᓗᒍ ᑲᑎᒪᓂᕐᒥ ᐅᕝᕙᓘᓐᓃᑦ 

ᓈᓚᑦᑎᑦᓯᓂᕐᒥ ᑎᑎᕋᕐᓯᒪᔪᑦ. 
 

96. ᐆᒪᔪᓕᕆᔨᕐᔪᐊᑦ ᐃᓕᓯᓂᐊᕐᐳᑦ ᐅᑯᓂᖓ ᑎᑎᕋᕐᓯᒪᔪᓂᒃ ᐃᓕᐅᖃᐃᕕᒻᒧᑦ:ᑭᖑᓂᐊᒍᑦ ᑲᒪᒋᔭᖃᕐᓂᐅᑉ: 

(a) ᓈᓚᑎᑦᓯᓂᕐᒧᑦ ᐅᓂᒃᑳᑦ ᑐᓂᔭᑦ ᑭᖑᓂᐊᒍᑦ ᑐᓂᓯᓯᒪᒡᕕᐅᒋᐊᓕᐅᑉ; 

(b) ᐅᓂᒃᑳᑦ ᐅᕝᕙᓘᓐᓃᑦ ᐊᓚᒃᑲᐃᒍᑏᑦ ᑐᓂᔭᑦ ᑲᒪᒋᔭᖃᕐᓂᕐᒥ. 
 

97. ᐆᒪᔪᓕᕆᔨᕐᔪᐊᑦ ᐊᖏᙱᒍᓐᓇᕐᑐᑦ ᐊᓚᒃᑲᕐᑕᐅᓂᖏᓂᒃ ᑎᑎᕋᕐᓯᒪᔪᑦ ᐃᓕᐅᖃᐃᕕᒻᒧᑦ ᐃᒫᑦ 

ᒪᓕᑦᓯᐊᖏᑦᑐᑦ ᐅᑯᓂᖓ ᒪᓕᒐᕐᓂᒃ, ᐃᓱᒪᒋᔭᐅᑉᐸᑕ ᐋᕿᑦᓯᒪᑦᓯᐊᙱᒋᐊᖏᑦ ᐃᑦᓯᕙᐅᑕᕐᒧᑦ, 

ᓈᒻᒪᒋᔭᐅᓚᖓᙱᑉᐸᑕ, ᐊᒻᒪᓗ ᑐᑦᓯᕋᐅᑎᐅᑉᐸᑕ ᒪᐅᖓᑐᐃᓐᓈᕆᐊᖃᖏᓪᓗᒋᑦ ᐅᕝᕙᓘᓐᓃᑦ 

ᐊᓯᐊᒍᑦ ᓇᒻᒥᓂᕆᔭᐅᑉᐸᑕ. 
 

ᑲᒪᖃᑕᐅᔪᑦ ᑐᓴᕐᕕᐅᒐᓱᐊᕐᓂᖏᑦ ᐊᒻᒪᓗ ᒪᖃᑕᐅᓂᖏᑦ ᑲᑎᒪᓂᕐᓂ 
 

98. ᐆᒪᔪᓕᕆᔨᕐᔪᐊᑦ, ᐃᓚᐅᓗᑎᒃ ᐃᖃᓇᐃᔭᕐᑎᖏᑦ, ᐅᐸᒍᓐᓇᕐᑐᑦ ᐊᒻᒪᓗ ᓈᓚᒋᐊᕐᓂᕐᒧ ᑲᒪᖃᑕᐅᓗᑎᒃ  ᐊᒻᒪᓗ 

ᑐᓴᕐᕕᖃᕋᓱᐊᕐᓂᕐᒧᑦ ᑲᑎᒪᓂᕐᓄᑦ ᐅᕝᕙᓘᓐᓃᑦ ᑐᓂᓯᓗᑎᒃ ᐅᖃᐅᔾᔨᒋᐊᕈᒻᒥᒃ ᑐᓴᕐᕕᖃᕋᓱᐊᕐᓃᑦ ᐱᔾᔪᑕᐅᓗᑎᒃ 

ᐊᒻᒪ ᐅᐸᓪᓗᑎᒃ ᐊᒻᒪᓗ ᓈᓚᒋᐊᕐᓗᑎᒃ ᑲᒪᒋᔭᖁᐅᔪᓂ ᐊᒻᒪᓗ ᑐᓴᕐᕕᖃᕋᓱᐊᕐᓂᕐᒧᑦ ᑲᑎᒪᓄᑦ 

ᓴᓂᕐᕙᐃᒍᑕᐅᔾᔮᖏᓚᑦ ᑲᑎᒪᔨᑦ ᐊᐅᓚᑦᓯᒡᕕᖓᓂ ᑲᒪᒋᓗᒋᑦ ᓴᙱᓂᕐᓂ ᓯᕗᓂᑦᑎᓐᓂ. 

 

99. ᑕᐃᒪ ᐆᒪᔪᓕᕆᔨᕐᔪᐊᑦ ᐃᓱᒪᐸᑕ ᑲᒪᖃᑕᐅᓂᖅ ᐅᕝᕙᓘᓐᓃᑦ ᑐᓴᕐᕕᖃᕋᓱᐊᕐᓂᖅ ᑐᑭᓯᓇᕐᑐᒥᒃ ᓈᒻᒪᙱᑉᐸᑦ, 

ᑲᒪᓂᐊᕐᐳᑦ ᑕᒪᑦᖅᓱᒥᖓ ᐃᓱᒪᓕᐅᕈᑎᒥᓂ ᐊᒻᒪᓗ ᐃᓚᐅᔪᑦ ᐱᔾᔪᑕᐅᔪᑦ. 

 

100. ᓈᒻᒪᑉᐸᑦ, ᐆᒪᔪᓕᕆᔨᕐᔪᐊᑦ ᐃᓱᓕᐅᕈᓐᓇᕐᑐᑦ ᑲᒪᒋᔭᖃᙱᓂᕐᒥᒃ ᐱᒐᓱᐊᕈᒻᒥᒃ ᐃᓱᒪᒋᔭᖃᕈᑎᒃ ᐃᒫᒃ ᑲᒪᖃᑕᐅᓂᖅ 

ᐅᕝᕙᓘᓐᓃᑦ ᑐᓴᕐᕕᖃᕋᓱᐊᕐᓂᖅ ᐱᑕᖃᙱᑉᐸᑦ ᐊᒻᒪᓗ ᐅᖓᒡᕙᕆᐊᕐᓗᒍ ᑲᒪᒋᒍᔭᖃᕐᓂᖅ ᐱᔾᔪᑕᐅᔪᒥᒃ 

ᐊᔪᖁᓇᒍ ᓈᒻᒪᙱᓗᐊᕐᑐᑦ ᑲᒪᒋᔭᐅᒋᐊᓖᑦ. 

 

 



 

2025 ᐆᒪᔪᓕᕆᔨᕐᔪᐊᑦ ᒪᓕᒐᖏᑦ ᐊᒻᒪᓗ ᑲᒪᒍᓯᖏᑦ  ᒪᑉᐱᒐᖅ 24 ᐅᑯᓇᙵᑦ 24 

 

 

ᒪᐅᖓᑐᐃᓐᓈᕆᐊᖃᙱᑦᑐᑦ ᑐᓴᕋᑦᓴᑦ 

 

101. ᑲᒪᖃᑕᖅ ᑐᑦᓯᕋᕈᓐᓇᕐᑐᖅ ᐃᒫᒃ ᑐᓴᕋᑦᓴᑦ ᑐᓂᔭᑦ ᐆᒪᔪᓕᕆᔨᕐᔪᐊᓄᑦ (ᐃᓚᐅᓗᑎᒃ ᐃᓄᐃᑦ ᖃᐅᔨᒪᒪᔭᑐᖃᖏᑦ) 

ᑲᒪᔭᒋᔭᐅᓗᑎᒃ ᒪᐅᖓᑐᐃᓐᓈᕆᐊᖃᖏᓐᓂᖏᑦ ᐊᒻᒪᓗ ᐊᓚᒃᑲᕐᑕᐅᖏᓪᓗᑎᒃ. 

 

102. ᑐᑦᓯᕋᐅᑦ ᒪᐅᖓᑐᐃᓐᓈᕆᐊᖃᙱᑦᑐᖅ ᑲᒪᒋᔭᐅᓂᖓᓄᑦ ᑐᓴᕋᑦᓴᑦ ᑐᓂᔭᐅᓂᐊᕐᑐᑦ ᐋᕿᑦᑕᐅᒋᐊᓖᑦ 

ᓯᕗᓂᐊᒍᑦ ᐱᐅᓯᖃᕐᕿᓗᓂ ᓇᒻᒥᓂᕆᔭᐅᓂᖓ ᐅᕝᕙᓘᓐᓃᑦ ᒪᐅᖓᑐᐃᓐᓈᕆᐊᖃᙱᓐᓂᖓᓄᑦ ᐃᓱᒫᓗᒍᑏᑦ 

ᑐᓂᓯᓗᓂ: 

(a) ᖃᓄᑐᐃᓐᓇᖅ ᐊᒻᒪᓗ ᐃᒪᐃᑦᑑᖏᑦᑐᑦ−ᒪᐅᖓᑐᐃᓐᓈᕆᐊᖃᙱᑦᑐᓄᑦ ᓇᓗᓇᐃᔭᐅᑏᑦ 

ᐱᐅᐅᓯᖓᓂᒃ ᑎᑎᕋᕐᓯᒪᔪᑦ ᑲᒪᖃᑕᑦ ᐸᕐᓇᑕᖏᑦ ᑐᓂᔭᐅᓂᕐᒥᒃ; 

(b) ᓇᓗᓇᐃᔭᐅᑏᑦ ᓇᒻᒥᓂᕆᔭᐅᓂᖓᓄᑦ ᐅᕝᕙᓘᓐᓃᑦ ᒪᐅᖓᑐᐃᓐᓈᕆᐊᖃᙱᓐᓂᖓᓄᑦ ᐊᑕᔪᑦ 

ᑐᓴᕋᑦᓴᓄᑦ; 

(c) ᓇᐃᑦᑐᒥᒃ ᓇᓗᓇᐃᔭᐅᑏᑦ ᑐᑭᒋᔭᐅᑎᑕᒧᑦ ᓱᒻᒪᑦ ᑎᑎᕋᕐᓯᒪᔪᑦ ᖃᐅᔨᔭᐅᒋᖃᙱᒻᒪᖔᑕ ᑭᒃᑯᐃᓐᓇᕐᓄᑦ, 

ᐃᓚᐅᓗᑎᒃ ᓇᓗᓇᐃᕐᓯᒍᑏᑦ ᖃᓄᑐᐃᓐᓇᖅ ᓇᓗᓇᐃᕐᑕᒥᒃ ᐋᓐᓂᕈᑕᐅᒍᓐᓇᕐᑐᒥᒃ ᐊᓚᒃᑲᕐᑐᒥᒃ 

ᑭᒃᑯᐃᓐᓇᐃᑦ ᐅᖃᓕᒪᐅᓯᖃᕐᑎᓪᓗᒋᑦ ᑐᓴᕋᑦᓴᓂᒃ; ᐊᒻᒪᓗ, 

(d) ᐆᑦᑐᕋᐅᑦ ᐃᒪᐃᒻᒪᖔᑦ ᑲᒪᖃᑕᖅ ᐱᒐᓱᐊᕐᓗᓂ ᐱᑕᖃᑦᑕᐃᓕᓗᒍ ᒪᑐᐃᖓᔪᒥᒃ ᐅᖃᓕᒪᐅᓯᖃᕐᓂᖅ 

ᐃᓘᓐᓇᖏᓐᓂᒃ, ᐅᕝᕙᓘᓐᓃᑦ ᐃᓚᖓᓂᒃ ᑐᓴᕋᑦᓴᐅᑉ. 

 

103. ᐆᒪᔪᓕᕆᔨᕐᔪᐊᑦ ᑐᓂᓯᓂᐊᕐᐳᑦ ᑲᒪᒍᓯᐅᔪᒧᑦ ᑐᑭᒧᐊᕈᒻᒥᒃ ᐱᓪᓗᒋᑦ ᓈᒻᒪᑦᑐᑦ ᑲᒪᒍᑏᑮᒃ ᑐᓴᕋᑦᓴᓂᒃ ᐊᒻᒪᓗ 

ᑐᓂᓯᓗᑎᒃ ᑐᓴᕐᑎᑦᓯᒍᒻᒥᒃ ᑲᒪᖃᑕᓄᑦ ᑐᑦᓯᕋᕐᑐᓄᑦ. 
 

104. ᑎᑎᕋᕐᓯᒪᔪᑦ ᐊᖏᕐᑕᑦ ᒪᐅᖓᑐᐃᓐᓈᕆᐊᖃᙱᒋᐊᖏᑦ ᐃᓚᐅᓂᐊᕐᐳᑦ ᑎᑎᕋᕐᓯᒪᔪᓄᑦ ᑲᑎᒪᓂᕐᒥ, 

ᑭᓯᐊᓂ ᐅᖃᐅᑕᐅᙱᓪᓗᑎᒃ ᒪᑐᐃᖓᔪᒥ.. 

